
Briste ar fhoighid mhuintir Chonamara 
Máirtín Ó Catháin

CREIDEANN duine de na
hoifigigh is sinsearaí i
gCumann na bhFeilméaraí i
gConamara go bhfuil cosúlach-
taí ann go bhfuil briste ar
fhoighid mhuintir an cheantair
faoi rialacha timpeallachta.  

Bhí Breandán Ó Máille ag
labhairt tar éis cruinnithe in

Uachtar Ard san oíche Máirt –
ceann de shraith cruinnithe atá
eagraithe i  gConamara le mí
anuas faoin gcaomhnú SPA atá
bainteach le cosaint éanacha
áirithe.  

Ceaptar anois go bhféadfaí
córas riaracháin oifigí na
bPáirceanna Náisiúnta agus
Fiadhúlra a chur thrína chéile
de bharr a mbeidh d’agóidí dá

gcur isteach in aghaidh an
chaomhnaithe seo.  

Beidh costas dá réir ar an
Roinn Comhshaoil má thugtar
go leor deontas amach le cab-
hair a thabhairt do dhaoine
tuarascálacha eolaíochta a
réiteach;  tá deontas €1,600
ann lena aghaidh sin.  

Socraíodh beagnach fiche
bliain ó shin go mbeadh deis ag

daoine achomharc a
dhéanamh in aghaidh caomh-
nú talúna dá mbeadh sé bain-
teach lena ngabhaltas nó le
cimín a raibh lámh acu ann.
Ach níor dearnadh eagrú mar
atá beartaithe an iarraidh seo ar
na hachomairc chéanna.  

Beidh daoine ag dul thart ó
theach go teach in áiteacha i
gConamara an dá lá seo amach

romhainn ag fáil foirmeacha
agus síniúchán ag cur in
aghaidh an chaomhnaithe
SPA.  Má chuirtear lear mór
foirmeacha agóide isteach
ceaptar go dtógfaidh sé píosa
fada ar fheidhmeannaigh sa
Roinn Comhshaoil láimhsiú
agus scagadh a dhéanamh
orthu.  

Ná caill é

Gaelscéal saor
in aisce leis an
‘Galway City
Tribune’
MAR chuid den chomóradh
25 bliain ar bhunú Chlub
Áras na nGael ar Shráid Doi-
minic i gCathair na Gail-
limhe, déanfaidh Gaelscéal
clúdach speisialta ar an
gcomóradh in eagrán na
seachtaine seo chugainn.

Beidh seanchairde agus
iarfhostaithe an Chlub ag dul
siar ar bhóithrín na smaointe
sa chlúdach speisialta seo a
bheidh dá dháileadh saor in
aisce leis an ‘Galway City
Tribune’ ar an Aoine seo
chugainn.  Beidh cuimhní
cinn againn ón Seanadóir
Trevor Ó Clochartaigh,
Peadar Mac Fhlannchadha,
Micheál Ó Meallaigh, Eib-
hilín Ní Chlochartaigh, Aodh
Ó Coileáin, Catherine Ní
Ghuairim agus Antoine Ó
Coileáin. Beidh sraith gri-
anghraf suimiúil freisin ag
caitheamh súile ar na blianta
siar sa Chlub. Reáchtálfar
oíche mhór cheoil sa Chlub
san oíche amárach le Liam Ó
Maonlaí, Rónán Ó Snodaigh
agus ceoltóirí traidisiúnta
eile. Beidh léirmheas faoin
ócáid sa chlúdach, chomh
maith le grianghraif agus
agallaimh leo siúd i láthair.
Bhronn Club Áras na nGael
dhá thicéad ar Gaelscéal don
ócáid speisialta seo.
Comhghairdeas leis an
mbuaiteoir: Stephen Cham-
bers

Emergency
meeting to
tackle city
traffic chaos
Fear that shopping visitors will

i Athl ne

Apple of their eye

Mic léinn, Paul O’Donnell ó Ghaillimh agus Senan Mac Aoidh as Teach na dTrí Mhíle, Co
Mhuineacháin le ball den Gharda Síochána ag agóid i gCathair na Gaillimhe an tseachtain seo i
gcoinne na gcostas breise atá bainteach le hoideachas tríú leibhéal. Bhí an Taoiseach Enda Kenny
san Óstán Radisson Blu sa chathair do chruinniú bliantúil Fhine Gael i ndiaidh bhriseadh an
tsamhraidh agus bhí na mic léinn ag iarraidh a chur in iúl dó nach bhfuil siad sásta leis an ardú sa
táille chlárúcháin, leis an ísliú sna deontais ná le teacht isteach na dtáillí ollscoile iomlána sna
blianta amach romhainn. PIC: EAMONN FARRELL/PHOTOCALL IRELAND

Ní neart go cur le chéile!

Bású
MFG
Seosamh Ó Riain, 
Áine Ní Chuaig 

IS maith a bhí fhios ag an saol
Fódlach go raibh fadhbanna ag
Meitheal Forbartha na
Gaeltachta (MFG) ó briseadh
ceathrar fostaí dá gcuid as a
bpost i mí Feabhra, ach tháinig
an scéal tubaisteach Dé
Céadaoin go raibh stad á chur
le trádáil an chomhlachta
láithreach bonn sa mhullach ar
chách, idir pholaiteoirí agus
lucht na Gaeltachta.

Is ráiteas an-ghearr a thug
Cathaoirleach MFG, Brian Ó
Riordáin, uaidh agus é ag
fógairt scoir an chomhlachta
tar éis an chruinnithe Dé
Céadaoin, “Ag cruinniú Bhord
MFG i mBaile Chláir na Gail-
limhe inniu gur tógadh an cin-
neadh chun stopadh le trádáil
láithreach ar an mbonn eolas
airgid a chur os ár gcomhair
inniu.”

Cuireadh in iúl do Gaelscéal

gurbh é an Cathaoirleach,
Brian Ó Riordáin, an t-aon
duine a bheadh ag tabhairt rái-
tis de bharr na dtarlúintí seo,
ach ní raibh sé ar fáil le labhairt
le Gaelscéal.  Bhí ceathrar oibrí
déag agus fiche fostaithe go
lánaimseartha ag MFG agus na
scórtha daoine eile fostaithe
faoi scáth cláracha agus
scéimeanna éagsúla sna cei-
thre hairde na nGaeltachtaí
uile go léír timpeall na tíre.

Ní hamháin go gcuirfidh an
caillteanas postanna seo brú
mór millteach airgeadais ar
fhostaithe de chuid MFG agus
a gcuid teaghlach, ach de bharr
gur tógadh an cinneadh
chomh tiubh gasta sin, fágadh
na mílte duine thart timpeall
na nGaeltachtaí gan seirbhísí
bunúsacha leithéid seirbhísí
busanna le haghaidh
siopadóireachta, cúrsaí leighis,
ionad lae agus seirbhísí eile do
sheanóirí. 

NUACHTNÁISIÚNTA

Ciarán Dunbar 
Eagarthóir

ciaran.dunbar@gaelsceal.ie

Patricia Ní Chonghaile
Comhordaitheoir Táirgíochta

patricia.nichonghaile@gaelsceal.ie

Seosamh Ó Riain
Iriseoir

seosamh.oriain@gaelsceal.ie

Katie McGreal
Iriseoir

katie.mcgreal@gaelsceal.ie

Caroline Ní Chualáin
Comhordaitheoir Oideachais

caroline.nichualain@gaelsceal.ie 

Gráinne McElwain
Soláthróir Ábhair Spóirt

grainne.mcelwain@gaelsceal.ie

Oifig an Spidéil: 
00353-91-897766

Baineann Gaelscéal úsáid  as Gaelspell agus Ceart,
bogearraí a chabhraíonn le litriú agus gramadach na

Gaeilge, www.cruinneog.com

Cead do dhá Naíscoil ó thuaidh
diúltaithe ag an Aire Oideachais
Anton Mac Cába & 
Seosamh Ó Riain

DHIÚLTAIGH an tAire
Oideachais ó thuaidh, John
O’Dowd, d’iarratais dhá naís-
coil a chur ar bun agus shéan an
tAire go bhfuil sé ag diúltú do
pholasaí a pháirtí féin, Sinn
Féin, i dtaobh tacú leis an
nGaeilge.

Is ag Bunscoil Bheanna
Bhoirche i gCaisleán Uidhilín,
Contae an Dúin, agus ag
Gaelscoil Éanna i nGleann
Ghormlaithe, ar imeall Bhéal
Feirste,  a bhí an dá naíscoil nua
le teacht ar an saol.

Agus é ag caint faoina chin-
neadh sa dá chás, dúirt an
tAire, “Glacaim le mo chuid
dualgas reachtúil maidir le

hoideachas trí mheán na
Gaeilge an-dáiríre.  Caithfear
cíoradh go cúramach, áfach, ar
gach moladh forbartha do
bhunú soláthair nua ar bhonn
gach eolais a bhaineann leis an
gcás áirithe sin.” 

Mar chúis chun diúltú don
scoil nua sa dá chás, dúirt an
tAire O’ Dowd, “Sa chás seo tá
go leor áiteanna trí mheán na
Gaeilge ar fáil cheana chun
teacht leis an éileamh reatha
atá sa cheantar agus ní polasaí
de chuid mo Roinne é, nuair atá
soláthar naíscolaíochta d’ard-
chaighdeán ar fáil cheana féin i
gceantar, soláthar malartach
naíscolaíochta a chur ar fáil sa
cheantar céanna. Ar an mbonn
sin ní féidir liom glacadh leis an
moladh seo.”

Dar ndóigh, thug páirtí an
Aire Oideachais féin, Sinn Féin,
gealltanas ina bhforógra
toghcháin le hoideachas trí
mheán na Gaeilge a chur chun
cinn, agus ar a suíomh idirlín
tugtar le fios, “Creideann Sinn
Féin gur gá go dtugtar lánta-
caíocht agus áiseanna don
Ghaeilge sa chóras oideachais,”
agus “Tá Sinn Féin tiomanta do
chistiú Gaeloideachais ó na
blianta tosaigh go dtí an tríú
leibhéal.”

Níl aon dabht ach go bhfuil
an-bhrú ar an Aire Oideachais
cinntí deacra a dhéanamh sa
Roinn de bharr na gciorruithe
ar fad atá á gcur i bhfeidhm ó
thuaidh.

Is é an Northern Eastern Edu-
cation and Library Board a

chuir an moladh forbartha faoi
bhráid na Roinne Oideachais ar
14 Márta 2011 chun Naíscoil
Éanna a chur ar bun i nGleann
Ghormlaithe. Lorgadh deontas
do 26 áit lánaimseartha ó 1
Meán Fómhair 2011.

Chuir an Southern Eastern
Education and Library Board an
moladh forbartha faoi bhráid
na Roinne Oideachais ar 22
Márta 2011 chun Naíscoil
Uachtar Tíre a chur ar bun i
gCaisleán Uidhilín. Is do 26 áit
lánaimseartha chomh maith a
lorgadh deontas agus go
mbeadh doirse na scoile ar
oscailt ó 1 Meán Fómhair 2011.

Rinneadh an dá iarratas thart
ar dhá mhí sular ceapadh an
tUasal O’Dowd mar Aire
Oideachais ar 16 Bealtaine 2011.

Bású MFG
Ar lean ó leathanach a haon

Agus seo go léir ag tarlú ag
tráth na lagtrá eacnamaíochta
is measa dá raibh ann riamh ó
bunaíodh an stát. Is beag is fiú
a rá go mbeidh na céadta
deacracht ag na fostaithe uilig
seo a chaill a gcuid postanna le
MFG aon jab ar chor ar bith a
fháil amach anseo. 

Bhí an tAire Stáit sa Roinn
Ealaíon, Oidhreachta agus
Gaeltachta, Dinny McGinley, ar
a bhealach ar ais as Gaillimh
nuair a fuair sé an scéal. 

Dúirt sé inné, “Is cinnte gur
tháinig cinneadh an lae inné
aniar aduaidh orm agus ba
mhaith liom, ar dtús, sula
ndéarfaidh mé aon rud eile,
mo bhrón agus mo
chomhbhrón  a dhéanamh leis
na ceithre fhostaí dhéag agus
fiche a bhí fostaithe ag MFG.”

Lean sé air, “Nuair a chuala
mé an scéal inné agus mé ar
mo bhealach as Gaillimh, rinne
mé teagmháil láithreach bonn
leis an Aire

Ar an
ráidió a
chuala 
fostaí an
scéal 
Le hÁine Ní Chuaig agus
Seosamh Ó Riain

LABHAIR Gearóid Ó Fátharta
(Gerry Willy mar is fearr aithne
air), - duine den cheathrar fostaí
a briseadh as a bpost le MFG i mí
Feabhra, - le Gaelscéal maidin
inné faoi scéal tubaisteach MFG. 

Is ag freastal ar chruinniú ar
an gCeathrú Rua a bhí Gearóid,
áit ar tháinig foireann de chuid
MFG Ros Muc le chéile chun an
scéal uile a phlé. Thug Gearóid
le fios gur ar an raidió a chuala sé
an scéala faoi dheireadh MFG
Dé Céadaoin.

“Tháinig muid le chéile chun
tacaíocht a thabhairt dá chéile
ón taobh daonna de. Tá díomá,
olc agus fearg ar dhaoine agus tá
sé deacair bheith stuama faoi na
rudaí seo. Bhí sé á fheiceáil
dúinn go dtiocfadh sé go dtí an
pointe seo. Chuir muid in iúl
thart ar dhá bhliain ó shin nach
mbeadh sé ceart a dhul isteach
faoi chomhlacht a raibh cloiste
againne go raibh sé cineál
lochtach. Bhí ceisteanna trom-
chúiseach á n-ardú maidir le
bainistíocht le fada. Mheas
muide mar ghrúpa agus mar
oibrithe go raibh an coincheap
lochtach ón tús. Cuireadh
isteach muid faoi bhrat MFG
agus ní raibh muide an-sásta
faoi sin.”

Lean Gerry Willy air, “Chuala
muid ag tús 2009 gur chuir
cúigear stiúrthóirí litir chuig
cathaoirleach an bhoird ag léir-
iú a n-imní faoin mbealach a
raibh mion-tuairiscí á dtógáil,
an easpa cruinnis a bhí iontu,
agus freisin faoin rialú cor-
paráideach. Cuireadh iontas
orainne ag an am nuair a dúirt
siad nach raibh gá ar bith mion-
tuairiscí a thógáil ná a choin-
neáil. Theip ar an mbord a gcuid
dualgais a chomhlíonadh. Aon
bhall a bhí ar mhalairt aigne,
níor éisteoidh leo. Sin an cineál
cultúir a bhí ann is cosúil. Maid-
ir leis an iniúchadh a d’iarr
Éamonn Ó Cuív, ní bhfuair sé
aon toradh fós! Tá sé sin fíor-
shuimiúil! Cé a cheadaigh don
airgead a dhul amach? Tá ceis-
teanna móra le freagairt!,” arsa
Gerry Willy.

Comhshaoil,...,agus chuir mé
in iúl dó an scéal a chuala mé
agus dúirt go gcaithfí rud éigin
a dhéanamh láithreach. Mhol
mé go mbeadh cruinniú idir
oifigí agus iar-oifigí Chathaoir-
leach agus Phríomhfhei-
dhmeannach MFG agus Pobal
agus fuair mé fógra maidin
inniu go bhfuil an cruinniú sin
socraithe agus go mbeidh sé ar
siúl amárach.”

Is i mBaile Átha Cliath a
bheas an cruinniú sin ag 3in
inniu, Dé hAoine.

Labhair an T.D.  Éamon Ó
Cuív linn faoin scéal agus
dúirt, “Ta an-díomá orm ar an

gcinneadh a tógadh aréir. Ní
chreidim go raibh dhá chin-
neadh chomh sciobtha sin
tógtha agus gan dul i
dteagmháil leis an Roinn
Comhshaoil agus le Pobal. Tá
sé ag cur an-anró ar na fos-
taithe MFG agus ar pobal na
Gaeltachta i gcoitinne. Bhí mé
ag caint le Pobal inniu agus
tuigtear dom go bhfuil cruin-
niú amárach idir Pobal agus
MFG. Ag éirí as an gcruinniú
seo tá súil agam go gcuirfear
MFG ar ais ag feidhmiú ar
bhonn eatramhach go dtí go
dtiocfar ar réiteach fadtéarma-
ch ar na fadhbanna atá ann.”

Léirigh an Seandóir Trevor Ó
Clochartaigh imní mhór lena
bhfuil ag titim amach san
eagraíocht chomh maith. Thug
sé le fios, “Tháinig an scéala
seo aniar aduaidh ar na hoib-
rithe”, “ach tá ceisteanna
tromchúiseacha le freagairt ag
an mbainistíocht agus ag an
mbord anseo,” dar leis. 

“Rinne an bord an cinneadh
seo ar chomhairle ó iniúchóirí
ón gcomhlacht bainistíochta
MAZARS a bhí curtha isteach
ag an eagraíocht maoinithe
POBAL. Dúirt siadsan leis na
stiúrthóirí an comhlacht a
scoir láithreach, tuigtear
dhom. Ach, ní inniu ná inné a
thosaigh deacrachtaí MFG. Tá
a fhios le fada go bhfuil
deacrachtaí sa gcomhlacht
seo. Tá mé féin agus roinnt
oibrithe de chuid an chomh-
lachta atá lonnaithe i Ros Muc
ag tarraingt aird an bhoird
agus na n-údaráis ar dhroch-
chleachtais bhainistíochta
agus freagrachta corparáidí sa
gcomhlacht seo le os cionn trí
bliana ach is í an chluais bhod-
har a bhí muid a fháil ó na
húdaráis, na bainisteoirí agus
na stiúrthóirí. I bhfianaise an
chasaidh is deireanaí seo sa
scéal ní mór don bhord míniú a
thabhairt ar céard a bhí ar bun

acu le blianta anuas,” arsa an
Seanadóir Ó Clochartaigh.

Anuas air sin dúirt an
Seanadóir “'Ach, is í an chloch
is mó ar ár bpaidrín ar dtús ná
leanúnachas a dheimhniú don
dream a bhí ag fáil maoiniú ón
gcomhlacht agus do na fos-
taithe túslíne a bhfuil na
blianta seirbhíse d’ard-
chaighdeán tugtha don phobal
chun a gcuid jabanna sin a
shábháil, más féidir. Beidh
mise ar mo mhíle dícheall sin a
dhéanamh.”

“Buille trom do Ghaeltacht
Mhúscraí é an fhógra tobann
go bhfuil Meitheal Mhúscraí le
dúnadh láithreach mar gheall
ar chinneadh gan choinne a
ghlac bórd Meitheal Forbartha
na Gaeltachta an eagras a scor
an tseachtain seo.” B’shin a bhí
le rá ag Bainisteoir
Chomharchumann Forbartha
Mhúscraí, Concubhar Ó
Liatháin, ar chloisint an
drochscéala ón gcruinniú a bhí
ag Bórd MFG Dé Chéadaoin. 

“Fágann an chinneadh seo
go mbeidh go leor daoine
aosta agus faoi mhí chumas
éigean buailte go trom agus
fagtha gan seirbhísí,” arsa an
tUasal Ó Liatháin.

Tuairisciú sa bhreis le Seán
Ó Loingsigh

Foireann de chuid MFG ó Oifigí Ros Muc in oifig an
Chomharchumainn ar an gCeathrú Rua inné ag tabhairt
tacaíochta dá chéile mar chruthúnais ar an seannath nach neart
gur cur le chéile!

Ná bígí gan ‘Gaelscéal ar scoil’ i mbliana!
Le tacaíocht ó COGG, Comhar na Múinteoirí Gaeilge agus an tSeirbhís Tacaíochta Dara Leibhéal. 
San fhorlíonadh oideachais Gaelscéal ar Scoil i mbliana beidh :
• Nótaí don rang Gaeilge agus ceachtanna gramadaí gach seachtain i gcomhair an 

Teastais Shóisearaigh agus na hArdteistiméireachta le  Mícheál Ó Ruairc. 
• Nótaí  tacaíochta do mhúinteoirí, curtha ar fáil gach dara seachtain ag Comhar na 

Múinteoirí Gaeilge.
• Sraith phictiúr uair sa mhí agus lámhleabhar i gcomhar leis an tseirbhís 

tacaíochta dara leibhéal chun an méid is mó a bhaint as an tsraith phictiúr sa rang.
• Nótaí don rang OSSP agus OSPS gach seachtain.
• Freisin, beidh ailt ghairmthreorach le Patricia Uí Fhlaithearta le fáil ar leathanaigh 

nuachta an pháipéir.

Bígí ag faire amach d'ábhar breise oideachasúil ar shuíomh Gaelscéal ar Scoil ag
www.oideachas.gaelsceal.ie  i rith na bliana freisin. Is féidir foirm síntiúis a íoslódáil ag
www.gaelsceal.ie

Sampla d’ábhair a bheidh le fáil i rith na bliana :
• Ábhar cluastuisceana
• Ábhar léamhthuisceana
• Ábhar teagaisc bunaithe ar mhíreanna idirlín ( webisodes ) Ros na Rún agus Údar
• Ábhar físe ar théamaí an churaclaim OSSP agus OSPS

Tá síntiúis ar fáil do scoileanna ar phraghas íseal agus tá lascainí ar fáil i gcomhair orduithe
móra. 

Chun síntiús a ghlacadh téigh i dteagmháil leis an Chomhordaitheoir Oideachais 
Caroline Ní Chualáin ag  091-897766 nó seol ríomhphost chuig

caroline.nichualain@gaelsceal.ie

ar
scoilwww.oideachas.gaelsceal.ie

Michelle nó
Mary Lou?

IS iad Michelle Gildernew agus Mary Lou
McDonald rogha na coitiantachta d'ainm-
niúchán Shinn Féin don toghchán
uachtaránachta.  Tá buntáistí agus míb-
huntáistí acu beirt. Níl mórán aithne ag

daoine sa Phoblacht ar Gildernew, ach tá
pearsantacht chairdiúil, ghealgháireach aici

agus tá gach
seans go
rachadh sí i
bhfeidhm ar na
vótóirí nuair a
thosnaíonn an
dianfheach-
tasaíocht. 

Tá feasacht
an phobail ar
Mary Lou
McDonald

láidir go leor,
chomh láidir sin
nach gá a
sloinne a úsáid

de ghnáth. Ainneoin seo tá taifead níos fearr ag
Gildernew ná Mary Lou san áit is tábhachtaí, an
bosca ballóide. 

Cé gur bhuaigh McDonald suíochán i bPar-
laimint na hEorpa do Bhaile Átha Cliath in
2004, chaill sí é ceithre bliana níos déanaí.
Theip uirthi in Iarthar Átha Cliath in Oll-
toghchán 2002 agus i Lár Bhaile Átha Cliath in
2007.  D'éirigh léi suíochán a bhaint mí Feabhra
seo caite, an suíochán deireanach sa
toghcheantar ar an ochtú comhaireamh gan an
cuóta a shroichint.

Tá buanna suntasacha bainte amach ag
Gildernew i bhFear Manach dá páirtí áfach. Ní
raibh sí ach 53 vóta chun cinn ar James Cooper
ón UUP in 2001 nuair a bhuaigh sí an suíochán
ar ais do Shinn Féin den chéad uair ó aimsir na
stailceanna ocrais. Bhí an lá léi gan stró in 2005
ach bhí an-dúshlán go deo aici san olltoghchán
anuraidh nuair a sheas iarrthóir de chuid na
nAontachtach Aontaithe, Rodney Connor, ina
coinne. Bhí ceithre vóta le spáráil aici thar Con-
nor i ndeireadh na dála, agus léirigh sí arís go
bhfuil nós an bhua aici.

Toisc gur ón Tuaisceart í, tá baol ann nach
meallfaidh Gildernew vótaí ó dhaoine a
shíleann gur páirtí de chuid na sé chontae iad
Sinn Féin, ach níl sceitimíní ar an bpobal faoi na
rannpháirtithe reatha, mar sin d'fhéadfadh sí
suim a spreagadh mar 'aghaidh úrnua' sa rás.

Tá fadhbanna ag baint leis na daoine eile sa
pháirtí a bhfuiltear ag caint fúthu i dtaobh ain-
mniúchán Shinn Féin. 

Dúirt Gerry Adams nach seasfadh sé iliomad
uair agus bheadh na meáin á chiapadh go síoraí
maidir le Jean McConville agus foiréigean an
IRA, tá ról Martin McGuinness mar LeasChéad-
Aire an Tuaiscirt ró-thábhachtach don
phróiseas síochána agus níl Bairbre de Brún ná
Caoimhghín Ó Caoláin chomh cuideachtúil is
atá Gildernew.

Agus Fianna Fáil in easnamh ón rás tá deis ag
Sinn Féin dul chun cinn a dhéanamh agus
tógáil go mór ar an 10% a fuair siad san oll-
toghchán. Is beag seans go mbeidh an bua acu
ach má thagann siad sa tríú háit is cosúil go
mbeidh siad sásta go leor.

Tacaíocht
an Lucht
Oibre thíos
go 12%?

Thug ceannaire an Lucht Oibre
Eamon Gilmore le fios an tseachtain
seo go laghdódh an rialtas rátaí
leasa shóisialaigh sa cháinaisnéis i
mbliana.

Dúradh i gClár an Rialtais nach ngearrfaí na
rátaí agus rinne Gilmore athrá ar an bpolasaí
sin i mí an Mheithimh.

D'athraigh sé a phort in agallamh leis an
Irish Times Dé Luain. Anois tá cinntí 'deacra',
'crua' le tógáil.

Tá cáineadh déanta ag naimhde an Lucht
Oibre ar an eite chlé i leith na gciorruithe atá
curtha i bhfeidhm ag an gcomhrialtas agus na
cinn atá le teacht. Tá ionadaithe an pháirtí,
Joan Burton agus Ruairí Quinn, i gceannas ar
ranna rialtais, an Roinn Coimirce Sóisialaí agus
an Roinn
Oideachais faoi
seach, a bheas
ag gearradh
caiteachais go
mór amach
anseo.

Bhí
pobalbhreith
suimiúil sa
Sunday Times
Dé Domhnach
seo caite a
léirigh go
bhfuil titim
mhór tagtha ar
thacaíocht an
Lucht Oibre, ó
19% san oll-
toghchán go
12% faoi
láthair. 

Tá níos mó
tacaíochta ag
Sinn Féin ná an
Lucht Oibre de
réir an tsuirb-
hé a rinne an
comhlacht
Behaviour &
Attitudes.

Cá bhfuil tacaíocht an Lucht Oibre imithe?
Sinn Féin, an ULA, Fianna Fáil? Ní hea, ach
Fine Gael, atá ar 44% sa phobalbhreith.

Más fíor is aisteach an scéal é. Ciallaíonn sé
nach bhfuil an Lucht Oibre thíos leis de bharr
go bhfuil siad ag cur orduithe an AE-IMF i
bhfeidhm, óir tá na horduithe sin á gcur i
bhfeidhm acu i gcomhar le Fine Gael. Go
deimhin féin tá Fine Gael níos láidre ar son na
déine ná iad.

Beidh gá le pobalbhreith eile chun an ceann
seo a dheimhniú, go háirithe toisc go raibh
toradh dochreidte eile le brath ann, go bhfuil
níos mó measa i measc an phobail d'Fhianna
Fáil ná don Lucht Oibre!

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Colm Ó Broin

'Useless good
for nothings'

Chraol TV3 an chéad chuid de chlár
faisnéise ar chliseadh Fhianna Fáil
an tseachtain seo. Rinneadh cur síos
ar rath as cuimse an pháirtí ó na
1930í ar aghaidh agus na cúiseanna

gur theip air go tubaisteach an bhliain seo.
Ní hamháin go bhfuil meas an phobail ar an

bpáirtí tite go tóin poill, ach tá struchtúr an
pháirtí lagaithe go mór de réir na rannpháir-
tithe ar an gclár. Dúradh gurb é an chúis leis seo
ná go ndearna cinnirí Fhianna Fáil failí i
gcumainn áitiúla an pháirtí agus gur chothaigh
teachtaí áirithe 'meaisíní vótála' pearsanta dá
gcuid féin ina n-áit. Cuireadh i leith Bertie
Ahern go raibh sé ar dhuine de na daoine is
ciontaí as an gcleachtas seo a chothú.

Chosain Ahern é fhéin sa chlár áfach – dúirt
sé go raibh níos mó suime ag baill an pháirtí i
lárthuaisceart Bhaile Átha Cliath i gcóisirí tae
agus plé faoi chúrsaí idirnáisiúnta agus
náisiúnta ná vótaí a mhealladh sa cheantar
nuair a thosaigh sé amach leo. Rinne sé cur síos
ar roinnt acu mar 'a bunch of useless good-for-
nothings'.

Shílfeá ón ráiteas binbeach sin gur beag rath
a bhí ar Fhianna Fáil sa cheantar sular tháinig
Bertie agus Maifia Dhroim Conrach ar an
bhfód.

Ní hamhlaidh a bhí áfach. Toghadh Ahern
den chéad uair in 1977 ach idir sin agus 1948
d'éirigh leis na gníomhairí gan mhaitheas thart
ar 40% den vóta a mhealladh sa cheantar i
ngach olltoghchán. Den chuid is mó den
tréimhse 29 bliain sin bhí dhá Theachta Dála ag
Fianna Fáil sa Dáilcheantar. Bhí ceann amháin
acu ó 1948-1951 agus 1954-1957, ach ní raibh
ach trí Theachta sa toghcheantar ag an am.

Mheall Ahern neart vótaí é féin agus d’Fhian-
na Fáil idir 1977 agus 2007, ach níor tháinig
athrú suntasach ar rath an pháirtí ón am gur
tugadh bata agus bóthar do na daoine gan
mhaitheas. Thit tacaíocht an pháirtí go 15% sa
dáilcheantar san olltoghchán i mbliana. 

Ní i mBaile Átha Cliath amháin atá deacrach-
taí ag cosmhuintir Fhianna Fáil. De réir
Chomhairleoir Contae i nDún na nGall, Bren-
dan Byrne, tá iar-bhaill Fhianna Fáil Neamh-
spléach (nó Maifia Fhánada mar a glaodh
orthu), a chomhnasc le Foireann Bertie in
2006, ag machnamh ar scoilteadh ón bpáirtí
arís toisc a míshástachta le Micheál Martin.

Léiriú eile é sin go bhfuil todhchaí Fhianna
Fáil idir dhá cheann na meá faoi láthair.
B'fhéidir gur cheart dóibh comhairle a fháil ó
na daoine gan mhaitheas sin.

An mbeadh aithne súil ag
toghlach an deiscirt ar
Michelle Gildernew MP? 
[PHOTOCALL]

An Tanáiste Eamon Gilmore,
ceannaire Pháirtí an Lucht
Oibre 
[PIC : SAM BOAL/PHOTOCALL IRELAND]

Leas-Phríomh-
chonstábla Nic
Giolla Easpaig
ag iarraidh a
bheith ‘Líofa’
Anton Mac Cába

TÁ Judith Gillespie, Leas-
Phríomhchonstábla Sheirbhís
Póilíneachta Thuaisceart Éire-
ann, orthu siúd a thugann
tacaíocht don bhfeachtas ‘Líofa
2015’. Chuir an Roinn Cultúir,
Ealaíon agus Fóillíochta sin ar
bun le go mbeadh 1,000 cain-
teoir breise Gaeilge ann.

Dúirt sí le Gaelscéal go raibh
sí ag tabhairt tacaíochta “ ar
bhonn pearsanta agus
proifisiúnta.” 

Dar léi go bhfuil sé riach-
tanach ag comhaltaí de na péas
scileanna teangan a fheabhsú.
“Cuidíonn sé linn ár scileanna
cumarsáide a fheabhsú,” ar
sise. “Mar sheirbhís, caithfimid
a aithint go bhfuil áit lárnach ag
teangacha dúchasacha – idir
Ghaeilge agus Albainis Uladh.”

Ní dhearna sí riamh Gaeilge
ar scoil “ach bhí riamh suim i
gcúl m’aigne. Tá cúpla focal
agam.” 

Fuair sí sin ó dhlúthdhioscaí,
leabhair, agus Blas ar BBC
Raidió Uladh. Tugadh cóip de
chúrsa Risteaird Mhic Gabhann
‘Tús Maith’ di. Bhain sí an-sult
as. “Bhí riamh suim agam i
bhfoinsí focal,” ar sise. “Amharc
ar ainmneacha cuid de na
stáisiúin péas atá againn – Lis-
nasharragh, Knocknagoney –
tagann siad ón nGaeilge. Is fios-
racht thar rud ar bith eile é.
Rinne mé staidéar ar an Laidin,
ar an Fhraincis agus ar an
Ghearmáinis ag A-Leibhéal.
Rinne mé Fraincis agus Gear-
máinis ag Ollscoil na Ríona – go
dtí gur fhág mé chun dul sna
péas. Rinne mé Spáinnis ag
ranganna oíche.

“Tá an Ghaeilge fite fuaite
tríd an teanga a labhraímid.
Cuid de na hainmneacha is
deise atá ann, do bhuachaillí
agus do chailíní, is ón nGaeilge
a thagann, agus ba mhaith liom
eolas a fháil ar na foinsí, cén
chiall atá leo.”

An Post ag cumadh
ainmneacha Béarla
do Ghaeltachtaí
Katie McGreal

MÁ dhéantar iarracht Oifig an
Phoist sa Ghaeltacht a aimsiú
ar shuíomh An Post níl ach an
t-ainm Béarla den cheantar ar
fáil. 

Tá Spiddal sa liosta in
ionad An Spidéal agus Car-
raroe in ionad An Cheathrú
Rua i nGaillimh. Tá Dingle i
gCiarraí ann in ionad An
Daingean (cé gur Dingle /
Daingean Uí Chúis an t-ainm
oifigiúil atá ar an áit anois)
agus Glencolmcille i nDún na
nGall in ionad Gleann Cholm
Cille.

Níl leagan Gaeilge den
suíomh ar fáil ach an oiread. 

Deir Angus Laverty ó An
Post go bhfuil siad ag obair ar
leagan Gaeilge agus go mbei-
dh na hainmneacha Gaeilge –
ón tír uilig, ní amháin na
Gaeltachtaí – ar fáil ann. 

Tá An Post ag cumadh ain-
mneacha Gaeltachta freisin.
Ar Oifig an Phoist in Indreab-
hán, tá an t-ainm Gaeilge

agus Béarla den áit thar an
doras.  Litrigh An Post ainm
na háite i mBéarla ‘Inverin’ cé
gurb é ‘Inveran’ an t-ainm
oifigiúil a bhí ar Indreabhán
sular ndearna Ordú Logainm-
neacha an t-ainm Gaeilge
oifigiúil amháin oifigiúil sa
Ghaeltacht. 

Fuair Eoin Ó Riain ó Bhaile
na hAbhann, i nGaeltacht na
Gaillimhe litir lena sheoladh i
nGaeilge agus ‘Try Ballina-
hown’ lámhscríofa air i
mBéarla. An t-ainm oifigiúil
Béarla a bhí ar Bhaile na hAb-
hann ná Ballynahown, de réir
www.logainm.ie. 

Bhí greamán Béarla ar an
litir freisin ag rá go raibh
moill ar an litir de bharr seo-
ladh ‘mícheart’ i nGaeilge a
bheith air.

Ach, dar le hAngus, níl an
locht ar An Post i gcónaí,
uaireanta cumann Gaeilgeoirí
ainm na háite nó b’fhéidir
nach mbíonn an seoladh
scríofa i gceart acu. 

Nuair a rinne Eoin Ó Riain

gearáin leis an gCoimisinéir
Teanga i 2010 faoin leagan
Béarla d’Indreabhán ar
chomhartha ar Oifig an
Phoist nua sa cheantar, fuair
sé freagra ar ais a deir go
raibh sé deimhnithe dó ag an
bPost go raibh sé “i gceist an
leagan Béarla den logainm a
bhaint anuas den
chomhartha atá lasmuigh
d’Oifig an Phoist in Indreab-
hán agus gurb é an polasaí
leagan Gaeilge amháin a
úsáid sa Ghaeltacht agus lea-
gan dátheangach lasmuigh
de." 

Níl an comhartha athraithe
go fóill. 

Dúirt Angus an tseachtain
seo, “An polasaí atá againn ná
leagan Gaeilge agus Béarla
d’ainm na háite a bheith ar
gach Oifig an Phoist – sa
Ghaeltacht agus taobh
amuigh den Ghaeltacht.” 

Ach ní raibh sé mar sin
riamh. Go dtí seo, ba é an t-
ainm Gaeilge an t-aon ainm
amháin a bhí ar chomharthaí

ar Oifigí an Phoist i
nGaeltachtaí.  

I gcásanna áirithe, cás Eoin
Uí Riain mar shampla, is ar
fhear an phoist atá an locht,
seachas ar an eagraíocht iom-
lán ach ní hé fear an phoist a
chuir na greamáin oifigiúla –
Béarla agus Gaeilge – a
léiríonn go bhfuil seoltaí i
nGaeilge ‘mícheart’ ar fáil.

Tá an greamán sin faighte
ag an-chuid daoine a scríobh
seoladh ar litreacha i
nGaeilge. “Moill de dheasca
seoladh poist míchruinn” a
deir an greamán i nGaeilge
agus “Delay caused by incor-
rect postal address” leis an
seoladh i mBéarla faoi.

Deir An Post go bhfuil
100% de sheoltaí na hÉireann
acu i mBéarla agus go bhfuil
75% de na seoltaí sin acu i
nGaeilge. Táthar ar obair ar
na 25% eile faoi láthair ionas
go mbeadh 100% de sheoltaí
na tíre seo acu i nGaeilge.
Deirtear gur botúin a bhí ann
leis na greamáin.

25 Naíonra Nua ag Oscailt in 2011
Seosamh Ó Riain 

TÁ borradh iontach dearfach faoi
luathoideachas sna naíonraí. D’fhógair
Forbairt Naíonraí Teoranta (FNT),
comhlacht deonach a fheidhmíonn
thar ceann naíonraí sa Ghalltacht, gur
oscail 25 naíonra a gcuid doirse den
chéad uair i mbliana.

Is i gcúige Laighean a tháinig an fás
ba mhó sa luathoideachas le 18 naíon-
ra nua de chuid FNT ag teacht ar an
saol in 2011 – cúig cinn i mBaile Átha
Cliath agus Contae na Mí araon.
D’oscail cúig cinn fuinneog ar an
Domhan Gaelach i gcúige Mumhan
agus dhá cheann eile i gcúige Chon-
nacht.

Agus na síor-scéalta faoin gcúlú eac-
namaíochta ag dul ó mhaoil go mul-
lach, is iontach an t-ardú croí gur
tháinig méadú ar líon na naíonraí nua
atá faoi stiúir FNT ó chúig cinn nua sa
bhliain 2009 suas go 17 naíonra nua
anuraidh agus suas arís go 25 ceann
nua i mbliana. 

Tá obair na gcapall á déanamh acu
chun Gaeilge bhlasta shnasta a thab-
hairt ar aghaidh chuig an gcéad ghlúin
eile. Is maith is fiú a gcuid iarrachtaí

agus cé nach gan dua ná deacrachtaí,
ar ndóigh, a dhéantar an dul chun cinn
seo, imíonn an tuirse ach fanann an
tairbhe mar a deir an seanfhocal.

Dúirt Cathaoirleach FNT, Máire Uí
Bhriain: ‘Léiríonn an fás as cuimse seo
san earnáil luathóige lán-Ghaeilge go
bhfuil éileamh ollmhór tagtha ar

sheirbhísí Cúram Leanaí as Gaeilge, i
bpáirt mar gheall ar an Scéim um
Chúram agus Oideachas na Luath-
Óige ach chomh maith mar gheall ar
thuiscint níos fearr na dtuismitheoirí
ar bhuntáistí an luath-thumtha iom-
láin.’

Léirigh Ciara Watson, úinéir Naíon-

ra Phádraig na gCloch Liath, sna
Clocha Liath, an díograis agus spiorad
a bhíonn le sonrú go mion minic i
measc lucht forbartha na Gaeilge:

“I mo thuairimse tá dualgas ar gach
Gael an teanga a scaipeadh agus
daoine a spreagadh chun í a labhairt.
Bhunaigh mé an Naíonra toisc go
bhfuil mé ag iarraidh mo chuidse a
dhéanamh leis an teanga a scaipeadh.
Ní gnó mór é. 

Ní thuillfidh mé mórán as ach
táimid ag cur le comhluadar na
Gaeilge sa tír seo gach lá. Mothaím gur
rud tábhachtach atá á dhéanamh
againn inár mbealach beag féin.”

Go n-éirí leis na naíonraí nua seo
agus le gach uile naíonra atá ag
athoscailt na ndoirse agus ag tabhairt
faoin obair fhíorthábhachtach seo sa
bhliain scoile úr.

Faoi FNT
Is cuideachta dheonach í FNT a

bunaíodh sa bhliain 2003 agus atá lon-
naithe i mBaile Átha Cliath. Tá an
fhoireann ann le tacaíocht agus eolas a
thabhairt do Naíonraí nua, Naíonraí
seanbhunaithe agus do thuismitheoirí
agus baill an phobail atá ag lorg eolais

ar Naíonraí.
Eagraíonn FNT Scéim Fóirdheontas

do Naíonraí, scéim chuimsitheach
árachais agus dianchúrsaí oiliúna
d'ábhair Stiúrthóirí, agus cúrsa Cúram
Leanaí. Anuas air sin, tá scéim
chabhrach i leith trealaimh ar fáil do
Naíonraí nua.

Tá thart ar leath de na naíonraí atá
faoi stiúir FNT príobháideach agus
leath acu poiblí agus nuair a ghlacann
naíonraí ballraíocht leis an eagraíocht,
caithfidh siad cloí le polasaí lán-
Ghaeilge agus luathoideachais de réir
treoirlínte de chuid FNT. 

Cuireann na naíonraí atá ina mball
de FNT a bpolasaí teanga féin i bhfei-
dhm, ach tá FNT lánsásta comhairle a
chur orthu ina leith agus sampla de
pholasaí teanga a chur ar fáil dóibh.

Ní fheidhmíonn FNT i gceantair
oifigiúla Ghaeltachta (is é Comhar
Naíonraí na Gaeltachta Teoranta a
riarann na Naíonraí sin) ná sna sé
chontae, ach oibríonn siad as lámha a
chéile lena macasamhail ó thuaidh,
Altram, a bhfuil a gcathaoirleach, Áine
Andrews, ar bhord FNT. Tá curaclam
agus foinsí maoinithe éagsúla, áfach,
ag an dá eagraíocht.

D'oscail Mícheál Máirtín, T.D. foirgneamh nua Naíonra Charraig Uí Leighin
ar an 6 Bealtaine 2011. (PIC : HOWARD CROWDY) 

‘Cibearchiníochas’ in aghaidh an Luchta Siúil
An chéad chás cúirte dá leithéid sa tír
Seosamh Ó Riain 

TIOCFAIDH cás a bhaineann le
cibearchiníochas in aghaidh an
Luchta Siúil ar leathanach de chuid
Facebook os comhair na cúirte i
gCill Airne ar 30 Meán Fómhair. Seo
an chéad uair riamh sa tír gur
cuireadh ciníochas ar líne i leith
duine faoin Acht um Thoirmeasc ar
Ghríosú chun Fuatha, 1989. 

Is i leith Patrick Kissane, 27 Cnoc a’
Sárnéud, Cill Airne, a chuirtear an
cúiseamh faoi rannóg 2 den Acht go
ndearna sé cion is dócha a chothódh
fuath. 

Baineann na líomhaintí le
leathanach de chuid Kissane ar an
suíomh idirlín Facebook, suíomh ar a
bhfuil tuilleadh agus 750 milliún
úsáideoir gníomhach. Maítear gur

chuir an tUasal Kissane leathanach ar
bun sa bhliain 2009 dar teideal 'Pro-
mote the use of Knacker Babies as
Bait' a bhí ciníoch amach is amach in
aghaidh ball de chuid an Luchta Siúil.

Éilítear gur mhol an tUasal Kissane
ar an leathanach: “Seachas ain-
mhithe a úsáid le haghaidh baoite
siorca, d’fhéadfaidís knack babies a
úsáid. Chomh maith mar bhia ag am
beathaithe sa zú agus i gcomhair dru-
gaí nua a thástáil i dtaobh víreas.”

Líomhnaítear gur tharla an cion ag
teach príobháideach ag Cnoc a’
Sárnéud, Cill Airne ar dhátaí idir
Deireadh Fómhair agus mí na Samh-
na 2009 ach go bhfaca daoine eile
lasmuigh den áit sin an leathanach
idirlín a bhí bagarthach, maslach
agus a bhí ann chun fuath a chothú. 

Tugadh Patrick Kissane, a d’oibrigh

mar fhear beáir, os comhair na cúirte
den chéad uair sa chás ar 19 Aibreán
2010 agus arís i mí Iúil na bliana seo,
tráth ar cuireadh an cás ar atráth go
30 Meán Fómhair.

Ceaptar go dtabharfaidh sé dúsh-
lán don chúiseamh ina leith.

Dúirt Ben Archibald, Comhor-
daitheoir Eolais Pavee Point Trav-
ellers' Centre, le Gaelscéal, “Níl sa
chás ach barr an chnoic oighir ar

shlite maidir le fuath cine in aghaidh
mórán grúpaí ar Facebook agus
suíomhanna na meán sóisialta eile .
Cuirtear ráitis i leith an Uasail
Kissane a spreagfadh daoine chun
fuath a bheith acu don lucht siúil –
spreag an leathanach, a gcuirtear ina
leith gur chuir sé ar bun é,  úsáid
babaithe de chuid an Luchta Siúil
mar bhaoite siorca. Rud atá níos
suaití fós, ámh, ná go ndearna na

céadta duine ceangal leis an
leathanach agus ‘gur mhaith leo’ an
leathanach – cléirigh bhainc, lucht
léinn, mic léinn – ag cruthú gurb ann
do steiréitíopaí diúltacha den Lucht
Siúil trasna shochaí na hÉireann i
ngach slí bheatha. ”

Chur Patrick F. O’Connor, dlíodóir
don Uasal Kissane, in iúl dúinn nach
féidir leo ráiteas a thabhairt ar chás a
chliaint ag an bpointe seo.

Suíomh Nua ag Fiosrú
d’Oidhreacht Ghaelach
Áine Ní Chuaig

AR smaoinigh tú riamh faoi
céard a bhí ar siúl ag do shinsir
suas le míle bliain ó shin? Cá
raibh siad lonnaithe agus cén
áit go díreach ar tháinig siad
as? Bhuel is féidir an cheist sin
a fhreagairt anois! Tá suíomh
nua cruthaithe ag Tyrone
Bowes as Baile Munna i mBaile
Átha Cliath, atá súil aige a
chabhróidh le thart ar ochtó
milliún duine timpeall an
domhain, gur as Éirinn a
tháinig a sinsir, agus atá ag iar-
raidh níos mó a fháil amach
faoina n-oidhreacht.

‘Irish Origenes’ atá tugtha ar
an suíomh nua seo ag an
Dochtúir Bowes. Is féidir an t-
eolas a bhaint amach ach
tástáil shimplí DNA ar chró-
masóm ‘Y’ agus fiosrúchán a
dhéanamh ar mheaitseáil
ghiniteach do shloinne ar fud
na hÉireann. Inseoidh sé seo
cén áit ar chónaigh do shinsir
le linn na meánaoise in Éirinn,
rud a bheadh an-úsáideach do

dhuine atá ag déanamh
taighde ginealais. 

Creideann Bowes sa chró-
masóm ‘Y’ agus deir sé nach
féidir le DNA bréag a insint. Ní
féidir ach le fir amháin an
tástáil seo a dhéanamh mar
gur ó athair go mac a ritheann
an crómasóm ‘Y’, ach an
oiread leis an sloinne de
ghnáth. 

Tá cáilíocht bainte amach ag
Bowes sa bhiteicneolaíocht
agus bhí suim mhór aige ina
chuid fréamha agus é ag fás
aníos. Ag ceangal a chuid
bitheolaíochta, staire agus tíre-
olais le chéile, rinne sé féin
agus a chlann tástáil DNA agus
d’éirigh leis an t-uafás eolais a
fháil amach faoi na Bowes
agus an lorg a d’fhág siad ar
ainm áiteanna inar mhair siad
ar feadh na gcéadta agus na
mílte bliain in Éirinn. 

Tá tuilleadh eolais le fáil ag
an suíomh www.irishori-
genes.com agus tá suas le
4,500 sloinne le fáil ar an
mbunachar sonraí ansin.

www.oegaillimh.ie

Dioplóma sna Dána 
(Scileanna Aistriúcháin) –
páirtaimseartha

Tá an cúrsa seo dírithe ar dhaoine a bhfuil scileanna maithe
teanga acu agus ar spéis leo cur lena dtuiscint ar théacsanna a
aistriú ó Bhéarla go Gaeilge. 

Cuspóirí an Chúrsa
- oiliúint a chur ar mhic léinn in earnáil fáis an aistriúcháin;
- buneolas a thabhairt do mhic léinn ar theicneolaíocht an

aistriúcháin;
- léargas agus taithí a thabhairt do mhic léinn ar cháipéisí

éagsúla ó Bhéarla go Gaeilge. 

Tuilleadh Eolais: 
091 869 022 / 595 101 
aistriu@oegaillimh.ie
Déan iarratas ar 
www.oegaillimh.ie/acadamh

Dea-scéal airgeadais
d’Ealaín na Gaeltachta
Seosamh Ó Riain 

FUAIR forbairt na n-ealaíon
dúchasach agus comhaim-
seartha sa Ghaeltacht dea-scéal
mar gheall go ndearna an
Chomhairle Ealaíon cinneadh
le maoiniú a chur ar fáil don
chomhlacht Ealaín na
Gaeltachta Teo lena gclár
gníomhaíochtaí 2011 a chur i
gcrích. 

Dúirt Joe Stuart, Bainisteoir
um Chur chun Cinn agus
Comhordú na n-Ealaíon leis an
gComhairle  Ealaíon, dúirt sé le
Gaelscéal, “Cuirfidh siad
€410,000 ar fáil d’Ealaín na
Gaeltachta do 2011,” agus mar
gheall go ndéanann Údarás na
Gaeltachta cómhaoiniú ar an
maoiniú a chuireann an
Chomhairle Ealaíon ar fáil, cial-
laíonn sé go mbeidh €820,000
ag dul d’Ealaín na Gaeltachta
don bhliain seo.

Tabharfaidh an t-airgead seo
deis don chomhlacht leanúint
ar aghaidh ag tabhairt comhair-
le, cúnaimh agus cothú do na

healaíontóirí agus grúpaí
éagsúla atá ag cur ealaíne agus
obair chruthaitheach ar fáil fud
fad na nGaeltachtaí uilig.

Sa bhreis air sin, dúirt an
tUasal Stuart maidir leis an
maoiniú d’Ealaín na Gaeltachta
don bhliain seo chugainn,
“Tugadh gealltanas go gcuir-
fear €102,500 ar fáil don chéad
ráithe de 2012 de réir na bliana
cistiúchán airgeadais nua atá ag
an gComhairle ó Aibreán go
Márta.” 

Is comhfhiontar idir Údarás
na Gaeltachta agus an
Chomhairle Ealaíon é Ealaín na
Gaeltachta Teo.

Léirigh staidéar a rinne na
comhairleoirí eacnamaíochta
idirnáisiúnta INDECON in 2010
go bhfuil tionchar eacna-
maíochta suntasach ag na
healaíona sa Ghaeltacht.
Tuairiscíonn an staidéar gurbh
fhiú suas le €20 milliún ina
iomláine an tionchar sin. 

Anuas air seo bhí 247 post ag
brath go díreach ar an
infheistíocht seo. 

Clog an chneasaithe buailte ag Megan
Seán Ó Loingsigh

TÁ clog an chneasaithe buailte ag
cailín beag crógach as Cill na Martra
i gCo. Chorcaí tar éis naoi mí a
chaitheamh i Meirceá mar ar
cuireadh cóir leighis uirthi d’ailse
inchinne agus chnámh droma
Medulloblastoma .

Ba i mí Dheireadh Fómhair anu-
raidh a d’éirigh an cailín trí bliana
d’aois Megan Malone go dona tinn le
sceachaill a bhí san inchinn aici, ailse
ionsaitheach a leathnaigh go tapaidh
go dtína cnámh droma.

Agus a beatha i mbaol agus an
dainséar ann go mbeadh sí
mallintinneach de thoradh na córa
leighis a bhí ar fáil in Éirinn fiú dá
mairfeadh sí, bheartaigh a tui-
smitheoirí, John agus Síle, Megan a
thabhairt go dtí ospidéal i Nua-
Eabhrac mar a raibh taithí ag
dochtúirí ansan ar chóir leighis a
chur ar leanaí chomh hóg le trí bliana
d’aois go raibh an saghas so ailse
orthu.

Bhí feachtas bailithe airgid ar bun i
gceantar Mhúscraí agus i gceantar
dúchais a hathar i gCo. an Chláir
chun cabhrú le muintir Malone
costas an leighis agus an turais a
chlúdach, agus tháinig deonaí
anaithnid i gcabhair ar an gclann ar
deireadh chun íoc as an gcóir leighis.

Naoi mí ina dhiaidh sin, go díreach
go dtí an lá, d’fhág muintir Malone
Meirceá Dé hAoine seo caite agus bhí
lúcháir i measc an phobail i gCill na
Martra nuair a shroich an chlann an

baile ar an Satharn.
Ba ar an 2 Nollaig anuraidh a

chuaigh an chlann go Nua-Eabhrac

mar ar cuireadh cóir leighis speisalta
ó shin ar Mhegan in ospidéal leanaí
New York Presbyterian. Cuireadh

cóir leighis radaiteiripe uirthi chomh
maith in Ospidéal Ginearálta Massa-
chusetts i mBoston le déanaí.

An tseachtain seo caite, tháinig lá
mór i saol mhuintir Malone nuair a
bhuail ‘Banphrionsa na hÉireann’,
mar a tugadh ar Mhegan san
ospidéal thall, an clog san ionad
cúram sláinte i mBoston, nós atá
ansan d’othair go bhfuil a gcúrsa
leighis curtha i gcrích acu.

Ar ais sa bhaile i gCill na Martra,
dúirt a hathair John go raibh áthas an
domhain ar an teaghlach a bheith sa
bhaile le Megan agus a cumas
inchinne slánaithe go hiomlán. Thug
sé le fios go bhfuil Megan, atá ceithre
bliana d’aois ó mhí Bealtaine seo
caite, saor ó ailse fé láthair agus go
bhfuil an chlann ag féachaint chun
cinn go dtí an dtodhcaí.

Dúirt John go raibh sé deacair a
bheith i Meirceá le clann óg – ní raibh
an leanbh is óige sa chlann, Tristan,
ach dhá mhí d’aois nuair a chuadar
go Meirceá agus tá deartháir eile ag
Megan atá sé bliana d’aois, Dylan,
agus is í a deirfiúr Chloe (7) an té is
sine. D’fhreastail Chloe agus Dylan ar
scoil i Nua-Eabhrac faid a bhí an
chlann curtha fúthu i gceantar
Yonkers.

Bhí ar John a phost mar innealtóir
leictreonach agus fisice leis an
gcomhlacht Boston Scientific i gCor-
caigh d’fhágaint agus d’fhág Síle a
gnó sciamheolaíochta a bhí ar bun
aici sa bhaile i gCill na Martra.

Ag tnúth le dul ar a rothar beag
Dora a bhí Megan nuair a shroich

muintir Malone an baile Dé Sathairn
seo caite, agus ba ag rothaíocht tim-
peall an tí a bhí an cailín crógach faid
a bhí cóisir bheag ar bun sa tigh lena
gcairde agus lena ngaolta ó Chill na
Martra agus ó Bhaile Uí Áille lámh le
hInis a chuir fáilte mhór rompu ag
Aerfort Chiarraí, tar éis dóibh turas
fada a chur díobh ar an eiltleán i rith
na hoíche ó Bhoston go Baile Átha
Cliath.

Tá sé curtha in iúl ag John agus Síle
Malone go bhfuil siad thar a bheith
buíoch de gach éinne a chabhraigh
leo in Éirinn agus i Meirceá. 

$1.2 milliún dollar an costas a bhí
ar an gcóir leighis, trí cheathrú de sin
íochta ag an ndeonaí anaithnid, le
cabhair airgid chomh maith ó Fhei-
dhmeannacht na Seirbíse Sláinte.
Chabhraigh an €180,000 ón
bhfeachtas bailithe airgid chun
costas cógais leighis agus cúram
speisailta baile d’íoc le haghaidh
Mhegan, chomh maith le costais
mhaireachtála na clainne i Meirceá. 

Dúirt John Malone go bhfuil roinnt
mhaith airgid fágtha sa chiste i gcás
go mbeadh gá leis amach anso agus
go mbeidh cúnamh leighis ag teast-
áil ó Mhegan sna blianta beaga so
romhainn chun a chinntiú go bhfan-
faidh sí saor ó ailse.

Tá sé beartaithe go dtosnóidh
Megan ag freastal ar Naíonra Chill na
Martra an mhí seo chugainn agus
sásta chomh maith atá a deirfiúr
Chloe agus a deartháir Dylan a bhei-
th ar ais i measc a gcairde scoile arís i
gCill na Martra.

Clog an áthais á bhualadh ag Megan Malone. PIC: MUINTIR MALONE

An banc a bhris Éire
Cuireann an leabhar nua ‘Anglo Republic – Inside the Bank
that Broke Ireland’ le Simon Carswell síos ar an scannal le
hAnglo Irish Bank.  Labhair sé le Gaelscéal faoin leabhar. 
Anton Mac Cába

MAR iriseoir, tá Simon Carswell
ag leanúint an scéala le blianta.
“Thosaigh mé ag obair leis an
Irish Times mí Mheán Fómhair
2007,” ar seisean. “Bhí an t-ádh
liom. Thosaigh mé an deireadh
seachtaine gur chuir Northern
Rock isteach ar mhaoiniú éige-
andála sa Ríocht Aontaithe.”

Tháinig an smaoineamh faoi
leabhar chuige mar go raibh go
leor ábhair aige ó dhaoine ar an
taobh istigh leis an scéal ó lá go
lá a insint. Dar leis nár cheart é a
insint go dtí go mbeadh deireadh an scéala ar
eolas. Is eol anois go bhfuil ar an stát bille €29.3
billiún a dhíol.

Thosaigh sé ag scríobh sa tsamhradh anu-
raidh: “Ceann de na cúiseanna gur chinn mé air,
bhí dúil agam a fháil amach cad é a bhí ag tarlú
sa bhanc agus an ghéarchéim ag dul ar aghaidh,
cad é mar a thángthas ar chinntí.” Bhí sé riach-
tanach ról an rialtais deiridh a fhiosrú. “Chuir
cinntí, i gcásanna áirithe droch-chinntí, an tír ar
chasán contúirteach,” ar seisean.

Ceann de na rudaí ba shuimiúla, dar leis, ná
an caidreamh idir an banc agus Seán Quinn, “an

rud a tharla, an dóigh go bhfuair
siad amach go raibh 30% de na
scaireanna aige. An rud atá dá
fhiosrú ag na Gardaí, an dóigh
gur tugadh iasacht do dheich-
niúr custaiméir leis na scairean-
na a bhí ag Seán Quinn a chean-
nach.”

Tá Anglo Irish Bank ar cheann
de na cúiseanna leis an mheath-
lú. “Ní raibh an rialtas ábalta a rá
cad é a chosnódh sé,” arsa Car-
swell. “Muna mbíonn figiúr ag
an rialtas, bíonn fadhbanna ag
infheisteoirí. Bhí Anglo lárnach
san imní a bhí ar na margaí faoi

Éirinn. Cad é mar is féidir buiséad an stáit a
dheisiú, gan fhios agat chomh mór agus atá an
poll dubh seo.” Cailleadh muinín sna bancanna
Éireannacha, ní raibh siad ábalta airgead a fháil
ar iasacht. Faoi dheireadh, thug sin ar an rialtas
an Ciste Airgeadaíochta Idirnáisiúnta a thab-
hairt isteach. 

“Rud gur éirigh liom a dhéanamh ná tuiscint
a fháil ar cad é mar a d’éirigh Anglo chomh mór
sin, chomh brabúsach sin,” ar seisean. “Bhí sé
ina ógfhear cuidsúlach ag an Tíogar Ceilteach.
Bhí sé ina shampla ar an rud a bhain don tír, go
raibh mire réadmhaoine air.”

Suim mhór i gcomórtas Ghradam
Uí Chuanacháin i gCorcaigh
Seán Ó Loingsigh

TÁ breis is 30 iarratas fachta ag
an eagraíocht Gael Taca le
haghaidh chomórtas Ghradam
Phádraig Uí Chuanacháin dos
na gnólachtaí is fearr i gcathair
Chorcaí agus sa cheantar
máguaird atá ag úsáid na
Gaeilge ina gcuid gnó. 

Ba Dé Luain seo caite an 5
Meán Fómhair an spriocdháta
a bhí ann chun cur isteach ar
an gcomórtas go mbeidh
moltóireacht ar bun dó i rith na
seachtainí seo romhainn.
Táthar ag súil go mbronnfar an
gradam ag ócáid i gcathair
Chorcaí an mhí seo chugainn.

Seo an tríú bliain de scéim
aitheantais Ghradam Phádraig
Uí Chunacháin a reachtáiltear i
gcuimhne ar dhuine de bhu-
naitheoirí Gael Taca, Pádraig Ó
Cuanacháin, a cailleadh trí
bliana ó shin.

Bhí taispeántas dá gcuid
seirbhísí á chur i láthair ag Gael
Taca ag Taispeántas Aos-
Oideachais a reachtáil Coiste
Gairmoideachais Chathair
Chorcaí i Halla na Cathrach i

gCorcaigh i rith na seachtaine
seo. Bhí eolas á chur ar fáil ag
an eagraíocht mar gheall ar
ranganna Gaeilge go bhfuil tús
le cur leo in ionad Gael Taca ar
Phort Uí Shúilleabháin go
luath, agus faoi chiorcail
chomhrá atá ar bun in ionaid
éagsúla ar fud na cathrach.

Beidh clárú ar bun in ionad
Gael Taca ar a 7.00 a chlog
tráthnóna Déardaoin seo
chugainn (15ú) maidir le ran-
ganna Gaeilge bun-leibhéil
agus meán-leibhéil atá le
tosnú ansan ar an 19 Meán
Fómhair. Beidh an rang meán-
leibhéil ar siúl oícheanta Luain
ar a 7.00 agus is ar an nDéar-
daoin ag a 6.30 a reachtálfar an
bun-rang. €85 an costas atá ar
na ranganna a leanfaidh ar
feadh tréimhse ocht seach-
taine.

Agus beidh oíche cheiliúrtha
in ionad Gael Taca oíche Dé
Céadaoin seo chugainn do
dhaoine a ghlacann páirt sna
ciorcail éagsúla chomhrá agus
dóibh siúd gur mhaith leo a
bheith páirteach iontu.

Ar a 11.00 a chlog maidin

Déardaoin seo chugainn seol-
faidh oifigeach forbartha
Ghael Taca, Áine Ní Shléibhín,
ciorcal nua comhrá atá le bunú
i leabharlann na Linne Duibhe
i gCorcaigh. Beidh na seisiúin
mhíosúla ar siúl ar an dtríú
Déardaoin den mhí ag a 11.00
ar maidin. Tá breis eolais le fáil
ach glaoch a chur ar ionad Gael
Taca ag 021-4310841.

Idir an dá linn beidh
oícheanta clárúcháin le
haghaidh ranganna Gaeilge ar
bun i nGaeltacht Mhúscraí an
tseachtain seo chugainn. 

Ar a 7.00 a chlog oíche Dé
Luain seo chugainn an 13ú a
bheidh an clárú ar bun in
Ionad Óige Dónal Ó Liatháin i
gCúil Aodha agus ag an am
gcéanna an dá oíche dár
gcionn in ionaid Cois Cille Chill
na Martra agus Cuan Barra
Bhéal Átha 'n Ghaorthaidh faoi
seach. Is féidir a thuilleadh
eolais d'fháil ó Bhainisteoir
Chomharchumann Forbartha
Mhúscraí ag
concubhar.oliatháin@gmail.c
om nó cuir glaoch ar 085-
8130777.

GAELTACHT NA hALBAN

Anton Mac Cába

LEODHAS: Tá sé peacúil ceol uirlise
a sheinm ag seirbhísí Críostaí, agus
iomainn a cheoil. Is é dlí Dé nach
gceolfaí ach na sailm – gan tionlacan
uirlise. B’shin a dúirt duine de na
ministrí is sinsearaí in Eaglais Shaor
na hAlban agus é ag éirí as an
Eaglais.

Bhí an tUrramach Donald Mac-
Donald, Ministir Chàrlabhagh ar
Leòdhas, ag éirí as an mhinistreacht
tar éis 47 bliain. Bhí an tUrramach
MacDonald bliain ina mhodhnóir ar
an Eaglais. Rinne sé na líomhaintí i
litir chuig Cúirt Phreispitéireach
Eaglais Shaor na n-Eileanan Siar. 

Anuraidh vótáil Comhthionól
Ginearálta na hEaglaise ligint do

cheol uirlise agus d’iomainn ag
seirbhísí. Dar leis an Urramach Mac-
Donald go raibh an vóta sin
‘peacúil’. Go dtí sin, ba iad na sailm
amháin a cheoltaí ag seirbhísí, mar
gurb iad briathra Dé iad.

Is í an Eaglais Shaor an Eaglais is
láidre i measc Ghaeilgeoirí na hAl-
ban, agus an Eaglais is mó a
sheasann le Gaeilge na hAlban.

EACNAMAÍOCHT

Míshocracht ar Mhargaí na n-Airgeadraí

Fionán Óg Ó Muircheartaigh, 
i Londain

Le linn cúlú, seachnaíonn
infheisteoirí agus gnóthaí
na tíortha atá ag fulaingt.
Dá dheasca sin, íslíonn
luach airgeadraí (curren-

cies) na dtíortha sin. Infheistítear
airgead i dtíortha níos sláintiúla.

Le cúpla mí anuas, tá éiginnteacht
maidir le fiachas náisiúnta Mheiriceá
agus na hEorpa tar éis an bonn a bhei-
th bainte den dá airgeadra is
cumhachtaí ar domhan. Dá dheasca
sin, tá margaí na n-airgeadraí trína
chéile.  Síltear go bhfuil riosca ag
baint leis an Dollar agus an Euro agus
tá infheisteoirí ag lorg tíortha atá níos
socaire. Seo an chúis go bhfuil luach
airgeadraí ar nós Yen na Seapáine,
Franc na hEilbhéise agus Dollar na
hAstráile tar éis fás go mór le tamall
anuas.  Tá impleachtaí aige seo ar na

tíortha sin, áfach. Má ardaíonn luach
airgeadra bíonn sé níos costasaí ar
ghnóthaí earraí a easpórtáil. Is féidir
leis seo ráta fáis na heacnamaíochta a
laghdú.  Chun dul i ngleic leis an
bhfadhb, laghdaigh an Eilbhéis an
ráta úis ar bhannaí an rialtais – rud a
íslíonn an brabús a fhaigheann
infheisteoirí orthu. Anuas air sin, tá
siad tar éis tuilleadh bannaí a eisiúint
chun luach na mbannaí a ísliú. Níor
éirigh leo.

D’ainneoin an tsolúbthacht a
thugann airgeadra neamhspleách
dóibh, ní féidir leo éifeacht a imirt ar
an margadh. 

Conas a bhronnann an margadh
luach ar airgeadra?

Braitheann luach airgeadra ar an
méid daoine atá sásta é a cheannach
ar an margadh. Má cheaptar go bhfuil
eacnamaíocht tíre sábháilte agus ag
fás, ceannaítear é. Ardaíonn sé seo a
luach i gcomparáid le hairgeadraí eile. 

Is beag smacht atá ag tíortha air
mar sin; braitheann sé ar thuairimí
infheisteoirí i leith fholláine na heac-
namaíochta, agus a cumas fáis. 

Ní mar seo atá sé do gach aon tír,
áfach.

Cogadh na n-Airgeadraí
Bíonn Meiriceá ag gearán nach

ligeann an tSín don mhargadh a
hairgeadra – an Renminbi – a
luacháil. Ceanglaíonn an tSín a
hairgeadra den Dollar chun an eac-
namaíocht a choimeád socair, agus
chun costas easpórtála a choinneáil
íseal – rud a chuireann go mór le fás
na heacnamaíochta sa tSín. 

Tá siad ábalta é seo a dhéanamh
de bharr go bhfuil barrachas

trádála, taisce Dollar agus smacht
acu ar mhalartú airgid sa tSín.
Úsáideann siad taisce ollmhór –
thart ar 3 trilliún Dollar (atá infheis-
tithe i rudaí ar nós bannaí
Mheiriceá) chun tionchar a imirt ar
an margadh. 

Má ardaíonn luach an Renminbi
an iomarca ar an margadh, díolann
an tSín suim mhór dá hairgeadra
agus ceannaíonn sí Dollar ina áit.
Dá dheasca sin tá sé níos éasca an

Renminbi a cheannach ar an mar-
gadh agus íslítear an líon Dollar. De
réir rialacha an mhargaidh, íslíonn
luach an Renminbi mar thoradh.
Maítear go bhfuil tíortha eile anois
ag iarraidh tionchar a imirt ar luach
a n-airgeadraí agus go bhfuil
cogadh na n-airgeadraí á sprea-
gadh.   Tá formhór an domhain faoi
smacht rialacha an tsaormhargaidh
áfach, agus a gcuid uirlisí troda ar
an mbeagán. 

ANAILÍS

Tá dualgas orthu siúd a mholann don tír limistéar an Euro a fhágáil a thaispeáint go
bhfuil sé indéanta agus inmholta. Is iomaí contúirt dleathúil, eacnamúil agus
riaracháin atá ann. Táthar ag súil go bhfuil Banc na hÉireann ag iniúchadh na
bhféidearthachtaí a bhainfeadh lena leithéid, áfach. Níor mhiste a rá go mba cheart go
mbeadh muid ullamh go maith, dá dhonnacht é. 

Cén fáth a bhfágfadh Éire an Euro?

Fionán Óg Ó Muircheartaigh

Aontaíonn eacnamaithe
go dtugann airgeadra
neamhspleách
cumhacht do rialtas
éalú ó chúlú eacna-

maíochta. Tugann sé dhá uirlis do
rialtas:

Rátaí Úis (Interest rates): Is féidir
le tír smacht a bheith acu ar an
eacnamaíocht trína rialú cé
chomh costasach is atá sé airgead
a thógáil ar iasacht. Má íslítear
rátaí úis, is féidir fás a spreagadh. 

Éascú Cáinníochtúil (Quantita-
tive Easing): In am cúlú eacna-
maíochta, is féidir le rialtais
airgead a phriontáil chun splanc a
thabhairt don eacnamaíocht.
Cuirtear níos mó airgid ar fáil agus
íslíonn praghsanna maireachtála.

Ar ndóigh, níl airgeadra neamh-
spleách ag Éirinn; tá sí mar chuid
de limistéar an Euro. 

D’ainneoin go bhfuil tíortha ar
nós Mheiriceá agus na Breataine
ag priontáil airgid agus ag coimeád
rátaí úis íseal, a mhalairt atá ar siúl

ag Banc Ceannais na hEorpa. Tá an
banc tar éis rátaí úis a ardú i
mbliana agus is beag airgead atá
priontáilte acu. 

Tá dhá chúis leis seo: Tá na
tíortha lárnacha fós ag fás, agus níl
gá acu le breis airgid. Chomh
maith leis sin, braitheann an Banc
Ceannais Eorpach go bhfuil dain-
séar ann go dtarlódh boilsciú
(inflation); d’ardófaí praghsanna
agus chuirfí brú ar theaghlaigh
agus ar ghnóthaím, rud a dhéan-
fadh díobháil don eacnamaíocht.

Bealach Éalaithe
Chun limistéar an Euro a

fhágáil, bheadh ar Éirinn a
hairgeadra féin a phriontáil, an
‘Punt Nua’. Chun tacaíocht a thab-
hairt d’eacanamaíocht lag na
hÉireann, bheadh orthu é a chean-
gal le hairgeadra eile, seans maith
an Sterling. Thabharfaí luach íseal
dó, codán den Sterling, mar sham-
pla ¾ nó 75 pingin. Bheadh air
gach aon euro i mbancanna Éire-
annacha a athrú go dtí an Punt
Nua, agus chaithfí srianta a chur i

bhfeidhm roimh ré chun a chin-
ntiú nach bhfágfadh an t-airgead
bancanna na hÉireann.

Indéanta?
Ní fios. I dtús báire, tá an rialtas

faoi cheangal dlíthiúil faoin gCon-
radh ar an Aontas Eorpach páirt a
ghlacadh san euro. Ní bheadh an
tír ábalta an Euro a fhágáil gan
cead a fháil ó gach tír eile.  

Bheadh coinníollacha ann chun
an club a fhágáil. Chuirfí iachall ar
an tír an fiachas iomlán Euro a
aisíoc. Neamhnódh sé seo na bun-
táistí a bheadh le hairgeadra
neamhspleách agus dí-luacháil.   

Inmholta?
Cé go mbeadh an tír ábalta ear-

raí a dhíol thar lear ar chostas níos
ísle, bheadh orainn tuilleadh a íoc
as ucht na n-earraí a iomportálann
muid, ar nós ola, carranna each-
tracha srl. 

Bheadh an costas breise céanna
ar ghnóthaí sa tír. Dhíspreagfaí
infheistíocht sa tír, cé go mbeadh
costais fostaíochta níos ísle. 

Anton Mac Cába

TÁ scáthanna fearthainne le cur ar
fáil saor in aisce do bhaill foirne
oifige de chuid Comhairle nan
Eilean Siar in Albain. 

Dúirt an t-urlabhraí go raibh seo
mar chuid de dhóigheanna chun
ciorrú 5% a dhéanamh ar chostaisí
taistil. Tá siúl na gcos ar an mhodh
taistil is inmharthanaí ar fad. 

Ach tugann an fhearthainn ar

dhaoine é a sheachaint. “Dá bharr,
moltar boscaí scáthanna
fearthainne bheith ar fáil ag
láithreacha faoi leith,” arsa an t-
urlabhraí thar ceann na Comhairle. 

“Tig le baill foirne iad a fháil ar
iasacht, agus iad a thabhairt ar ais i
ndiaidh aistir s’acu.”

Ní amháin nach ndéanfaidh
daoine fliucha freastal ar Ghaeil na
hAlban. Déanfaidh daoine aclaí
sin.

“Tá sé peacúil ceol uirlise a
sheinm ag seirbhísí Críostaí”

Ciorrú 5% ar chostais taistil
ach seo duit scáth fearthainne 

Arbh fhéidir é go bhfeicfeadh muid a leithéid arís?

Ardán: Éireannach 
Amháin, Vóta Amháin! 

An Seanadóir Trevor Ó Clochartaigh,
Sinn Féin 

Nuair a rugadh agus tógadh mise i
Sasana, ní raibh aon amhras orm
gur Éireannach a bhí ionam.
Bhain sin leis an sliocht dar
díobh mé, leis an gcomhluadar a

choinnigh muid agus leis an teagmháil rialta a
bhí againn leis an mbaile. 

Thuig mo chomhghleacaithe scoile agus
mo chairde gur Éireannach a bhí ionam agus
ag tús na n-ochtóidí i dTuaisceart Shasana bhí
cuid acu báúil agus cuid nach raibh. 

Bhí mé i dteideal saoránacht Éireannach
agus mé ríshásta glacadh leis. Tá daoine sa lá
atá inniu ann ar fud na cruinne a mhothaíonn
an fhéiniúlacht Éireannach sin chomh láidir
céanna agus níos treise go minic, ná mar a
d’airigh mise agus mé ag fás aníos.

Má tá an dílseacht sin againn dár dtír, dár n-
oidhreacht agus dár gcultúr, cén fáth nach
mbeadh glór againn i ngnóthaí na tíre? 

Ní dár ndeoin féin a bhí muid thar lear, ach
de bharr nach raibh ár muintir ábalta fanacht
in Éirinn ceal fostaíochta. Ní raibh neart acu-
san air sin. 

Nuair a fuair muid deis filleadh rinne muid
sin agus ó shin i leith tá muid ag glacadh ról
gníomhach i bhforbairt agus i gcur chun cinn
ár bpobal agus ár dtír. 

Níor athraigh an dílseacht sin le malairt
seolta. Cén fáth mar sin nach mbeadh glór
againn maidir le ceannaire na tíre a roghnú?

Tá Uachtarán na hÉireann mar chéad saorá-
nach na tíre agus mar urlabhraí ar son na
nGael ar fud na cruinne. 

Go deimhin, tá obair céadtach déanta ag
Máire Mhic Róibín agus Máire Mhic Ghiolla
Íosa ach go háirithe, chun aird a tharraingt ar
chás na nÉireannach, cuma cá bhfuil siad. 

Bhí siad linn i gcomhair ócáidí mórtasacha
agus ócáidí brónacha. Thaistil siad an
domhan ag ardú phróifíl na nÉireannach agus
ag bualadh lenár gcomhshaoránaithe cibé cén
cearn den domhan a raibh siad scaipthe ann. 

Má bhí an t-ómós agus an glacadh sin ag ár
gcuid Uachtarán orthu sin agus aitheantas dá
réir tugtha dóibh mar Éireannaigh, nach beag
an gníomh a bheadh ann deis a thabhairt do
na Gaeil seo i gcéin, deis a bheith acu tionchar
a imirt ar roghnú an té a bheadh ag labhairt ar
a son siúd chomh maith? 

Dár linne i Sinn Féin, ba chóir an deis seo a
chur ar fáil agus ba chóir reifreann a reáchtáil
chomh luath agus is féidir le seo a chur in áit.

Dár ndóigh baineann an cheist seo go son-
rach le pobal na Sé Chontae chomh maith. 

Tógann an moladh seo go nádúrtha ar an
mbunchloch a leagadh i gComhaontú Aoine
an Chéasta, a dheimhníonn cearta do dhaoine
ansin maidir le saoránacht Éireannach a bhei-
th acu. Is ceist  comhionannais agus cearta í. 

Tá Sinn Féin ag iarraidh go mbeadh cead ag
gach saoránach Éireannach vóta a
chaitheamh ar son Uachtarán a dhéanfaidh
ionadaíocht ar oileán uile na hÉireann agus ar
mhuintir na hÉireann ar fad.

Níl shílim go bhfuil aon cheist faoi Éirean-
nachas Mháire Mhic Ghiolla Íosa, ach dá
mbeadh cónaí uirthi ina baile dúchais nuair a
toghadh í, ní bheadh cead aici vótáil di féin
fiú! Tá sé sin áiféiseach. 

Tá muid ag stocaireacht le fada i Sinn Féin
chomh maith, tríd ionstraimí Chomhaontú
Aoine an Chéasta,  chun go mbeadh ionchur
Tuaisceartach i saol polaitíochta uile an
náisiúin, ach go háirithe go mbeadh cead ag
an ochtar déag feisire Westminster a thoghtar

ó thuaidh, freastal ar Dháil Éireann agus go
mbeadh cead vótála ag saoránaithe Éirean-
nacha sna Sé Chontae i dtoghchán na
hUachtaránachta. Seo ceart bunúsach atá
ceilte orthu de bharr chur i bhfeidhm na
críochdheighilte ar an oileán seo.

I ndiaidh shíniú an Chomhaontaithe, threo-
raigh Taoiseach an ama sin Bertie Ahern do
Choiste Uile-Pháirtí Oireachtais an cheist seo
a scrúdú. 

Thóg sé ó 1998 go dtí 2002 orthu sin a
dhéanamh agus mhol siad gurb í an chéad
chéim chiallmhar eile ná cead vótála i
dtoghchán na hUachtaránachta a thabhairt do
gach saoránach ar oileán na hÉireann. Ach, níl
faic na ngrást déanta faoi ó shin ag aon rialtas.

Vótáil pobal uile an oileáin ar son
Chomhaontú Aoine an Chéasta agus
athraíodh Bunreacht na hÉireann mar tho-
radh air sin, ar an tuiscint go gcuirfí an
Comhaontú i bhfeidhm agus ba chóir don
rialtas seo anois an dualgas sin a chomhlíon-
adh.

Ba chóir do na hiarrthóirí i dtoghchán
reatha na hUachtaránachta an seasamh atá
acu i leith na ceiste seo a léiriú go soiléir
freisin. Tá rialtas i ndiaidh rialtais anseo tar
éis an cheist seo a sheachaint agus bheadh sé
spéisiúil ach go háirithe, dearcadh Mhichíl D. 

Uí Uiginn agus Gay Mitchell a chloisteáil ós
rud é go mbaineann siadsan le páirtithe an
rialtais atá i mbun an toghcháin an babhta seo
agus nach bhfuil aon iarracht déanta acu an
éagóir seo a chur ina ceart in am don vótáil.

Máire Mhic Giolla Íosa ar Lá Fhéile Pádraig anuraidh, is í Uachtarán na hÉireann, ach cén Éire acu atá sí
ina huachtarán uirthi? [PIC. MARK STEDMAN/PHOTOCALL IRELAND]

An easaontaíonn tú le
hargóint an tSeanadóra Ó
Clochartaigh? Ar mhaith
leat píosa ‘Ardán’ a scríobh
faoi? Déan teagmháil linn –
nuacht@gaelsceal.ie 

Tabhair an Duais Síochána
ar ais Barack!
Eoghan Ó Néill 

Bronnadh Gradam Nobel
na Síochána ar Barack
Obama. Cad chuige? Cad é
atá déanta aige ar son na
síochána? Ba cheart dó é a

thabhairt ar ais. 
Láithreach. 
Tá dúil againn uilig, Éireannaigh,

in  Barack cionn is gur fear gorm é a
rinne go maith sa tsaol.

Is ansa linn a chuid óráidíochta. 
Agus tuigimid an siombalachas a

bhaineann le hObama a bheith sa
Teach Bán. Go dtig le fear gorm a
bheith i gceannas ar Mheiriceá. 

Maith a’ fear.
Ach cad é a rinne sé ar son na

síochána?
Cad chuige a bhfuair sé Duais

Síochána Nobel?
Níl aon rud amháin is mó a chuir-

feadh le síocháin dhomhanda faoi
láthair ná bunú stáit Phalaistínigh. 

Nó is é cás na bPalaistíneach agus
an dóigh a bhfuil Iosrael á gcoinneáil
faoi chois an fhoinse is mó agus is
buaine coimhlinte ar an domhan le
30-40 bliain anuas.

Agus muid ag cuimhneamh ar na
daoine sin a sleachtadh ar 9/11
cuimhnigh air gurbh as an Mheán-
Oirthear don 19 fear a rinne ionsaí
marfach ar an Dá Thúr agus an Penta-
gon.

Nach bhfuil sé in am plé leis an
fhoinse fornirt seo ar bhealach nua?

Seachas a bheith i gcónaí ag tacú le
hIosrael faoi gach uile rud. 

Go fiú nuair atá Iosrael ar bhonn
laethúil ag goid talaimh ó na
Palaistínigh, beag beann ar an dlí
idirnáisiúnta.

Seo an t-am Barack – saothraigh an
Duais nó tabhair ar ais é. 

An dtacóidh Obama leis an rún atá
na Palaistínigh a chur i láthair na
Náisiún Aontaithe féacháint le
haitheantas a fháil mar stát?

Seans dá laghad.
Tá Barack na Síochána go huile is

go hiomlán ina choinne.
Go fiú féin bhagair Ambasáid

Mheiriceá in Iosrael go mbeadh daor
ar na Palaistínigh dá mbeadh sé de
dhánacht iontu ardú stádais a lorg ag
na Náisiúin Aontaithe.

Cén t-iontas go dtéann daoine
áirithe i muinín an ghunna nuair a
dhruidtear gach bealach polaitiúil
chun cinn?

Cibé duine a chreid go raibh athrú
suntasach le bheith ann sa Teach Bán
le teacht Obama, bhuel, mo thrua ach

níorbh amhlaidh é.
Ní thiocfadh leis go fiú carcair

Guantanamo a dhruidim.
Agus ní amháin gur trua sin ach

gur díol iontais agam é.
I  bhfianaise ar tharla cothrom an

ama seo deich mbliana ó shin i Nua-
Eabhrac shílfeá go mbeadh Obama
agus pobal Mheiriceá ag iarraidh
imeacht ón pholasaí a lean Bush. Go
mbeadh sé ag iarraidh plé le fad-
hbanna ar bhonn cuimsitheach tuis-
ceanach straitéiseach seachas ar shlí

ad hoc. Go mbainfeadh sé tairbhe as
taidhleoireacht, as bunú caidreamh
is comhghuaillíochta nua, as pola-
saithe a thabharfadh stát dá gcuid
féin do na Palaistínigh anois. Anois
díreach.

Seachas sin chloígh Obama go
huile is go hiomlán le clár oibre
George W. 

Agus an deireadh seachtaine seo,
le linn na n-ócáidí chun comóradh ar
íospartaigh 9/11, tabharfaidh
Meiriceá gealltanas leanúint do na

polasaithe sin. Tá 9/11 tábhachtach ar
go leor bealaí. Go mór mór is tragóid
dhaonna ollmhór é. 

Chaill 2,996 duine a mbeatha ar
shlí choscrach, gan rabhadh, gan
seans acu éalú.

Sibhialtaigh.  
Oibrithe oifige a bhí ina suí, faoi

mar atá mise is tusa inniu, ag
clóscríobh nó ag ól caife nuair a theilg
eitleán isteach ar an fhuinneog agus
dhóigh chun báis iad. 

Iad sin nár maraíodh ar an toirt, ní

raibh éalú i ndán dá mbunús siúd ach
oiread. 

Is cuimhin liom go háirithe breath-
nú ar bheirt, cé acu lánúin iad nó
strainséirí, a léim chun an bháis ó
bharr an Túir Thuaidh, greim láimhe
acu ar a chéile, taca de shórt éigin acu
agus iad ag léim chun an bháis.  

Agus ní thig a ligean i ndearmad an
46 duine a maraíodh ar 9/11 ar dhuine
de chúpla iad.  

Bhí clár teilifíse ann an oíche faoi
dheireadh faoin 46 duine atá fágtha
anois lena saol a chur isteach ar an
uaigneas.

Níl insint béil ar an mhéid a d’fhu-
laing na daoine a ionsaíodh ag 9/11.
Agus d’fhulaing pobal Mheiriceá ina
iomlán. Ba lá cinniúnach 9/11 ar shlí
eile fosta.

Nó ba lá é a d’fhág Meiriceá ag an
chroisbhealach.

Thiocfadh leo dul ar aghaidh ag
lorg díoltais as 9/11 agus ag troid
cogaí ar fud na cruinne. Nó thiocfadh
leo tabhairt faoi réiteach cuid de na
fadhbanna a thug beatha do Al Qaeda
agus a macasamhail.  

Thiocfadh leo socrú gan tacú le
deachtóirí ná a bheith ag armáil cuid

de na daoine is mó fornirt ar chlár na
cruinne.  Thiocfadh leo gan dul i
muinín cogaidh seachas triail a
bhaint as modhanna eile. Tabhairt
faoi stát Palaistíneach a bhunú.

Seachas an domhan a dhéanamh
níos sábháilte lena gcogaí gan stad tá
Meiriceá i ndiaidh an domhan a
dhéanamh i bhfad níos contúirtí
againn ar fad. Dhá mhórchogadh, na
céadta míle duine marbh agus an
domhan níos contúirtí ná mar a bhí
leis na cianta.

Uachtarán SAM, Barack Obama, lena dhuais Nobel a "bhuaigh" sé siar i 2009. 

Seo an t-am Barack –
saothraigh an Duais nó tab-
hair ar ais é. An dtacóidh
Obama leis an rún atá na
Palaistínigh a chur i láthair
na Náisiún Aontaithe
féacháint le haitheantas a
fháil mar stát? Seans dá
laghad. Tá Barack na
Síochána go huile is go
hiomlán ina choinne. Go fiú
féin bhagair Ambasáid
Mheiriceá in Iosrael go
mbeadh daor ar na
Palaistínigh dá mbeadh sé
de dhánacht iontu ardú
stádais a lorg ag na Náisiúin
Aontaithe.



10 • TRÁCHTAIREACHT GAELSCÉAL 
Dé hAoine, 9 Meán Fómhair, 2011

Sinéad agus a tóin amuigh!
Máirtín Ó Catháin

Cén sort ceann í Sinéad Ó
Connor sin ar aon nós?  Ba
mhór an seó í ar an Late
Late Show an tseachtain
seo caite agus a tóin

amuigh faoi nach raibh aon fhear ag
bualadh aon bhleid uirthi – bhuel aon
fhear ceart.  Chuir cúpla míle acu

scéal chuici ar an ríomhaire aici ceart
go leor nuair a chuir sí fógra amach
faoin anó a bhí uirthi.  Ach caithfidh
sé nar bhualadar an cnaipe ceart ina
dhiaidh sin féin; níl an caighdeán
sroichte acu fós ar chuma ar bith. 

Is beag nach gcuirfeadh sé scéal a
bhíodh ag daoine thart anseo i
gcuimhne duit faoi fhear óg a bhuail
bleid ar bhean óg san aimsir atá caite
le fada anois.  Is cosúil go raibh an
fear ag iarraidh tuilleadh aithne a
chur uirthi tar éis oíche cheoil i
dteach den bhaile.  Mar seo a tharla
an comhrá: 

Fear óg:  “An bhfuil tú ag dul
abhaile nó an bhfuil tú ag dul chun

cíbe?” 
Bean óg:  “A maise sílim go ngabh-

faidh mé abhaile.” 
Fear óg:  “A teighre

abhaile…deamhan aithne ort nach tú
iníon De Valera…agus bíodh a fhios
agat nach bhfuil mise ‘struck’ ort
anyways…agus sin é anois é.”

Níor chuala mé cén áit ar chaith an
fear seo ancaire ina dhiaidh sin ach is
bocht go deo an scéal é nach bhfuil
Sinéad in ann ancaire a chaitheamh
in áit éicint tar éis a bhfuil d’aithne
uirthi.  Céard faoi Chnoc Mhuire? 

Cleamhnas agus bealaí eile
Bhásaigh an tAthair Michael Keane

le rí-ghairid.  Is é a bhunaigh Biúró
Pósta Chnoc Mhuire.  Ceannródaí a
bhí ann ar bhealach.  Fear praiticiúil
freisin.  Bhí caismirtí aige le lucht
ceannais na hEaglaise Caitlicí ach
rinne sé obair mhór sna paróistí a
raibh sé iontu. Chonaic sé pobail in
iarthar na tíre ag dul i léig agus na
mná ag imeacht leo chuig na bailte
móra.  Bheartaigh sé an buiró pósta a
thosnú sa gcaoi agus go ndéanfadh
fir na tuaithe ceangal leis na mná; bhí
sé a cheapadh nach bhféadfaí a bhei-
th ag brath ar an damhsa i dteach den
bhaile…ná an halla damhsa féin.  

Chuir daoine eolas fúthu féin agus
pictiúr go Cnoc Mhuire agus iad ag

súil le freagra – b’fhéidir go ndéanfaí
gáire faoi anois ach is é an rud céanna
atá ar bun ag na mílte ar an idirlíon
faoi láthair.  Níl ann ach go bhfuil an
teicneolaíocht athraithe.   Ach nárbh
fhearr gur de thimpiste rómánsúil a
thiocfadh borradh faoi chúrsaí mar
seo? 

Sa tréimhse chéanna nuair a bhí an
tAthair Michael Keane ag bunú an
Bhiuró i gCnoc Mhuire agus ag
déanamh socruithe praiticiúla le
daoine a thabhairt i dtreo chuing an
phósta bhí cáil mhór ar “The Ball-
room of Romance”.  I mbaile
Ghleann Fearna i gContae Liatroma a
bhí an halla agus is é John McGivern

Cúrsaí uisce na
hÉireann - doiligh
a chreidbheáil go
mbíonn easpa
uisce ann
Conall Ó Móráin 

Dúirt an comhlacht
Siemens an tseachtain
seo go bhfuil siad tar éis
forbairt a dhéanamh ar
bhealach nua le salann a

bhaint as uisce sáile ionas go bhfuil sé
so-ólta. 

Cé nach bhfuair an scéal mórán
poiblíochta fós, níl aon teorainn leis an
tábhacht a bhaineann le huisce glan a
bheith ar fáil ag an gcine daonna ar fad
– an Soitheach Naofa nach bhfuil
sroichte againn fós cé go bhfuil fear
curtha againn ar an ngealach. 

Fiú sa tír seo cúpla seachtain siar bhí
plé ann arís faoi conas uisce glan a
tharraingt as an tSionainn, ó phointe
thart ar Áth Luain, agus é a iompar nó
a sheoladh go Baile Átha Cliath de
bharr easpa uisce sa chathair mhór.
Chonaic muid ag an am go raibh roin-

nt de mhuintir na háite thart ar Áth
Luain ar mire go mbeadh Baile Átha
Cliath ag ‘goid’ a gcuid uisce. 

Cheapfá ‘gur leo’ an t-uisce seo cé go
bhfuil báisteach leath na tíre á folmhú
isteach san abhainn chéanna. Ach is
féidir a fheiscint go tobann sa tír fhli-
uch seo go mbeadh sé an-éasca troid a
thosnú faoi uisce, an acmhainn is
bunúsaí, in éineacht le haer, atá ag
teastáil chun ár mbeatha a bhuanú.  Tá
eagla ar roinnt tíortha go mbeadh
orthu dul le cogadh dá ngearrfaí an
teacht acu ar uisce abhann a ritheann
trí chúpla tír, an Níl mar shampla.

Tá sé deacair é a chreidiúint go
mbeadh aon easpa uisce sa tír seo
againne, go mór mór agus an
‘samhradh’ díreach imithe agus gan
aon easpa báistí le linn an tséasúir
‘thirim’ chéanna. 

Ar ndóigh níl an scéal againne
chomh géar agus atá sé i dtíortha eile.
Smaoiníonn muid ar an Afraic nuair a
dhéantar caint ar chúrsaí easpa uisce
ach tá an scéal céanna le cloisteáil sa
tSín, i Singeapór (go bhfuil dhá oiread
báistí acu agus atá againne), i Meic-
siceo agus in áiteacha i Stáit Aontaithe
Mheiriceá féin.

De réir taighde ag na Náisiúin Aon-
taithe tá daonra an domhain le méadú
ó 6.7 billiún duine sa lá atá inniu ann
go dtí 9.2 billiún duine faoi cheann
2050, méadú 35%.  

Deir Ciste Fiadhúlra an Domhain
má mhéadaíonn an daonra an méid
sin go mbeidh an cine daonna ag baint
úsáide as táirgeadh dhá dhomhan, is é
sin go mbeidh muid ag ídiú acmhain-
ní an domhain amháin againn féin
amhail go raibh dhá oiread an daonra
againn.  I bhfocail eile tá muid ag cur
amú acmhainní agus lá éigin ní bheidh
siad ann do ghlúin éigin eile amach
romhainn.

Nuair a scríobhtar síos na
huimhreacha don bhliain sin 2050
cheapfá gur ré eile ar fad a bheidh ann,
go bhfuil daichead bliain chomh fada
amach uainn nach bhfuil aon bhrí leis
mar go mbeidh athruithe teicneo-
laíochta chomh mór sin ann thar an
achar ama sin nach gá dúinn, dá bharr,
bheith buartha faoin ídiú acmhainní
atá ag tarlú chomh tapa sin faoi láthair. 

Ach is cuimhin le han chuid againn
nuair a thuirling an chéad fhear ar an
ngealach agus ní cheapann muid go
raibh sé sin chomh fada siar. Sin go

díreach an méid ama atá againn sula
sroicheann an daonra leibhéal os
cionn 9 mbilliún duine – ceathracha
bliain romhainn.

Ní féidir ach 1% d’uisce an domhain
a ól agus níos measa ná sin níl an t-
uisce sin i gcónaí in áiteacha a bhfuil
daoine ina gcónaí. Ní fiú dada do
dhuine in Arizona é go bhfuil uisce
flúirseach in Alasca mar shampla. Ach
tá a fhios againn go bhfuil an t-uafás
uisce thart orainn, ach gur uisce sáile
atá ann, uisce na farraige. 

Sin atá anois ar siúl ag Siemens i
gcomhar le rialtas Shingeapór – modh
leictriceimiceach nach n-úsáideann
ach leath an méid cumhachta a
d’úsáidfí go dtí seo chun uisce so-ólta
a tháirgeadh. 

Dá réir, faraor, sin ceann des na
deacrachtaí. Fiú chun an t-uisce seo a
chur ar fáil i Singeapór caithfear
cumhacht a chur ar fáil agus ar ndóigh
caithfear an chumhacht sin a
ghiniúint, ag úsáid ola nó breosla de
shórt éigin eile.

Tá bealach amháin eile, atá simplí
agus saor, gur féidir úsáid sa tír seo
ionas nach mbeadh orainn caiteachas
mór eile, na céadta milliún Euro bí cin-

nte, a bheith againn ar infreastruchtúr
píobán chun uisce an Iarthair a
sholáthar do mhuintir oirthear na tíre. 

Nuair a chuirtear costas ar aon ní,
barra seacláide fiú, tugann muid aire
níos fearr do rudaí. Tá sé taispeáinte sa
tír seo cheana féin má chuireann muid
luach ar uisce, cáin nó pé focal gur
maith linn a thabhairt air, go dtagann
laghdú 80% ar úsáid an uisce.

Nuair a chonaic mise an figiúr seo
níor chreid mé i dtosach é ach tá sé
cinntithe agam arís anois leis an Insti-
tiúid Ailtireachta. 80% d’uisce na tíre
dá chur amú againn, rud atá náireach. 

Ní féidir go bhfuil an figiúr chomh
hard céanna i dtíortha eile, go mór
mór sna tíortha sin nach bhfuil mórán
uisce iontu i dtús báire. 

Ach más féidir linne dea-shampla a
thaispeáint agus caomhnú maith a
dhéanamh ar ár gcuid uisce is féidir le
muintir Áth Luain ‘a gcuid uisce’ a
choimeád agus is féidir leis an tír seic
airgid mór a sheachaint i bhfabhar
Siemens nó comhlucht mór déantóirí
píobán. Tá an rialtas chun dleacht de
shórt éigin a chur ar úsáid uisce i
gceann dhá bhliain. 

Cuir fáilte roimpi.  

'Banríon na Farraige' ag déanamh a bealach amach go hÁrainn, oileáin atá tim-
peallaithe ag uisce ach ina mbíonn easpa uisce iontu go minic 
[PIC : EAMONN FARRELL/PHOTOCALL IRELAND]

Gníomhartha iar-ionsaí na dTúr
ag athrú neart an domhain

Páidí Ó Lionáird 

Nach bhfuil sé deacair a
shamhlú go bhfuil deich
mbliana ann ó tharla an
tubaiste sin Dé Máirt an
t-aonú lá déag de

Mheán Fomhair 2001? Is cinnte go
bhfuil an eachtra áirithe sin i measc
na n-eachtraí faoina gceistítear duine
cá rabhadar nuair a tharla...seo, siúd
agus eile. Bhuel is maith is cuimhin
liom an mhaidin sin. 

Bhíos i dteannta mo mhná céile, i
dteach a bhí ar cíos againn i dtuais-
ceart Chontae Chorcaí,  ag faire ar an
uafás seo ag titim amach beo ar
scáileán na teilifíse i bhfad uainn
agus cuma osnádúrtha, dhochreidte
ar a raibh á fheiceáil againn. 

Ar ndóigh ní rabhamar inár n-
aonar. Bhí an domhan is a mháthair
ag faire ar na pictiúir chéanna, smig
le cliabhrach, súile ar leathadh le
teann scátha agus eagla go raibh na
pictiúir i ndáiríre ag insint na fírinne
faoina raibh ag tarlú i Nua-Eabhrac,
os ár gcomhair amach. 

Faoin tráth sin, bhí cúrsaí teicneo-
laíochta tagtha sách fada le go
bhféadfadh dearthóirí ríomhaireach-
ta, lucht cruthaithe íomhánna
ríomh-dhéanta (CGI – Computer
Generated Imagery), a leithéid
d’íomhánna a chruthú do na scan-
náin sceirdiúla a bhí ins na pictiúr-
lanna suas chuig an lá sin; scannáin
mar The Matrix, a chuirfeadh an
dubh ina gheal ort, a lúbfadh an
fhírinne i ngach radharc; bhí Star

Wars, The Phantom Menace a
mbeifeá ag súil le radharcanna
neamhchoitianta ann agus, ar
ndóigh, bhí Lord Of The Rings, sraith
scannán a shéidfeadh anáil na
beochta tré fhocail JRR Tolkein. 

Bhí taithí againn ar na hiarrachtaí a
dhéanadh léiritheoirí na scannán seo
an dallamullóg a chur orainn. Ach bhí
sé seo difriúil. Bhí na radharcanna
seo ró-fhíor agus, ar an drochuair
dóibh siúd a bhí ins na Túir agus ins
na heitleáin an mhaidin, sin bhí na
radharcanna seo ró-réalaíoch. Tharla
an t-uafás seo dóibh siúd, go
pearsanta. Ní raibh aon CGI i gcin-
neadh féin-mharfach na ndaoine a
léim amach as na Túir, iad deimhin
d’aon ní amháin, ná mairfidís. 

Deich mbliana níos déanaí agus

conas atá an domhan? Anois sin
ceist. 

Tá gach uile ní athraithe ó bhun
aníos. Uair go raibh Stát Aontaithe
Mheiriceá mar Oll-Chumhacht
Dhomhanda, tá Meiriceá gortaithe,
gointe agus lagaithe go mór. Tá na
céadta, mílte, milliúin dollar caite
acu le cogadh do-bhuaite san Iaráic
agus san Afganastáin. Tá meas agus
moladh na Moslamach caillte acu ar
fud na cruinne. Tá meas agus moladh
a gcomharsan caillte acu fiú. Anois tá
na fiacha chomh hard, an líon
dífhostaithe chomh hard, meanma
na tíre chomh híseal, go bhfuil
amhras ann faoina ról mar ‘gharda
cosanta’ ad hoc an domhain, ról a
ghlacann oll-chumhacht orthu féin
de réir rialacha an nádúir.

Ina n-áit áfach tá an tSín tar éis
pléascadh mar eacnamaíocht chru-
inne. Ní hamháin san ach tá an tSín
tar éis sciar ollmhór d’fhiacha
Mheiriceá a cheannach agus, dá réir,
tá smacht nach beag ag an tSín ar
inoibreachas na Stát. Chonaiceamar
an mhí seo caite conas mar a
deineadh íos-ghrádú ar acmhain-
neacht na Stát a bhfiacha a bhainistiú
agus, dá réir, an íde a thug Aire
Gnóthaí Eachtracha na Síne dóibh, á
rá go raibh sé de dhualgas ar
Mheiriceá a ngnóthaí a láimhseáil ar
bhonn níos cúramaí d’fhonn
infheistíocht na Síne a chosaint. Rab-
hadh a bhí ann nach bhféadfaí a
shamhlú a thabharfaí cúpla bliain ó
shin, nó cinnte roimh 2001. 

An é mar sin, go bhfuilimíd ar

tháirseach oll-chumhacht nua a fhe-
iceáil i mbun mhaoirseacht na cru-
inne? Tír anaithnid dúinne anseo sa
leathsféar thiar? Táimse den tuairim
go bhfuil an maintlín bronnta ar
láimh don tSín, an míle milliún díobh
atá ann, agus nach fada go mbeidh
móramh mór dínn ag obair dóibh – ar
shlí amháin nó eile. Agus ní haon
droch-rud é sin ach amháin, mar a
deirim, gur tír agus cultúr anaithnid
dúinn í. Is amhlaidh go raibh ceannas
mar oll-chumhacht idirnáisiúnta ag
an tSín ar feadh an chuid ba mhó den
dá mhíle bliain seo caite, é sin go dtí
gur éirigh an Eoraip óna gogaide. 

Bhíos ag caint le col seisir liom le
déanaí atá ag obair le Credit Suisse in
Hong Kong. Ar ndóigh bhí Hong Kong
‘ar cíos’ ag an mBreatain ar feadh na
gcéadta suas go dtí 1997 nuair a
d’iompaigh an chathair iltíreach sin ar
ais chuig an tSín, tír a bhí ag dúiseacht
i dtreo an daonlathais, go háirithe i
ndiaidh a ngnímh náirigh ar
Chearnóg Tiananmen in 1989. 

Ar aon chuma, deir mo ghaol liom,
in ainneoin gur tír mharsantach í an
tSín, go bhfuil fonn ar go leor ann
greim a fháil air, agus freagracht a
ghlacadh do shíocháin an domhain.
Tá muintir na Síne eolgaiseach ar a
stair féin, stair a shíneann siar go tús
an domhain táim cinnte. Is daoine
maorga, uaisle agus dílse iad, de réir
dealraimh.  

Inniu ar láthair na dTúr, tá túr as an
nua tógtha, é níos tréine, níos láidre,
níos airde ná aon cheann eile sa
leathsféar thiar. I measc ghnáth-
mhuintir Mhanhattan áfach, is
ionann agus reilig agus iarsma staire
an láthair chéanna.

B’fhéidir nach aon díobháil é go
bhfuil treo nua ag teacht chun cinn,
treo níos socaire agus níos meáite do
chách. 

a bhunaigh é tar éis dó filleadh as
Meiriceá sna 1930í.  Chuir sé caoi as
an nua air in 1952.  Go gairid ina dhi-
aidh sin a thosaigh ré mhór na mban-
naí nua-aimseartha agus na Seób-
hannaí.  Thosaigh McGivern an
‘Romantic Interlude’ sa halla.
Mhaireadh an tréimhse draíochta seo
ar feadh tuairim is 20 nóiméad.  D'ís-
lítí an solas agus théigheadh John é
féin ar an stáitse agus chasadh
amhráin ar nós “Have you ever been
lonely” no “Anna Maria….tonight
while the snowflakes are falling….”.
Idir na hamhráin thugadh sé ugach
do na fir bleid a bhualadh ar na mná
agus iad a thabhairt chuig an gcaifé

beag le haghaidh braon tae.  Agus
chasadh sé amhrán rómánsúil
eile…agus d’óltaí an tae.  Níl aon
chomhaireamh oifigiúil ar an méid
ceangal agus póstaí a tharla dá bharr
seo ach deir cuid acu nach bhfuil cur
síos ná inseacht scéil air!   Le
himeacht aimsire tháinig an scríbh-
neoir William Trevor an bealach agus
chonaic sé an halla agus is air sin a
bhunaigh sé an scéal – scéal ar dear-
nadh scannán de freisin – “The Ball-
room of Romance”.   Níl a fhios agam
an mbeadh aon tsuim ag Sinéad a
dhul an treo sin…no b’fhéidir go
bhfaigheadh sí comhairle ó Donie
Cassidy. 

Turas go Cnoc Mhuire
Bhí mé ag caint le Donie le gairid –

iar-Sheanadóir agus fear gnó.  Ar
ndóigh is é a chuir Foster and Allen ar
an mbóthar agus ba mhór é a cháil ag
eagrú damhsaí i lár na tíre agus i
mBaile Átha Cliath.  Thugadh sé an tei-
deal “Damhsa na mBanaltraí” ar chuid
acu.  “Thugadh muid na scórtha
ticéad le dhul isteach in aisce chuig na
damhsaí do bhanaltraí i mBaile Átha
Cliath,” arsa Donie, “agus thagadh na
céadta fear ann.  Bhí cuid mhaith acu
ag cuimhniú go mba mhaith an socrú
banaltra a phósadh.  Agus thabharfá
amach na ticéid in aisce le bheith
siúráilte go raibh na banaltraí ansin.”

Socrú maith gnó agus airgid a bhí ann.  
De réir mar a bhí sí ag rá ar an Late

Late Show, is cineál socrú praiticiúil
atá ar intinn ag Sinéad í féin.  Thriáil sí
Ryan Tubridy a mhealladh agus thriáil
sí an t-idirlíon…agus tá a tóin amuigh
fós cheal fir.  Bhuel tá Biúró Pósta
Chnoc Mhuire ann de bharr an Athar
Michael Keane, fear a sháraigh an
‘córas’, agus tá an t-aerphort in aice
láithreach de bharr obair an Mhoinsí-
neora James Horan, fear eile a
sháraigh an ‘córas’. 

Deamhan áit níos fearr do Shinéad –
bean atá in éadan an ‘chórais’ seasta
agus a mbíonn a tóin amuigh i gcónaí
ar chúis éicint.   

Sinead O'Connor ar an ardán ag
Electric Picnic 2011. [PHOTOCALL IRELAND]

An Dá Thúr i Nua Eabharc,
díreach sular thit siad go
talamh ag marú na mílte
daoine iontu féin agus ar an
talamh.

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

'Sí príomhfhadhb na
Gaeilge ná an tslí ina
mhúintear an teanga
A chara,
Pléitear an "Straitéis 20 Bliain" le
fada anuas. Luaitear táb-
hachtach na nGaeltacht in
aghaidh na nGalltacht, an
tumoideachais, sprioc 250,000
cainteoirí lasmuigh de 20 bliain
srl. Ach nílimid fós ag dul i ngle-
ic le méad na faidhbe. Tá sí i
bhfad níos bunúsaí ná mar a
ghlactar. 

'Sí príomhfhadhb na Gaeilge
ná an tslí ina mhúintear an tean-
ga. Cinnte, is féidir labhairt faoi
cúrsaí maoinithe, na seirbhísí atá
ar fáil as Ghaeilge srl., ach téann
fréamhacha na faidhbe níos
doimhne. Agus tá an réiteach
níos bunúsaí.

Is oth liom a rá nach bhfuil
Gaeilge ón gcliabhán agam, níl

ach Gaeilge foghlamtha agam.
Níl aon mhilleán ar mo thuistí
mar níl sí ar eolas acub. Ach,
chaitheas 13 bliain ag foghlaim
na teanga ar scoil agus b'iad na 3
seachtaine ba thábhachtaí ó
thaobh m'ábaltachas teanga de,
na 3 seachtainí a chaitheas i
gcoláiste samhraidh mar b'ann a
tugadh snas ar mo chuid
Ghaeilge. D'fhoghlaimíos níos
mó le linn na tréimhse sin ná le
linn mo réimse scoile. 

Conas go bhféidir sin a tharlú?
Is annamh a labhraítear an

teanga le linn na gceacht, dar
liomsa. Muna labhraítear teanga,
ní fhoghlaimítear teanga. Ní
fhéidir easaontú. Agus 'séard atá
ag tarlú fud fad na tíre ins na
scoileanna, ní labhraítear an

teanga minic go leor. 
Conas a mhínítear an fhíric go

leanann breis is 50% dos na dal-
taí scoile a bhfaigheann eis-
ceacht ins na scrúdaithe Gaeilge,
ar aghaidh agus scrúdaithe a
dhéanamh i dteangacha iasach-
ta? Agus masla gan tuilleamh a
chur ar sin, ní fhoghlaimítear na
teangacha iasachta sin ach ar
feadh 5 bliana i gcomparáid le 13
bliain!

'Sí an fhadhb ná teagaisc na
Gaeilge.

Ach cé a shaorfaimid ón olc!

Mise, le dhéa-ghuí
Daithí de Paor
Maryborough Ridge,
Dubhghlas,
Cathair Chorcaí

CEIST na Seachtaine

Tabhair vóta do gach
Éireannach:
léitheoirí Gaelscéal
Katie McGreal

GO raibh míle maith agaibh as bhur dtu-
airimí ar fad ar cheist na seachtaine seo.
Tháinig torthaí suimiúla amach as.
Chuireamar ceist oraibh mar gheall ar an
toghcháin Uachtaránachta atá ag teacht
aníos ar 27 Deireadh Fómhair. Bhíomar
ag iarraidh a fháil amach an gceapann
sibh gur cheart go mbeadh vóta ag gach
duine os cionn 18 ar oileán na hÉireann
ar fad sa toghchán sin. Tá tuairim fhíor-
láidir agaibh ar an ábhar agus ní raibh
aon dabht ag aon duine ina leith – níor
roghnaigh aon duine ‘Níl a fhios agam’
mar fhreagra.

Dúirt 86.7% gur cheart go mbeadh
vóta ag gach duine ar an oileán ar fad sa
toghchán seo – figiúr an-ard ar fad! Níl
ach 10% de léitheoirí Gaelscéal i gcoinne
an ráitis seo agus cheap 3.3% de
léitheoirí Gaelscéal gur cheart go
mbeadh comhréiteach againn ar an
gceist. 

Rud eile gur féidir leis an rialtas mach-
namh a dhéanamh air agus iad ar ais sa
Dáil i ndiaidh bhriseadh an tsamhraidh. 

I gceist na seachtaine seo táimid ag iar-
radh ar léitheoirí Gaelscéal a dtuairim a
thabhairt ar fhógraí nua atá ag Hunky
Dorys.

Ceist na seachtaine seo
An bhfuil Hunky Dorys i ndiaidh dul

thar fóir leis na fógraí gríosaitheacha atá
acu?

• Tá siad imithe thar fóir.
• Níl. Is maith liom iad.
• Níl a fhios agam 

86.7%

10%

3.3%

Bás Mheitheal Forbartha na Gaeltachta 
BHÍ a fhios ag fostaithe MFG go raibh
todhchaí na heagraíochta sin i mbaol
ach tháinig bású MFG aniar aduaidh
orthu. 

B’olc an dóigh a fuair siad amach
nach raibh post acu níos mó agus
nach mbeadh obair acu an lá dár

gcionn fiú. Táthar ag súil gur féidir
fostaíocht nua a chur ar fáil dóibh
chomh luath agus is féidir.

Tá muid ag iarraidh ar an rialtas
teacht isteach le réiteach chomh luath
agus is féidir chun ar a laghad roinnt
de na poist sin a shábháil. 

Chomh maith leis sin, bhí go leor
seirbhísí á maoiniú ag MFG, tá sé de
dhualgas ar an rialtas agus ar an Aire
Mac Fhionnlaoich gníomhú go
láithreach chun a chinntiú go mbeidh
na seirbhísí sin ar fáil amach anseo.

Níor leachtaíodh an comhlacht go

fóill cé gur beag an dóchas a chuirfidh
iarfhostaithe san fhíric dhlíthiúil sin. 

Ach cheanna, nach féidir leis an
Roinn daoine a cheapadh chun dul
isteach agus na bun-fhadhbanna a
réiteach agus an eagraíocht a athb-
heochan? 

Dóchas le mothú i nGaeltacht Thír Chonaill 
AN tseachtain seo caite, d’fhógair trí
scoil i nGaeltacht Thír Chonaill go
raibh siad chun córas tumoideachais
a chur i bhfeidhm agus
tumoideachas iomlán trí mheán na
Gaeilge “go dtí na naíonáin mhóra ar
a laghad,” ar chur ar fáil. 

Is céim chun cinn ollmhór é seo
agus is ábhar dóchais é. Scoil Dhoire

Chonaire, Scoil Chaiseal na gCorr
agus Scoil Rann na Feirste atá i
gceist. Is i gceantair láidre ó thaobh
na Gaeilge iad na scoileanna seo.

Táthar ag súil go leanfar ar aghaidh
leis an pholasaí dearfach seo ar fud
na nGaeltachtaí agus sna Gaeltachtaí
níos laige ó thaobh na Gaeilge de go
háirithe. 

Is fíorbheag líon na gceantar ina
bhfuil tromlach na bpáistí ag dul ar
scoil le Gaeilge ón chliabhán agus fiú
sna ceantair sin bíonn i gcónaí páistí
ann atá gan Ghaeilge a dhéanfaidh
cinnte, agus níl orthu aon locht ar
bith, gur Béarla teanga an chlóis. 

Má tá aon seans ann ar chor ar bith
go mairfidh an Ghaeilge sna

Gaeltachtaí, caithfear polasaithe
tumoideachais a chur i bhfeidhm i
ngach scoil sa Ghaeltacht. 

Is é an cheist ba cheart dúinn a
bheith á cur ná ar cheart go mbeadh
stádas Gaeltachta ar bith ag ceantair
nach bhfuil polasaithe láidre
tumoideachais Ghaeilge i bhfeidhm
ina gcuid scoileanna? 



Iorras Aithneach

Lá Fhéile
Ciarán
Áine Ní Chuaig

IS ar 9 Meán Fómhair a dhéantar
ceiliúradh bliantúil ar Naomh Cia-
rán, ar an mbaile atá ainmnithe ina
ómós in Iorras Aithneach. Léifear
Aifreann ag Tobar Chiaráin inniu ag

1.00in. Tabharfar cuairt ina dhiaidh
sin ar Chrois agus Leaba Chiaráin
thuas ar an aird atá ag breathnú
amach ar Chuan Chill Chiaráin.

Ní bhíodh Aifreann ar bith ag an
Tobar san am a caitheadh ach
dhéanadh na sluaite turas suas chun
na croise. Bhíodh aonach riamh i
gCill Chiaráin ar an gcéad Luan den
mhí ach ba ar Lá Ciarán a bhíodh an
lá mór, nuair a thagadh daoine anall
trasna an chuain, anoir as Rosmuc
agus áiteanna eile i gConamara le

dul ag díol agus ag ceannach bei-
thíoch. Bhíodh a gcuid carranna
capall le feiceáil an bealach uilig
anoir ar an mbóthar ó tí Chlancy,
chomh fada siar le tí Pháraic Mhaid-
hc. Dhíoltaí éadaí agus bróga ins na
cábáin ag an am, rud a bhí thar a
bheith fiúntach nuair nach raibh
daoine in ann a dhul ag an mbaile
mór. 

Ba mhór an spóirt a bhíodh ag
gasúir mar go ndúntaí an dá scoil
náisiúnta don lá. Bhíodh an bhliain

uilig caite acu ag cruinniú pinginí do
Lá’l Ciarán, le dul ag ceannach
milseán agus bréagán ag na cábáin.
Cuireadh stop leis an aonach nuair a
tháinig dlíthe nua isteach ón EEC
thart ar dheireadh na seachtóidí, ag
cur tástáil dhian ar ainmhithe agus
ag cur coisc iad a dhíol ar thaobh an
bhóthair. Ach fós fhéin, tá traidisiún
Lá’l Ciarán ag leanacht ar aghaidh.

I measc na n-imeachtaí atá leagtha
amach le haghaidh Lá’l Ciarán,
déanfar athsheoladh ar Ollmhar-

gadh Mhic Dhonnchadha atá ar an
bhfód le céad bliain. Beidh SBB ó
RTÉ Raidió na Gaeltachta ag crao-
ladh beo ón aonach bia ansin agus
cuirfidh ceoltóirí áitiúla siamsaíocht
ar fáil. 

Tá Seán Ó Flaithearta ina bhainis-
teoir nua san Ollmhargadh le dhá
mhí anuas. “Tá sé i gceist againn
réimsí nua táirgí a thabhairt isteach,
ina measc bácús agus bia orgánach,”
a deir sé. “Beidh muid ag cur seirb-
hís níochán agus triomú éadaí ar fáil
as seo amach freisin, chomh maith le
seirbhís seachadadh baile.” 

Tá an siopa á rith ag Risteárd agus
Áine Mhic Dhonnchadha le 45 bliain
agus tá dhá dhuine dhéag fostaithe
ann faoi láthair. “Is am deacair atá
ann le gnó a dhéanamh,” a deir Ó
Flaithearta, “ach is dúshlán deas atá
ann. Ba mhaith linn tacaíocht a fháil
ón bpobal agus sa chaoi sin, beidh
muid in ann tuilleadh post a
chruthú.”

Thug an bainisteoir nua as Leitir
Calaidh le fios go mbeidh polasaí
teanga á leanacht san Ollmhargadh
agus gur seirbhís Ghaeilge a bheidh á
cur ar fáil ag na fostaí. “Is mór an
náire aon ghnó sa Ghaeltacht nach
bhfuil ag labhairt na Gaeilge," a deir
sé le Gaelscéal. “Beidh mise ag
déanamh an méid is féidir liom chun
an teanga a chur chun cinn mar cea-
paim go bhfuil sé thar a bheith táb-
hachtach. Tá teagmháil déanta agam
cheana féin leis na heagraíochtaí
Gaillimh le Gaeilge agus Foras na
Gaeilge maidir le comharthaí
dátheangacha a chrochadh ó Chasla
anoir.”

Mar chuid d’imeachtaí Lá’l Ciarán,
reáchtálfar imeachtaí spóirt do
ghasúir agus daoine fásta ar feadh an
lae. Beidh ceol agus damhsa i dTigh
Chadhain le clabhsúr a chur leis an
gceiliúradh anocht.

Féasta le
Sharon ar
mhaithe le
MADRA
Áine Ní Chuaig

REÁCHTÁLFAR ócáid ar an Domh-
nach beag seo 11 Meán Fómhair, ar
mhaithe le hairgead a bhailiú do
MADRA (Mutts Anonymous Dog
Rescue and Adoption). Tá fáilte
roimh úinéirí agus a gcuid gadhar ó i
bhfad agus i gcéin a theacht chuig
Brigit’s Garden i Ros Chathail ó 1.00-
6.00in. Tá na gairdíní suite idir
Uachtar Ard agus Maigh Cuilinn i

NUACHTRÉIGIÚNACH
CONNACHTA

NUACHT

Seoltar scéalta chuig:
nuacht@gaelsceal.ie

Briste ar fhoighid 
mhuintir Chonamara 

Ar lean ó leathanach a haon
De réir foinsí áirithe d’fhéadfaí an

córas a “phlúchadh”.  Tá eagar dá
chur ar an bhfeachtas seo ag cruin-
nithe poiblí i gConamara le mí agus
tá na céadta duine tar éis freastal
orthu sin.  Tá an scéala go bhféad-
fadh costas a bheith ag baint le scrú-
duithe agus réiteach ar
dhamhachanna séarachais tagtha
chun cinn freisin agus tá seo ag cur
tuilleadh teannais leis an
díospóireacht.   Bhí cruinniú poiblí i
Ros an Mhíl san oíche Dé Luain seo
caite agus bhí ceann ag Cumann na

bhFeilméaraí in Uachtar Ard Dé
Máirt.  Tá cruinniú eile faoi chúrsaí
móna, caomhnaithe talúna agus
damhachanna séarachais dá eagrú
ag Fianna Fáil sa gClochán anocht,
Dé hAoine.   

Dúirt Breandán Ó Máille ó Chu-
mann na bhFeilméaraí nach bhfaca
seisean an oiread imní agus oilc ar
dhaoine i gConamara cheana.
“Sílim go gceapann daoine go bhfuil
an téad timpeallachta fáiscithe ró-
dhaingean orthu anois,” arsa an
Máilleach, “agus go gcuirfear an cás
go snaidhm i rópa an iarraidh seo.” 

Ar an taobh eile den scéal
d’fhéadfadh sé a bheith buille íoró-
nach go bhfuil dream as ollscoilean-
na sa mBreatain agus in Éirinn ag
léiriú omóis do Tim Robinson an dá
lá seo amach romhainn.  Tá Tim
Robinson luaite go mór le feachtais
cosanta timpeallachta i gConamara
le 25 bliain.  

Ach, tá sé ina imní i gConamara
go gcuirfidh an caomhnú seo sri-
anta ar dhaoine ó mhóin a bhaint.
Idir an dá linn tá an cheist faoi scrú-
duithe ar dhamhachanna
séarachais tagtha chun cinn freisin. 

Siobhán Ní Ghriallais agus Sinéad Bhreathnach ó Scoil Náisiúnta na hAirde Móire ag baint sult mhór as Pléaráca Chonamara i gCill Chiaráin an deireadh
seachtaine seo caite. PIC: SEÁN Ó MAINNÍN



gContae na Gaillimhe. 
Beidh imeachtaí ar bun ar feadh

an lae do ghasúir, do dhaoine fásta
agus do ghadhair. Ina measc beidh
beannú na ngadhar agus na n-
úinéirí, tóraíocht taisce sa choill,
ceardlanna eolais maidir le sláinte

na ngadhar, seisiún ceoil thraidis-
iúnta in éindí le Sharon Shannon
agus a cairde, seó puipéadóireachta,
scéalaíocht, filíocht agus go leor
eile. 

Rachaidh aon bhrabach a dhéan-
tar ar an lá chuig MADRA, an

eagraíocht a thagann i gcabhair ar
ghadhair atá tréigthe agus a bhfuil
mí-úsáid déanta orthu. Is i gCamus,
Conamara atá an tIonad dídine lon-
naithe acu. Is foireann dheonach atá
i mbun oibre le MADRA, faoi
chúram na dtraenálaithe proifisiún-
ta Marina Fiddler agus Tara Nic
Dhiarmada. 

“Suas le €100,000 sa bhliain a
theastaíonn chun MADRA a choin-
neáil ag imeacht agus cabhróidh aon
bhrabach a dhéanfar ar an lá le
costaisí bia agus tréidlianna” a deir
Eileen Keleghan, oifigeach caidrimh
phoiblí MADRA. “Bíonn muid ag
brath go láidir ar shíntiúis phoiblí
agus faigheann muid tacaíocht
mhaith ón bpobal. Ó thosaigh muid
an feachtas ar Facebook, tá go leor
tacaíochta faighte againn agus tá os
cionn ceithre mhíle lucht leanta
againn anois. Is droch-am atá ann le
bheith ar thóir síntiúis airgid agus
sin an fáth gur maith linn ócáidí a
reáchtáil do theaghlaigh atá
spraoiúil agus saor go leor.”

Tá an ceoltóir Sharon Shannon
mar phatrún ar MADRA agus tugann
sí tacaíocht mhór i gcónaí dá gcuid
feachtais bailiúchán airgid. Ag lab-
hairt faoin ócáid, mhol Sharon
Shannon d’úinéirí gadhair a theacht
chuig Brigit’s Garden ar an Domh-
nach. “Tá súil agam go n-eireoidh go
geal leis an lá,” a deir sí. “Tá MADRA
ag déanamh obair iontach agus tá ár

dtacaíocht ag teastáil uathu go
géar.” €6.50 an praghas atá ar na
ticéid don lá agus €20 a bhainfear
amach ar thicéad clainne (beirt tui-
smitheoir agus triúr gasúr). Scaoil-
fear isteach na gadhair saor in aisce.
Tá gach eolas faoin imeacht seo agus
faoin obair atá ar siúl ag MADRA le
fáil ar an suíomh www.madra.ie nó
má tá suim agat gadhar a uchtú,
glaoigh ar an uimhir 086-8149026. 

Ciorcal
Comhrá i
nGaillimh
& Maigh
Eo
Áine Ní Chuaig

TIOCFAIDH grúpa Ciorcal Comhrá
Gaeilge le chéile i dteach ósta
ceolmhar Matt Molloy’s i gCathair na
Mart ar an Luan 12 Meán Fómhair ag
8.30in agus leanfar ar aghaidh leis
gach Luan as sin amach. Cuirfear
míle fáilte roimh dhaoine ar gach
leibhéal Gaeilge le haghaidh píosa
comhrá a dhéanamh i nGaeilge ar a
gcompord, in atmaisféar suaimh-
neach le meascán de cheol agus
craic. Tá tuilleadh eolais le fáil ó
(094) 9022444 nó seol ríomhphost
chuig eolas@conradhmhaigheo.ie 

Beidh Ciorcal Comhrá á reáchtáil
in Óstán Menlo Park i nGaillimh gach
tráthnóna Mháirt as seo amach, ag
tosú ag a naoi a chlog. Cuirfear fáilte
roimh dhaoine fásta ar gach leibhéal
cumais chuig an gCiorcal Comhrá.
Seo deis iontach do dhaoine feabhas
a chur ar a gcuid Gaeilge labhartha in
atmaisféar neamhfhoirmiúil. Is féidir
teagmháil a dhéanamh le Deasún Ó
Seanáin ach ríomhphost a sheoladh
chuig deasun2@yahoo.com nó
glaoch ar an uimhir 086-2279549.

Ba iad Óstán Menlo Park a bhain
amach Gradam Sheosaimh Uí Ógar-
taigh na bliana seo don iarracht atá
siad a dhéanamh an Ghaeilge a chur
chun cinn. Is iad Gaillimh le Gaeilge
atá taobh thiar den ghradam,
eagraíocht atá ag cur na Gaeilge chun
tosaigh i nGaillimh ionas go mbeidh
an Ghaeilge á húsáid mar ghnáth-
theanga sa chathair.

Tá tionscnamh taighde ar bun ag
Gaillimh le Gaeilge faoi láthair, a
dhéanfaidh cur síos ar ‘Staid
chomhaimseartha teangeolaíochta
na Gaeilge i gCathair na Gaillimhe’.

Tá an suirbhé seo ar siúl acu mar
chuid den phróiseas leanúnach chun
stádas dátheangach oifigiúil a bhaint
amach do chathair na Gaillimhe. Tríd
an suirbhé, aimseofar bealaí chun
úsáid na Gaeilge a fheabhsú agus a
chur chun cinn sa chathair. Ní thó-
gann sé ach cúpla nóiméad chun
ceisteanna an tsuirbhé a fhreagairt.
Más mian leat páirt a ghlacadh, téigh
chuig an nasc seo: https://www.sur-
veymonkey.com/s/Q9T3VHD

Áras Inis
Gluaire ar
ais don
Fhómhar
Katie McGreal

TÁ Áras Inis Gluaire i mBéal an
Mhuirthead i gContae Mhaigh Eo ar
ais don fhómhar le roinnt imeach-
taí. 

Tosóidh ranganna ceoil
geimhridh ar an 28 Meán Fómhair
chun deis a thabhairt do dhaoine an
giotár, an méarchlár, an fhidil agus
fheadóg a fhoghlaim. Beidh na ran-
ganna ar siúl ó 7-8in do tho-
saitheoirí agus ó 8-9in d’iar-dhaltaí. 

Beidh Féile an Fhómhair ar siúl i
roinnt áiteanna éagsúla sa bhaile
mór ar an 23-25 Meán Fómhair,
deireadh seachtaine de cheol trai-
disiúnta le seisiúin, ceardlanna agus
ceolchoirmeacha a bheidh ann.
Beidh Rosie Steward, John
McHugh, Tommy Doherty agus
roinnt eile ann. 

Tá Cineclub na nÓg, an club scan-
nán sóisearach do pháistí idir 5 agus
12 bliain d’aois, ar ais arís in amhar-
clann Áras Inis Gluaire. Beidh an
chéad tionól eile den chlub ar siúl
amárach ag 1in agus críochnóidh sé
ag 3.30in. Tá costas €10 ar gach
páiste agus tá lascaine clainne de
15% ar fáil.  Beidh ranganna ióga ar
siúl san Áras freisin, gach Luan agus
Déardaoin ó 7.30in. Tá tuilleadh
eolais ar fáil ar 097 81205 nó
www.looseyoga.com.

Cead 
athchoinneála
á lorg do
Ghaelscoil 
Liatroma
le hAnton Mac Cába

BHÍ ar Ghaelscoil Liatroma cur
isteach go Comhairle Contae Liatro-
ma ar chead athchoinneála ar scoil
s’acu i gCora Droma Rúisc, Co. Lia-
troma. 

Níl maoiniú ar fáil ón Roinn chun
suíomh buan a cheannach, ná chun
foirgneamh a thógáil.

“Tá an suíomh ar léas ó Chu-
mann Lúthchleas Gael le sé bliana,”
arsa Caitríona Ní Chonchradha,
príomhoide na scoile. “Dá réir,
caithfimid cur isteach ar chead
pleanála gach sé bliana.”

Tá suíomh na scoile cóngarach
go maith do lár an bhaile. Tá sé ion-
tach inrochtana ag busanna. Tho-
saigh an scoil sé bliana ó shoin le 60
páiste; tá anois 211, le deichniúr
múinteoir.

Gradam  Phléaráca bronnta
ar John Bhaba Jeaic
Áine Ní Chuaig

BRONNADH Gradam Phléaráca Chonamara 2011 ar
John Bhaba Jeaic Ó Confhaola as Fornais i Leitir
Mealláin ag ócáid seolta na féile in Ionad Pobail Chill
Chiaráin ar an Aoine seo caite. Tá obair ollmhór
déanta ag an seanchaí thar na blianta i dtaobh cúrsaí
staire, cultúrtha agus oidhreachta ina cheantar
dúchais agus tá a shaol caite aige ag iarraidh an áit a
chur ar an mapa.

Bhí baint mhór aige le bunú Ionad Oidhreachta
Leitir Mealláin atá ag dul ó neart go neart ó 2009 agus
a bhain amach an chéad duais i nGradam Oidhreach-
ta Chomhairle Contae na Gaillimhe do thoghchean-
tar Chonamara in 2010. Tá bailiúchán mór dá chuid
le feiceáil ansin idir leabhair , nuachtáin agus irisí. Tá
taispeántas breá grianghraf curtha i dtoll a chéile aige
freisin de theaghlaigh áitiúla agus na traidisiúin a
chleacht siad san am a caitheadh.

Tá stair agus seanchas saibhir an cheantair bailithe
ag John thar na blianta agus is iomaí léacht atá
tugtha aige do dhaltaí scoile agus do mhic léinn
ollscoile chomh fada ó bhaile le Meiriceá agus
Ollscoil Köln sa Ghearmáin. Tá eolas cuimsitheach ag
John ar stair an Ghorta Mhóir sa cheantar, ar stair na
tragóide farraige an Brig St. John, an long ó aimsir an
Ghorta Mhóir a chuaigh ar na carraigeacha amach ó
chósta Cohasset in 1849 ar fhoilsigh William Henry
leabhar fúithi de thoradh taighde a rinne John, ‘Cof-
fin Ship-Wreck of the Brig St. John’. 

Tá John ag obair ar an bhfarraige ó bhí sé ina leaid
óg agus tá os cionn leathchéad bliain caite aige ag ias-
caireacht. Is saineolaí é ar chúrsaí farraige agus níl
aon iasc ná aon sliogiasc san fharraige nach eol dó de
bharr chleachtadh a cheirde leis na blianta. Is é atá
mar Oifigeach Caidrimh Phoiblí le hIascairí Intíre
Chósta Thiar na hÉireann, cumann a bhunaigh sé féin

agus fear as Ciarraí darb ainm Éamonn Corkerey,
chun cearta agus coinníollacha níos fearr a bhaint
amach d’iascairí.

Dúirt John nach raibh súil ar bith aige an gradam a
fháil nuair a fógraíodh a ainm ag oscailt oifigiúil
Phléaráca Chonamara i gCill Chiaráin Dé hAoine seo
caite. “Tháinig an gradam seo aniar aduaidh ceart
orm ach is onóir mhór dom gur roghnaíodh mé agus
is deas aitheantas a fháil as ucht an obair dheonach
atá á dhéanamh agam leis na blianta chun ceantar
Leitir Mealláin a chur chun cinn.” Ba é Pádraic Tom
Photch Ó Ceannabháin as Coill Sáile, buaiteoir an
ghradaim in 1994, a bhronn an gradam ar John.

Áine Lally ó TG4 agus John Bhaba Jeaic Ó Confhaola
PIC: CAITLÍN NIC DHONNACHA



Ceatharlach ag
ullmhú don
Fhéile
Idirnáisiúnta
Pan Cheilteach
Katie McGreal

TOSÓIDH muintir Ceatharlach ag
ullmhú don Fhéile Idirnáisiúnta Pan
Cheilteach, a bheidh ar siúl sa chean-
tar um Cháisc 2012, an tseachtain seo
ó 13-16 Meán Fómhair. Ceiliúrfar
cultúr na sé náisiún Cheilteacha san
fhéile seo. 

Cuirfear fáilte roimh ionadaithe ó
Albain, ón mBreatain Bheag, ó
Mhanainn, ó Chorn na Breataine, ón
mBriotáin agus ó Éirinn a thiocfaidh
ar cuairt chuig Ceatharlach chun
socruithe a dhéanamh don fhéile. 

Bronnfar Cairt Pan Cheilteach ar
Cheatharlach mar óstbhaile na féile
2012 ag ócáid speisialta a reáchtálfar
san Óstán Seven Oaks ar an Déar-
daoin, 15 Meán Fómhair ag 7.30in. Tá
fáilte roimh chách.

Cuirfear tús leis an bhféile
idirnáisiúnta ar 10 Aibreán na bliana
seo chugainn agus leanfar leis an
gceiliúradh ar feadh cúig lá go dtí
deireadh na seachtaine. Beidh comór-
tais éagsúla ar siúl – amhráin

nuachumtha, amhránaíocht thraidis-
iúnta, rince idir-Cheilteach, comórtas
do chóir, agus comórtais eile don
chruit, fidil, píobaí agus drumaí mar
chuid de na himeachtaí. 

Beidh imeachtaí spóirt idir-Cheil-
teacha ar chlár na féile freisin agus
fochlár láidir d’imeachtaí imeallacha
eile chomh maith. Tugann an fhéile

deis d’ionadaithe ó na tíortha Ceil-
teacha bailiú le chéile uair sa bhliain
chun a spriocanna teanga, cultúir,
ceoil, amhránaíochta, spóirt agus gnó
a chothú agus a neartú.

Is mór an onóir do Cheatharlach a
bheith roghnaithe mar óstbhaile Pan
Cheilteach don dá bhliain 2012 agus
2013. Is deis iontach í an fhéile chun
cultúr, turasóireacht, gnó, spórt agus
siamsaíocht sa chontae a chur chun
cinn agus cabhróidh an infheistíocht
go mór le cúrsaí eacnamaíochta an
bhaile.  Tá fochoistí ag feidhmiú
cheana féin ach is cinnte go mbeidh
siad ag bailiú nirt tar éis Bhronnadh na
Cairte. Má tá suim ag daoine a bheith
páirteach tá tuilleadh eolais ar fáil ó
Ghlór Cheatharlach ar 059 9158105 nó
085 1340047 nó
pancelticcarlow@gmail.com

Ranganna
Gaeilge ar ais
don Fhómhar 
Katie McGreal

TÁ cúrsa nua deich seachtaine seol-

ta ag Conradh na Gaeilge do mhic
léinn Ardteiste atá ag lorg treorach
le hullmhú don scrúdú cainte
Gaeilge, gach Luan ó 5.00-7.00in, ag
tosú 19 Meán Fómhair 2011 ar 6
Sráid Fhearchair i mBaile Átha
Cliath 2. Tá costas €170 ar théarma
amháin, nó €330 do dhá théarma.
Tá lascainí ar fáil do scoláirí a
chuireann áiteanna in áirithe do
cheathrar nó níos mó le Conradh na
Gaeilge. 

Chomh maith leis sin, tá rangan-
na Gaeilge do dhaoine fásta á gcur
ar fáil ag Conradh na Gaeilge freisin.
Is cúrsa deich seachtaine atá ann ag
tosú ar an 27 Meán Fómhair. Tá
costas €190 orthu agus tá lascainí
breise ar fáil d’iarscoláirí, do mhic
léinn, do dhaoine dífhostaithe agus
do dhaoine ar pinsean. 

Freastalaíonn an cúrsa ar gach
leibhéal foghlaimeora agus ritheann
ranganna ar feadh dhá uair an
chloig ó 7-9.00in ar do rogha
d'oíche amháin in aghaidh na
seachtaine.

Tá cúrsaí lae á gcur ar fáil acu

d’aon duine atá ag dul don iarchéim
bhunmhúinteoireachta.

Beidh siad ar siúl ó 18 Meán
Fómhair go dtí Eanáir 2012.
Ullmhóidh an cúrsa na hiarrthóirí
don agallamh Gaeilge atá mar chuid
den phróiseas iarratais. Gheobhaidh
na hiarrthóirí treoir agus cleachtadh
trí obair ghrúpa, rólghlacadh agus
bileoga eolais agus déanfar agal-
lamh bréige le haiseolas agus noda i
dtaca leis na botúin is coitianta a
dhéantar. Tá costas €100 ar an gcúr-
sa seo. 

Cloíonn ranganna oíche Chon-
radh na Gaeilge le siollabais Theas-
tas Eorpach na Gaeilge. Ciallaíonn
sé sin go mbíonn deis ag scoláirí
scrúduithe de chuid Ollscoil na
hÉireann, Má Nuad a dhéanamh
chun an cháilíocht idirnáisiúnta a
bhaint amach sa Ghaeilge, bunaithe
ar na ranganna agus ar imeachtaí
teanga eile.

Tá tuilleadh eolais ar na cúrsaí ar
fad ar fáil ó www.cnag.ie nó ó
Mháire Ní Dhuiginn ag
eolas@cnag.ie nó 01 4757401. 

Bainisteoir Béar 
i gClub Chonradh na Gaeilge

Turastal: €18,000 pa
Conradh: Bliain amháin

Ní mór don iarrathóir Gaeilge líofa agus taithí béar a bheith acu. 
CV le seoladh isteach roimh a 5 a chloig Dé Céadaoin an 21 Meán

Fomhair chuig runai@anclub.ie 

Acadamh Liachta ag
teacht le chéile i
gColáiste na Tríonóide

Graí Náisiúnta sásta le cuairt na Banríona
Colm Ó Broin 

TÁ ardú suntastach tagtha ar líon na gcuairte-
oirí chuig suíomh idirlín Ghraí Náisiúnta na
hÉireann (Irish National Stud) ó thug Banríon
Shasana cuairt ar an ionad i gCill Dara.

De réir urlabhraí an Ghraí mhéadaigh trácht
ar www.irish-national-stud.ie faoi thrí ó tháinig
an Bhanríon chuig an bPoblacht i mí Bealtaine,
agus tá ardú mór tagtha ar iarratais faoin ionad
ó thurasóirí ó shin i leith freisin.

Agus í ar an gcéad chuairt de chuid Ríogacht
na Breataine go dtí an Phoblacht, thug an Bhan-
ríon Eilís II cuairt ar Choláiste na Tríonóide,
Páirc an Chrócaigh agus Stóras Guinness i

mBaile Átha Cliath agus ar Ghraí Náisiúnta na
hÉireann i gCill Dara. 

De réir figiuirí atá eisithe ag an nGraí Náisi-
unta, d'ardaigh líon na gcuairteoirí ón Ríocht
Aontaithe 28% idir Lúnasa 2010 agus Lúnasa
2011.

Bhí ardú 7% ar líon na dturasóirí ón nGear-
máin, ón bhFrainc, ón Astráil agus ón Nua-
Shéalainn. Níor mhéadaigh an figiúr ó Thuais-
ceart Mheiriceá ach 1% áfach.

Cuairt phríobháideach a bhí sa turas a thug
Banríon Shasana chuig an nGraí Náisiúnta óir tá
suim phearsanta aici i rásaíocht chapall. Is léi
an capall, Carlton House, a bhí mar rogha na
coitiantachta don Epsom Derby i mbliana.

Tháinig an capall sa tríú háit sa rás.
Tá éiginnteacht ag baint le tionchar na

cuairte ar ionad turasóireachta eile i gCúige
Laighean áfach.

Dúirt Coláiste na Tríonóide nach raibh ardú
tagtha ar líon na dturasóirí ón mBreatain ón am
a thug Eilís II cuairt ar an ollscoil.

“Tá líon iomlán na gcuairteoirí chuig an
tSeanleabharlann agus Leabhar Cheanannais
ardaithe ón am seo anuraidh, thart ar 8%, ach
níor ardaigh líon na gcuairteoirí ón Ríocht Aon-
taithe,” arsa urlabhraí na hollscoile.

Thug an Bhanríon cuairt ar Charraig Chaisil i
dTiobraid Árann agus ar an Margadh Sasanach
i gCorcaigh chomh maith.

Katie McGreal

TARLÓIDH ‘Cruinniú an Fhómhair
2011’ de chuid an Acadaimh Liach-
ta i gColáiste na Tríonóide ar an
Satharn seo chugainn, 17 Meán
Fómhair. Is eagras de ghrúpa
dochtúirí le Gaeilge atá ann a tha-
gann le chéile le ceisteanna maidir
le cúrsaí leighis a phlé trí mheán na
Gaeilge. Bunaíodh an eagraíocht in
1968.

Labhróidh roinnt cainteoirí ag
an gcomhdháil. Labhróidh an tOl-
lamh Risteard Ó Laoide, Comhair-
leoir Raideolaíochta, Ospidéal
Naomh Uinsean faoi ‘An Raideo-
laíocht sa chóras sláinte’ agus
labhróidh an Dr Niall Ó Cléirigh, an
dochtúir teaghlaigh i Sráid an
Phiarsaigh, faoi chleachtadh gin-
earálta ag teagasc mic léinn leighis
in 2011. Labhróidh an Dr Antóin Ó

Conchúir, Speisialtóir-
Chláraitheoir i nGaistreintreo-
laíocht in Ospidéal San Séamas,
faoi ‘Cúrsaí traenála agus gan-
ntanas na ndochtúirí sóisearacha
2011’ agus labhróidh roinnt eile ar
ábhair éagsúla. 

Beidh píosa cainte ó mhac léinn
leighis freisin agus tabharfar
siúlóid thart ar an gcampas stair-
iúil. Táthar ag súil go mbeidh píosa
amhránaíochta sean-nóis le clois-
teáil freisin ag an ócáid ina measc-
far eolas faoi cheird an leighis,
caidreamh sóisialta agus léargas ar
chultúr agus stair. 

Tá fáilte roimh gach duine
freastal ar na himeachtaí, ach téigh
i dteagmháil leis an Ollamh Joe
Barry ag joebarry@tcd.ie    

Tá an chomhdháil seo á reáchtáil
mar chuid d’fhéile 300 bliain Scoil
Leighis TCD. 

Daltaí ag tosú i nGaelscoil na Mí a d'oscail den chéad uair an tseachtain seo
caite. PIC: ANITA SHEPPARD



Scéalta Chorca 
Dhuibhne 
Breandán Mac Gearailt

Mo 
Ghrá-sa An
Aird Thiar
TÁ daoine ná deineann dearmad go
bás ar a gceantar dúchais. Léirigh bean
ón Aird Thiar, Carna, Conamara, san le
déanaí. Nuair a cuireadh corp Áine Ní
Chonghaile, Breathnach, 82 bliain
d’aois, bean gheanúil, fháilteach, i
gcré na cille i reilig Bhaile an Mhuilinn
ar an nDomhnach seo caite, comh-
líonadh a guí go scaipfí gainimh na trá
óna ceantar dúchais ar a huaigh. Is i
nGaeilge leis a bhí gach a mbain lena
hadhlacadh i reilig Bhaile ‘n Mhuilinn.
“Bhí an- mheas aici coitianta ar a
muintir agus ar an Aird Thiar,” arsa a
mac Mícheál, atá i mbun na feirme ar
an nGurán, atá tamall beag siar ón
nDaingean. Bhí Áine pósta le Muiris
Breathnach ón mBóthar. Bhuaileadar
le chéile in Chicago Mheiriceá. Maire-
ann a céile Muiris, a deirfiúr Bríd,
banaltra i Learpholl, agus muirear de
bheirt bhuachaillí agus cúigear cailíní.

Caora agus
uan ar díol
BHÍ na céadta caora agus uan ar díol
ar Mharglann an Daingin ar an Satharn
seo caite. Ba é seo an dara mórthonn
caorach as a chéile. Bhí oiread ann go
raibh ar fhoireann na marglainne
fanacht go mbeadh cuid acu díolta
sara rabhadar ábalta cinn a bhí las-
muigh a scaoileadh isteach. Dúradh
linn go raibh marglann caorach in
áiteanna eile i gCiarraí ar an lá agus dá
thoradh ní raibh oiread ceannaitheoirí
ann. Cé go raibh titim bheag ón lá
roimhe sin, go mór mhór ar
mholtacháin, bhí an-éileamh ar uain
bhaineanna, go mór mhór cinn adhar-
cacha chnoic. Díoladh uain sléibhe 28

K. ar €81, ach ar an meán bhí na huain
bhaineanna ag déanamh deich euro,
le dhá oiread a meáchana. Mar sin,
uan deas a bheadh 40 K dhéanfadh sé
breis bheag agus €90. I cás na molt
deas is timpeall a dó nó a trí le dúbailt
a meáchana a bhíodar. Dhéanfadh
ceann 36K ar an meán €73-4. Bhí
sean-chaoirigh, ag brath ar an gcrut a
bhí orthu, ag dul ó dhaichead go
seasca cúig euro.

Beidh formhór a bhfuil le díol, díol-
ta ar an dá mharglann atá chugainn
agus beidh gamhna a bhí fé na
máithreacha, sean- bha, beithigh
bhliana agus cheartaois, amhlaidh
leis. Go dtí seo bhí an-éileamh ar stoc.
Beidh mórmhargadh stoic ann ar an
Satharn seo.  

Maratón
an 
Daingin
BHÍ rath na raithiní ar Mharatón an
Daingin a  bhí ann ar an Satharn seo
caite. Lonraigh an ghrian ó thosach
deireadh ar an rás. Bhí anaithe roimh
agus tar éis an ráis, a thosnaigh ar a 9 a
chlog ar maidin agus a chríochnaigh
beagán roimh a 3 a chlog. 1,098 a ghlac
páirt, 732 acu san a rith
leathmharatón. Bhí atmaisféar tait-

neamhach ag baint leis an ócáid. Bhí
cuid acu siúd a bhí ag freastal ar Mhar-
glann Caorach an Daingin ag gearán fé
bhrú tráchta, ach bhí an brú san ar an
dtaobh eile den láthair inar thosnaigh
agus inar chríochnaigh an rás. 

Roinnt torthaí. Maratón iomlán. 366
lúthchleasaí a ghlac páirt. 1. Lazloe
Boden. 2. 42. 33. 2. Shane James Whit-

ty, ó Chorcaigh. 2.53.32. 13. Seanachán
Ó Flannghaile ón nDaingean. 3. 09. 37.
Mná: 1.  Fiona Ruiséal. 3. 19. 22.  Leath-
Mharatón. 732 lúthchleasaí a ghlac
páirt.  1. Seán Ó Mídhe ó Chorcaigh. 1.
11. 32. 10. Caoimhín Ó Murchú ón
mBaile Loisce. 1. 24. 44. 14. Seán Ó
Cathalláin ón gCoimín. 1. 26. 33. Mná:
1. Gráinne Ní Dhómhnaill. 1. 28. 15. 8.

Léan Ní Chíobháin, ón nGráig. 1. 40.
03. Bhí ardmhaoirseacht ar an rás agus
bhí baill den nGarda Síochána le
feiscint ag gach crosbhóthar agus tim-
peallán i gceantar bhaile an Daingin.
Ba léir go raibh an lucht eagair sásta
agus is dóichí go mbeidh an ceathrú
Maratón sa Daingean an bhliain seo
chugainn.

Insint agus éisteacht in eagrán nua Séadna
Seán Ó Loingsigh

TÁ dhá ghné i scéal Séadna leis an
Athair Peadar Ua Laoghaire, an
insint agus an éisteacht, gur dhein
an Dr Neil Buttimer ó Roinn na Nua-
Ghaeilge i gColáiste na hOllscoile
Corcaigh tagairt dóibh agus é ag seo-
ladh eagrán nua leis na foilsitheoirí
Cois Life san Ionad Cultúrtha i
mBaile Bhúirne, an chéad imeacht
san Ionad i séasúr so an fhomhair.

“An té atá i mbun sagartachta, ní
mór dó oibriú Domhnach is dálach
agus riachtanacht réamh-
ullmhúcháin a chleachtadh – cheap-
fá dá réir go mba thairbhe a thaithí
ar labhairt ón áltóir don Athair
Peadar roimh thosnú ar an dtionsc-
namh is mó a bhunaigh a cháil,
ceann go mbeadh air cloí go
dúthrachtach leis á chríochnú,” a
dúirt an Dr Buttimer.

Is cinnte go mbainfidh daoine
taitneamh as an insint agus an éis-
teacht leis an leagan is déanaí den
leabhar a foilsíodh ar dtúis in 1904,
agus closleabhar eisithe i dteannta
an eagráin nua – ocht ndlúthdhiosca
ar a bhfuil Maighréad Uí Lionáird ó
Chúil Aodha ag insint scéal Séadna.

Fuair an slua mór a bhí i láthair ag
an seoladh blaiseadh beo den scéal á
insint ag Maighréad nuair a d’aithris
sí sliocht as an leabhar in amhar-
clann an Ionaid Chultúrtha, tais-
peántas a léirigh go raibh an
léitheoir ceart roghnaithe ag na foil-
sitheoirí.

Ba i dtréimhse cheithre lá a dhein
an t-innealtóir fuaime Tadhg Ó Céil-
leachair ó Bhaile Bhúirne an
taifeadadh i dtigh Mhaighréad agus
a fir chéile Micheál i nGort na
Scairte, don gclosleabhar atá léirithe
ag an bhfile Corcaíoch Liam Ó
Muirthile.

“Braithim banúlacht in insint an
Athar Peadar,” a dúirt Liam Ó
Muirthile ag an seoladh. “Bhí sé ana-

thábhachtach dom féin agus Tadhg
dul go dtí an tigh (Uí Lionáird) agus
breith ar an rud banúil seo a d’aim-
sigh rud éigin san insint ná raibh
aimsithe domsa ach go háirithe go
dtí sin – braithim gur trí na mná a
tháinig an scéalaíocht chuig an
Athair Peadar.”

Maidir le carachtar Séadna féin
mheas an Muirthileach go raibh gá le
“léamhanna” nua-aimseartha a

dhéanamh ar an gcarachtar chun é
do chur in iúl don “dream óg”. “Crei-
dim féin go bhfuil gnéithe den
andúil ann – gur saghas ‘addict’ é ar
chuma éigin agus go bhfuil gnéithe
den ‘bipolar’ ag baint leis – is gá na
rudaí sin a rá chun iad (na gnéithe) a
chur in iúl don dream óg.”

Ag an seoladh thug eagarthóir an
leabhair, an tOllamh Liam Mac
Mathúna ó Scoil na Gaeilge agus an
Léinn Cheiltigh sa Choláiste
Ollscoile Baile Átha Cliath, le fios go
raibh an t-údar ó Lios Carragáin i
Múscraí 54 bliain d’aois nuair a thos-
naigh sé a ghairm scríbhneoireachta
agus go raibh 550 saothar scríte aige
faoin am ar cailleadh é in aois a 81 in
1920.

“Is mór an ní é a bheith anso
(Múscraí) mar a raibh an tAthair
Peadar agus mar ar chuala sé caint
na ndaoine a bhí aige, agus an
saothar dá thabhairt abhaile agus le
clos,” a dúirt an tOllamh Mac Mathú-
na.

Tá margadh a sháraíonn an mar-
gadh úd a dhein Séadna leis an diab-
hal le fáil don eagrán nua agus do
dlúthdhioscaí an chlosleabhair atá
ina theannta i siopaí leabhar ar fud
na tíre agus ar shuíomh idirlín Chois
Life ag www.coislife.ie. Tá eagrán
teoranta de chóip chrua ar fáil ar €25;
€16 an praghas atá ar an gclúdach
bog agus is féidir ocht CD an
chosleabhair a cheannach ar €24.

Ag seoladh Chlár Ealaíne Poiblí Chiarraí i gCill Airne le déanaí bhí ó chlé go deis: Orlaigh Hussey (damhsóir), Dave
Hegarty, Kerry Barrett, An tAire Ealaíne Jimmy Deenihan, Paul de Grae agus Seán Abeyta. PIC: COMHAIRLE CONTAE CHIARRAÍ.

Corca 
Dhuibhne
Sásta le
scoláirí an
tsamhraidh
D’FHREASTAIL breis agus 1,800
scoláire ar na Cúrsaí Samhraidh
Gaeilge a reachtáil Comharchumann
Forbartha Chorca Dhuibhne i
láithreacha éagsúla in iarthar na lei-
thinise i mbliana. “Tá san ar aon dul
leis an líon a bhí againn anuiridh,”
arsa Bainisteoir an Chomharchu-
mainn, Gearóid ó Brosnacháin, “ach
bhí titim de 20%  ar an líon scoláirí a
d’fhreastail ar na cúrsaí anuiridh ón
mbliain roimhe sin. Nuair a bhíonn
duine ag tagairt don lag-trá eacna-
maíochta,” arsa Gearóid, “táimíd
sásta go maith le cúrsaí na bliana
seo.”

Dúirt sé leis go mbeadh ‘Oíche
Eolais’ ar an gCéadaoin an 21ú leis an
bpobal a chur ar an eolas fén dtogra
oideachais tríú leibhéal, mar aon le
forbairtí eile pobail a bhí beartaithe ar
an láthair chéanna agus atá á bplé ag
an gComharchumann leis na
húdaráis chuí. De bharr an chúlaithe
san eacnamaíocht bhí agus tá tograí
mar seo i nduibheagán an dóláis le
tamall, ach d’fhéadfadh go mbeadh
lias nó dhó dóchais le clos ar an
oíche.   Tá biaiste cúrsaí éagsúla Gao-
lainne a reachtálann Oidhreacht
Chorca Dhuibhne, díreach thart. Cúr-
saí do dhaoine fásta ar leibhéil
éagsúla a reachtálann an Oidhreacht
mar aon le cúrsaí do mhúinteoirí a
cháiligh lasmuigh den tír, scoláirí ó
thíortha iasachta agus bhí cúrsa i
mbliana do dhaichead cigire. Ní
tuirse a bhí le brath ar Stiúrthóir na
hOidhreachta Máire Uí Shíthigh, ach í
lan de dhóchas agus ana-shásta leis
an gcaighdeán Gaolainne a bhí ag na
scoláirí agus an fonn a bhí orthu feab-
has a chur ar a raibh acu den dteanga.
Bhí cuid acu ar ais don dara nó tríú
babtha, arsa Máire. 

Gan Focal,
agus
mórálach as 
LE déanaí bhíos ag tagairt don
mbeartas gan Gaolainn a bheith riach-
tanach dóibh siúd a bheadh fostaithe
mar theoraithe ag Bord na nOibreacha
Poiblí [BOP] in aice le Séipéilín/Aragal
Ghallarais anseo. Tá sé cloiste go
neamhoifigiúil agam gur dearmad a
deineadh i mbliana. Trí áit atá i gceist,
Dún Aongus, Teach an Phiarsaigh
agus Aragal Ghallarais. Sea go
deimhin, bhí an oiread san ann agus
gur dheineadar dearmad! Cuireadh in
iúl dom, arís go neamhoifigiúil, gur
chuir duine sinseareach ó BOP sin in
iúl do dhuine ar m’aithne ná raibh aon
fhocal Gaeilge aici agus go raibh sí
mórálach as. Anois cé a bhainfeadh
deatach as a leithéid sin de caint!
Beidh freagraí oifigiúla againn, ach a
bheith foighneach!

Scéalta Mhúscraí 
Le Seán Ó Loingsigh

Éacht déanta
ag Ó Lionáird
in Daegu
RINNE an lúthchleasaí Ciarán Ó
Lionáird éacht ag Craobhchomórtais
Lúthchleasaíochta an Domhain in
Daegu sa Chóiré Theas an tseachtain
seo caite, ag rith dhá rás 1500 méadar
faoi bhun 3 nóimeat 40 soicind (3.40).

Ba i rás 1500m sa Bheilg le déanaí a
cháiligh an lúthchleasaí 23 bliain
d’aois ó Mhúscraí do Chraobhchomór-
tais an Domhain nuair a rith sé an
cúrsa i 3.34.46. Ba é sin an ceathrú
ham ba thapúla a rith lúthchleasaí
Éireannach i rás 1500m, á chur i
gcuideachta na laochra Éireannacha
Ray Flynn, Marcus O’Sullivan agus
Frank O’Meara.

Ionad
Cultúrtha ag
ceiliúradh an
Riadaigh
TÁ an tIonad Cultúrtha i mBaile
Bhúirne chun ceiliúradh speisialta a
dhéanmah ar shaol agus ar shaothar
an cheoltóra Seán Ó Riada le taispeán-
tas grianghraf agus ceolchoirm ar an
17 Meán Fómhair.

Is é an ceoltóir agus an scannánaí
clúiteach Philip King ó Chorca Dhuib-
hne agus ó chathair Chorcaí ó dhúchas
a sheolfaidh an taispeántas de ghri-
anghraif atá i seilbh Ollscoil Chorcaí
faoi láthair.

Tá roinnt des na grianghraif den
gcumadóir cáiliúil nach raibh riamh
feicithe cheana ag an bpobal toisc go
rabhadar i seilbh mhuintir Uí Riada go
dtí le déanaí.

Beidh ceolchoirm ar an oíche
chéanna san Ionad Cultúrtha le
ceoltóirí agus amhránaithe go raibh
tionchar mór ag Seán Ó Riada orthu.

Tugadh blaiseadh den gcur i láthair
go bhfuiltear ag súil leis ón bpianadóir
iomráiteach Micheál Ó Súilleabháin
nuair a thug sé léacht ag Féile na
Laoch le déanaí faoina iarléachtóir
ollscoile.

Is é dlúthchara an Riadaigh agus iar-
amhránaí an ghrúpa Ceoltóirí
Chualann, Seán Ó Sé, a bheidh mar
fhear an tí don gceolchoirm agus
beidh an t-amhránaí clasaiceach agus
iardhalta de chuid Sheáin Uí Riada,
Mary McSweeney, ar stáitse chomh
maith.

Táthar ag súil go gcanfaidh an Suib-
hneach amhráin de chuid Holderlin a
cuireadh i láthair an uair dheireanach i
nGaeltacht Mhúscraí ar ócáid Phléará-
ca  an Riadaigh in Áras Éamonn Mac
Suibhne i  gCúil Aodha i mí Mheán
Fómhair 1974. Ba í an leath-shóprán
Bernadette Greevy a chan na
hamhráin an uair úd le tionlacan ó
Charles Lynch.

Buaiteoir Ghradam TG4 agus iard-
halta de chuid Sheáin Uí Riada sa
Roinn Cheoil in Ollscoil Chorcaí
chomh maith is ea Seán Mc Kiernan, a
sholáthróidh tagairt uirlise de cheol
an Riadaigh ar an bpíb uilleann.

Ar an oíche chéanna tabharfaidh
Cór Chúil Aodha blaiseadh d’Aifreann
2 de chuid an Riadaigh a cuireadh i
gcrích díreach sular cailleadh é in 1971
agus canfaidh siad roinnt amhrán eile
a shamhlaítear le Seán Ó Riada chomh
maith. Tá ticéid ar fáil don gceol-
choirm speisialta so ach dul i
dteagmháil leis an Ionad Cultúrtha ag
026-45733 nó seol ríomhphost chuig
eolas@ionadculturtha.ie.

Na Déise 

Féile Fómhair
an tSean-
phobail, 2011
BEIDH deireadh seachtaine ceoil,
craice, cócaireachta, caidrimh, ceil-

iúrtha agus spóirt ar siúl sa Sean-
phobal i nGaeltacht na nDéise ó 16-18
Meán Fómhair 2011.

Cuirfear tús leis na himeachtaí ar
fad oíche Aoine agus beidh stiúrthóirí
‘Grúdlann na nDéise’ ar cuairt i Halla
Cholmáin le cuid dá ndéantús a chur i
láthair (agus, seans, é a roinnt chomh
maith!). 

Beidh an t-uafás ag tarlú ar an
Satharn le ceardlanna ceoil,
cócaireachta agus spóirt á rith i
gcaitheamh an lae, fad go mbeidh
ceoltóirí, amhránaithe agus rinceoirí
na dúiche agus ón taobh amuigh ar
ardán an oíche sin, 17 Meán Fómhair, i
Halla Cholmáin. Tosóidh an cheol-
choirm ag 8in agus is iad baill de chuid
chumann CLG an tSeanphobail a
bheas i mbun an eagrúcháin. 

Craolfar an tAifreann beo ón Sean-
phobal ar Raidió na Gaeltachta maidin
Domhnaigh agus beidh guthanna
breátha chóir an tSeanphobail le clois-
teáil ann. Beidh teacht le chéile beag
ina dhiaidh sin i Halla Cholmáin, áit a
mbeidh cupán tae nó caife ar fáil.

Tá fáilte roimh chách agus níl
amhras dá laghad ann ach gurbh fhiú
freastal ar an bhféile bhreá seo.

Cathair Chorcaí 

Seimineáir
phoiblí maidir
le Straitéis
Fiche Bliain
don Ghaeilge
Seosamh Ó Riain 

CHUIR an Straitéis Fiche Bliain don
Ghaeilge 2010-2030 roinnt spriocanna
uaillmhianacha roimpi, agus orthu sin
is iad an dá phríomhchuspóir ná líon
na ndaoine a labhraíonn ár dteanga
dhúchais a ardú ó 83,000 go 250,000,
agus líon na ndaoine a labhraíonn
Gaeilge sa Ghaeltacht a mhéadú faoi
25%.

Bhuel, ní fhanann trá le héinne agus
tá trí sheimineár dhátheangacha
phoiblí á n-eagrú ag Comhdháil
Náisiúnta na Gaeilge i mí Mheán

Fómhair agus mí na Samhna chun
muintir na Mumhan a chur ar an eolas
faoi spriocanna na Straitéise agus
chun plean gnímh a chur le chéile len
iad a bhaint amach.  

Is i gCathair na Reibiliúnach a
reáchtálfar an chéad seimineár poiblí
sa tsraith seo ar 28 Meán Fómhair
2011, i nGaelcholáiste Choilm i mBaile
an Chollaigh ó 6.30in-9in. “An
Ghaeilge i do Cheantar: Do Theanga,
Do Phobal, Do Rogha” an teideal atá ar
na seimineáir seo.

Labhróidh aoichainteoir áitiúil, ó
Choláiste na hOllscoile, Corcaigh,
faoin dea-chleachtas pleanála teanga i
gceantar uirbeach, agus tabharfaidh
ionadaí ón Roinn Ealaíon, Oidhreach-
ta agus Gaeltachta léargas ar na riach-
tanais pleanála teanga sa cheantar
áitiúil, mar a shonraítear iad faoin
Straitéis.  

Pléifidh Liam Ó Rinn, Cathaoirleach
Choiste Náisiúnta na Gaeilge de chuid
an Chumainn Lúthchleas Gael (CLG),
agus Jerry Ahern, Cathaoirleach
Chraobh Niall Uí Chathasaigh de
chuid Chomhaltas Ceoltóirí Éireann
(CCÉ), na bealaí ar féidir leis an CLG
agus CCÉ an Ghaeilge a chur chun
cinn sa cheantar. 

Mar aon leis na haoichainteoirí
thuas, beidh ionadaithe ón gComhair-
le Cathrach agus ón gComhairle Con-
tae, chomh maith le hionadaithe ó
eagraíochtaí Gaeilge atá an-
ghníomhach sa cheantar ar nós Gael-
Taca agus Cumann na bhFiann, ag
tabhairt léargais faoina gcláir oibre
féin ó thaobh chur chun cinn na
Gaeilge i gCathair agus i gContae
Chorcaí sna blianta romhainn.  Tab-
harfar léargas ar na tionscadail atá á
bhforbairt cheana féin chun cabhrú i
dtreo gealltanais na Straitéise a
chomhlíonadh.

Cuirfear fáilte roimh chách chuig an
seimineár seo. Tá cead isteach chuig
an seimineár saor in aisce, ach iarrtar
ar dhaoine clárú roimh ré trí do chuid
sonraí teagmhála a chur ar fáil do
Chillian de Búrca, cillian@comhd-
hail.ie   

Reáchtálfar dhá sheimineár den
chineál céanna i mí na Samhna freisin,
i gcroílár Chathair Luimnigh in Óstán
an Strand Dé Luain, 21 Samhain agus
an tseachtain chéanna reáchtálfar
seimineár in Óstán na Páirce i nDún
Garbhán, Co. Phort Láirge Dé
Céadaoin 23 Samhain.

Béarla Éigeantach!
Breandán Mac Gearailt

CHUIR ionadaí ó Ard-Oifig na
Roinne Talmhaíochta, Bia agus
Iascaigh in iúl dom an tseachtain
seo, go sibhialta, ná raibh aon
leagan Gaeilge acu den leabhar
Tréad Caorach a bhí á éileamh
agam. Bíonn cuntas ar gach caora
a bhíonn ag duine, cinn a
dhíoltar, a cheannaítear, a
aistrítear, a fhaigheann bás agus
na clipí cluas atá agus a bhí ar
gach ceann, gach bliain i gceist.
“Is féidir leat más maith leat an
leagan Gaeilge a scríobh os cionn
an leagain Bhéarla,” ar sé. Bhí go

maith agus ní raibh go holc.
Chuir duine ón Roinn glaoch
teileafóin agus bhí sé ag lorg
mhuintir Fitzgerald. Nuair a
dúradh leis ná raibh a leithéidí
ann ach go raibh Gearaltaigh,
d’fhiafraigh sé de dhuine den
dteaghlach an raibh Brendan ar
fáil. Dúradh leis ná raibh a lei-
théid sa tigh, ach go raibh Bre-
andán ann. Nuair a labhras leis
fén bhPlean Forbartha Teanga
Fiche Bliain, ba léir gur mhó go
mór a shuim i gclipe áirithe a bhí
ar chluas caorach. Réitíodh é sin,
ach cé a réiteoidh cur i bhfeidhm
an Phlean Gaeilge? 

An veidhleadóir cáiliúil Martin Hayes agus a bhrídeog Lina Pelaez a phós san
Fhiacail, Co. an Chláir ar an 2 Meán Fómhair. PIC: HANNELORE HERRMANN



Cluiche Mór
Ghael Feis Ard
Eoin bainte ag
Laochra Locha
Lao
IS é an grúpa pobail Glór an Tuaiscirt a
bhí i mbun reáchtála Ghael Feis Ard
Eoin i dtuaisceart Bhéal Feirste a thit
amach i mbliana idir 1-3 Meán
Fómhair. 

I measc sraith d’imeachtaí a tharla
le linn na féile cultúrtha, bhí plé ar
éabhlóid agus athbheochan theanga
na nGael agus lainseáladh leabhar
agus DVD fá stair na Gaeilge i dtuais-
ceart na cathrach. 

Agus mar chuid  den Ghael Feis
thug na peileadóirí Gaelacha áitiúla
Ard Eoin aghaidh ar fhoireann lán-
Ghaeilge Bhéal Feirste, Laochra Loch
Lao. Bhain na Laochra an bua amach
ar scór 2-9 in aghaidh 1-8, “nó mar sin”
mar a dúradh!

Tumchónaí
Gaeilge i
nGleann
Cholm Cille
chun
“drochnós an
Bhéarla a
bhriseadh”
Katie McGreal

TÁ Gaelphobal Thír Eoghain ag eagrú
an dara Tumchónaí Gaeilge do
dhaoine fásta in Áras Ghleann Cholm
Cille ó 7-9 Deireadh Fómhair. Is
deireadh seachtaine do dhaoine fásta
chun Gaeilge a labhairt atá ann. 

Ní bheidh cead ag aon duine Béarla

a labhairt. Táthar ag iarraidh
“drochnós an Bhéarla a bhriseadh,” a
deir Máirtín Ó Maolmhuaidh ón Oifig
Forbartha Gaeilge i dTír Eoghain.
“Táimid ag iarraidh an nós atá ag
daoine Béarla a labhairt nuair a
labhraíonn duine eile Béarla a athrú.
Táimid ag iarraidh a thaispeáint do
dhaoine gur féidir leat sult a bhaint as
deireadh seachtaine gan focal Béarla.” 

Rachaidh an grúpa ar shiúlóidí agus
go dtí an teach tábhairne ar oíche
Sathairn agus eagrófar cluichí boird
agus 20 ceist, agus má tá uirlis cheoil
agat, tabhair leat é. Cabhróidh gach
duine lena chéile chun na béiltí a
réiteach. 

Tá costas €50 ann in aghaidh an
duine. Clúdaíonn sé sin lóistín agus
bia don deireadh seachtaine. Beidh an
lóistín in Áras Ghleann Cholm Cille
agus beidh gach duine ag roinnt
seomraí buinc. 

Tá fáilte ríomh Ghaeilgeoirí líofa
agus foghlaimeoirí. Tá tuilleadh eolais
ar fáil ó 0044 28 7122 3300.

Leabhar 
Gaeilgeora ar
liosta na 
leabhar 
sárdhíola 
Anton Mac Cába

TÁ leabhar le duine de na
húrscéalaithe is mó sa Ghaeilge ar lios-
ta na leabhar sárdhíola in Éirinn. Bhí
‘Irish History: Minipedia’ le Séamas
Mac Annaidh sa tríú háit Dé Sathairn
seo caite ar an Irish Times. B’shin i
liosta na leabhar neamhfhicsean faoi
chlúdach crua sárdhíola.

Dúirt Mac Annaidh gur scríobh sé
an 30,000 focal taobh taobh istigh de
thrí seachtaine. Ba thart ar chúig
bliana ó shoin a rinne. Foilsíodh an
leabhar den chéad uair go gairid ina
dhiaidh sin.

Tá iontas air an dóigh gur éirigh leis

mar leabhar. “Ní dhearnadh aon
phoiblíocht, aon author interviews,
aon rud ar an teilifís – ach d’éirigh leis
sin a dhéanamh,” ar seisean.

Níl díomá air nach raibh ceann ar
bith dá chuid leabhair Ghaeilge riamh
ar liosta mar seo. “Is mór an tógáil croí
é,” ar seisean. “Tá seo ag brath ar na
rudaí a díoltar i siopaí príomhshráide.
Díoltar leabhair Ghaeilge – ach ní sna
siopaí príomh-shráide.”

Ba Parragon a d’fhoilsigh. Is foil-
sitheoir lascaine iad seo. Díolann siad
cuid mhór leabhar trí ghnáth-
mhiondíoltóirí. Téann leabhar Mhic
Annaidh ón ré Mhéisiliteach go 2002.
Agus é ina bhuntáiste aige mar leab-
har go dtig leat é a chur i bpóca do
bhrístí.

Nótaí Oirialla 

Cultúrlann ar
an Iúr le linn
na bliana seo
chugainn
LEIS an rath ar Chultúrlann McAdam–
Ó Fiaich i mBéal Feirste agus ar
Chultúrlann Uí Chanáin i nDoire
Cholm Cille, is scéal dearfach é do
Ghaeil Bhaile Mór an Iúir go bhfuiltear
ag súil le hoscailt Ghaeláras Mhic
Ardáil ar an bhaile an bhliain seo
chugainn. 

Ba é Comhairle an Iúir agus Mhúrn
an chéad dream a chuir airgead ar fáil
don togra, £100,000, agus lean an
Ciste Infheistíochta Gaeilge le
tacaíocht £325,000 a chur ar fáil. Tá
£30,000 geallta ag Comhaltas Uladh
don togra chomh maith. 

Tuigtear go mbeidh leabharlann,
cartlann agus áiseanna eile cultúrtha
agus ealaíon á gcur ar fáil ann chomh
maith le ranganna Gaeilge agus
imeachtaí sóisialta.

Chomh maith leis an airgead a
luadh thuas, tugadh le fios ar na mal-
laibh go bhfuarthas £49,000 ó Chiste
Oidhreachta an Chrannchuir Náisiún-
ta chun scéim oideachais a chur i
gcrích agus sraith imeachtaí
oidhreachta trí mheán na Gaeilge a

chur ar fáil san ionad chomh maith le
heachtobair sa chomharsanacht.

Lena chois sin, beidh Oifigeach
Teanga agus Oidhreachta á cheapadh
ag na hiontaobhaithe chun an togra a
stiúradh agus oiliúint a sholáthar.

TEG ar fáil sna
Beanna
Boirche san
Fhómhar
TÁ sraith nua ranganna TEG (Teastas
Eorpach na Gaeilge) á tosú ag Craobh
Bhoirche Íochtair de Chonradh na
Gaeilge. 

Is córas foghlama é an Teastas Eor-
pach a thugann cabhair d’aosaigh
teangacha áirithe a shealbhú, a ghla-
cadh chucu féin agus a úsáid mar
theanga labhartha laistigh d’achar
réasúnta ama. 

Diomaite den Teastas Eorpach
soláthraíonn Craobh Bhoirche Íochtair
gnáthranganna Gaeilge. Beidh tráth-
nóna clárúcháin ar siúl i Naíscoil na
mBeann ar imeall Chill Chaoil ag 7.30
in an 28 Meán Fómhair. Cuirfear tús
leis na ranganna an tseachtain dár
gcionn, 5 Deireadh Fómhair, ó 7.30in
go dtí a 9.00 in. do gach leibhéal, ag
brath ar éileamh. £20 an praghas a
bheas ar an chéad téarma (deich
seachtaine) do na ghnáthranganna
agus £35 an praghas ar TEG (deich
seachtaine). Gabh i dteagmháil le
Rónán ar 028 4376 8784 nó anbo-
dach@gmail.com le haghaidh tuil-
leadh eolais.

Chomh maith leis na deiseanna
foghlama thuasluaite bíonn ranganna
Gaeilge ar fáil fud fad limistéar an Iúir
agus Mhúrn. Bheadh foireann Aonad
na Gaeilge lántoilteanach eolas a chur
ar fáil dóibh siúd atá ag iarraidh an
Ghaeilge a fhoghlaim. Is cuma más
dioplóma ollscoile, ciorcal comhrá,
cúrsa ar líne nó rang do ghlanto-
saitheoirí atá i gceist agat, beidh rang
ann a fhreastalaíonn ar do chuid riach-
tanas féin. Tuilleadh eolais: 028 3031
3258 nó
gaeilge@newryandmourne.gov.uk 

ULAIDH
NUACHT

Seoltar scéalta chuig:
nuacht@gaelsceal.ie

Pacáiste nua POBAL
dírithe ar pháistí
Katie McGreal

TÁ pacáiste do pháistí curtha le
chéile ag an eagraíocht Gaeilge,
POBAL, bunaithe ar an taispeántas
‘Súil Charad’ atá bunaithe ar
fhoilseacháin i nGaeilge le breis is
200 bliain.  

D’oscail POBAL ‘Súil Charad’ cei-
thre mhí ó shin agus tá sé i ndiaidh
bogadh timpeall leabharlanna
Bhéal Feirste. Bhog sé go Leabhar-
lann na Carraige Báine ar an 2
Meán Fómhair agus beidh sé ann
go dtí an 7 Deireadh Fómhair.  

Tá Séimí Mac Aindreasa,
Oifigeach Forbartha le POBAL, ag
súil go mbeidh an-chuid suime ag
na scoileanna sa taispeántas agus
go gcabhróidh an pacáiste leo.

“Chonaic muid deis chun scéal
na bhfoilseachán seo a thabhairt
chuig páistí óga agus daltaí na
nGaelscoileanna, mar seo cuid de
scéal agus cúlra s’acu féin,” a deir

Séimí. 
Tá ceisteanna, crosfhocail,

tomhais agus cluichí sa phacáiste
ionas go mbeidh na páistí ag fogh-
laim i mbealach taitneamhach. Lá
iomlán a bheidh i gceist do pháistí
i nGaelscoileanna agus na páistí is
óige sna Gaelcholáistí. 

Beidh sé úsáideach do pháistí
sna scoileanna Béarla freisin atá ag
foghlaim Gaeilge. Tá an t-eolas ar
fad sna seastáin, sa leabhrán agus
sa phacáiste dátheangach, agus tá
fáilte roimh chách teacht lena fhe-
iceáil. Níl aon chostas ag baint leis
do na scoileanna.

Beidh ‘Súil Charad’ le feiceáil
mar chuid de lá mór na Gaeilge,
Cearta agus Ceiliúradh, in Aonach
Naomh Seoirse, ar an 9 Deireadh
Fómhair, agus ansin i Leabharlann
an Iúir ar feadh an chuid eile de
mhí Dheireadh Fómhair.

Tá tuilleadh eolais ar fáil ó 02890
438132 nó oforbartha2@pobal.org.

Sheol an tAire Cultúir, Carál Ní Chuilín, an feachtas ‘Líofa 2015’ ó thuaidh an
tseachtain seo. Aidhm an fheachtais ná daoine a spreagadh chun an Ghaeilge
a fhoghlaim agus a labhairt. Tá ACC Judith Gillespie ón PSNI in éineacht léi.
PIC: BRIANTHOMPSON/PRESSEYE.COM

Léirmheas 
le Meadhbh Ní Eadhra
IS iomaí leabhar nua do pháistí atá á
fhoilsiú na laethanta seo agus ar
cheann acu seo, tá ‘Sa Tóir ar an Yeití’.
Ba í Siobhán Parkinson, Laureate na
nÓg, a sheol an pictiúrleabhar nua seo
le Gabriel Rosenstock le linn Scoil
Samhraidh Chumann Merriman le
déanaí.

“Na leabhair is fearr ar domhan, is
iad na leabhair a fhágann spás don
léitheoir, agus do shamhlaíocht an
léitheora – agas fágann an leabhar beag
álainn seo a lán, lán spáis don léitheoir
agus dá chumhacht samhlaíochta –
toisc nach bhfuil aon scéal anseo ar
chor ar bith! Níl anseo ach noda i dtreo
scéil (lúidín a bhaineann leis an scéal,
b’fhéidir) agus tá ar an léitheoir an
noda a leanúint agus an scéal a chu-
madh agus a insint dó nó di féin. Má tá
sé deacair scéal a chumadh don aos óg,
tá sé i bhfad níos deacra gan scéal a
chumadh, ach ag an am céanna, scéal
aoibhinn a chur ar fáil do pháistí óga!”
a dúirt Siobhán agus í ag labhairt faoi
leabhar nua Gabriel. “Ar an ábhar sin,
déanaim comhghairdeas leis an údar as
ucht an Haiku de leabhar atá cumtha
aige, agus comhghairdeas fosta leis an
maisitheoir a rinne na pictiúir áille.
Maidir leis an bhfoilsitheor –
comhghairdeas leis-sean chomh
maith, agus rath orthu go léir.”

Is é Colmán Ó Raghallaigh ó Chló
Mhaigh Eo a d’fhoilsigh an leabhar
álainn ildaite seo. Mar a deir sé féin, is
iomaí hata a chaitheann Gabriel Rosen-
stock, ó scríbhneoir go file go hea-
garthóir, ach sa leabhar seo filleann sé
ar cheann de na nithe is gaire dá chroí
le scéal bríomhar greannmhar do
pháistí. 

Bainfidh páistí óga sult as na pictiúir
sa leabhar agus beidh siad in ann an
tOllamh Sneachtaspus a leanacht agus
é sa tóir ar an yeití. Beidh iontas orthu
faoi chuid de na carachtair a chastar ar
an Ollamh agus é ar lorg an yeití, mar

go bhfuil siad an-aisteach ar fad,
beagáinín cosúil leis féin! Carol Betera
a mhaisigh an leabhar agus is féidir é a
cheannach ar €9.00. Is breá liom an
chuma atá ar an leabhar seo agus sílim
go dtaitneoidh sé le páistí agus le tui-
smitheoirí araon. 

Mothaíonn sé go deas, breathnaíonn
sé go deas, agus tá sé curtha i láthair go

proifisiúnta. Ag cúl an leabhair, tá líne
bheag ón údar féin, ag rá, “Ní rabhas in
ann an leabhar seo a chur síos.” 

Bhuel, ar a laghad bhain an scríbh-
neoir féin sult as an leabhar ar aon nós,
agus le cúnamh Dé is amhlaidh a bhei-
dh sé do na páistí! Is féidir an leabhar a
cheannach sna siopaí leabhar nó ar
www.leabhar.com 

Ceardlanna do scríbhneoirí Gaeilge á n-eagrú ag Cló Iar-Chonnacht

Sa Tóir ar an Yeití

BEIDH na ceardlanna seo dírithe den
chuid is mó ar scríbhneoirí óga/nua
nach bhfuil aon leabhar foilsithe fós
acu ach a léiríonn cumas scríbh-
neoireachta. Tabharfar áit ar na
ceardlanna freisin áfach do dhornán
scríbhneoirí aitheanta, rud a
rachaidh chun leasa na scríbhneoirí
óga agus na scríbhneoirí aitheanta
araon. 

Tugtar cuireadh do scríbhneoirí ar
mhaith leo a bheith páirteach i

gceann de na ceardlanna sampla dá
saothar: gearrscéal, a cúig nó a sé de
dhánta nó mír ghearr as úrscéal
(úrscéalta do dhéagóirí san áireamh)
a sheoladh chuig Eagarthóir Cúnta
CIC, Áine Ní Cholchúin ag an seoladh
thíos roimh na spriocdhátaí atá luaite
leis na hionaid éagsúla. 

Roghnófar na saothair is feiliúnaí
agus déanfar iad a phlé agus a mheas
ag na ceardlanna. Seolfar saothar
gach scríbhneora chuig gach iarrthóir

(a bheidh ag freastal ar an gceardlann
áirithe) roimh ré ionas go mbeidh
deis acu iad a léamh. Tríd an modh
oibre seo beidh na hiarrthóirí ar fad in
ann páirt ghníomhach a ghlacadh
sna ceardlanna, agus foghlaim ó laigí
agus ó bhuanna shaothar a chéile.
Beidh áit do dheichniúr ar gach
ceardlann. Níl aon táille i gceist do na
ceardlanna seo ach beidh iarrthóirí
freagrach as a gcuid costas taistil féin
agus lóistín sa chás go mbeadh a lei-

théid i gceist.
Beidh Ceardlann Bhaile Átha Cliath

ar siúl i gColáiste na Tríonóide ar an
Satharn 22 Deireadh Fómhair. Is iad
Micheál Ó Conghaile agus Nuala Ní
Dhomhnaill a bheidh mar stiúrthóirí,
agus is é an spriocdháta d’iarratais ná
7 Deireadh Fómhair. Reáchtálfar
Ceardlann na Gaillimhe in Ollscoil na
hÉireann, Gaillimh ar an Aoine 11
Samhain, le Micheál Ó Conghaile
agus Pádraig Ó Cíobháin mar

stiurthóirí. An 28 Deireadh Fómhair
an spriocdháta d’iarratais.

Beidh Ceardlann Bhéal Feirste ar
siúl i lár na cathrach  (tá an áit
dhíreach le socrú) ar an Satharn 19
Samhain, agus beidh Micheál Ó Con-
ghaile agus Gearóid Mac Lochlainn á
stiúradh. Is é an spriocdháta d’iar-
ratais ná 4 Samhain.

Is féidir tuilleadh eolais a fháil ó
Áine Ní Cholchúin nó Micheál Ó Con-
ghaile, ar 091593307  nó aine@cic.ie.

Léirmheas 
le Meadhbh Ní
Eadhra
IS iomaí saothar atá scrío-
fa ag Brian Ó Baoill agus tá
os cionn tríocha duais i
gComórtais Liteartha
Oireachtas na Gaeilge
buaite aige. Is as Bealach
an Doirín i Ros Comáin ó
dhúchas dó agus tá ceithre
dhráma éagsúla sa leabhar
álainn seo do dhaoine óga.
Bhronn moltóirí an
Oireachtais duaiseanna ar
gach ceann de na drámaí
seo i gComórtas Cuimh-
neacháin Aoidh Uí Ruairc.
Spíodóirí, Tub…aiste!, 

Tuigim Anois agus Ais-
ling Aongusa na teidil atá
ar na drámaí. Tá luas agus
nádúrthacht ag baint leo
go léir agus níl aon amhras
ach go bhfuil siad oiriúnach do
dhaoine óga le spéis sa drámaíocht
nó sa scéalaíocht. Tá na drámaí
dírithe ar dhéagóirí sinsearacha den
chuid is mó, seachas an chéad
cheann, Spíodóirí , atá dírithe ar
dhéagóirí níos óige, nó déagóirí
sóisearacha mar a deirtear sa leabhar
féin. Sílim gur maith an rud é go
bhfuil leabhar cosúil leis seo i gcló,
mar tá sé deacair teacht ar dhrámaí
don aoisghrúpa seo go háirithe, nach
bhfuil scríofa céad bliain ó shin nó
nach bhfuil seanfhaiseanta agus as
dáta. 

Tugann an cnuasach drámaí seo
deis do dhaoine óga drámaí nua-
aimseartha, greannmhara, ag a
bhfuil luas tapaidh agus carachtair
fhorbartha, a léamh ina gcuid ama
féin. Dá gcuirfeá ceist ar dhéagóir ar
bith, gach seans nach mbeidh mórán
drámaí Gaeilge léite acu, seachas An

Triail, b’fhéidir, mar go bhfuil sé sin
ar churaclam na hArdteiste. Mar sin,
is iontach an rud é gur féidir leo an
leabhar beag seo a phiocadh suas
agus a léamh ar a sáimhín só, gan a
bheith ag smaoineamh faoi scrú-
duithe, ná ceisteanna scrúdaithe. 

Tá an Ghaeilge go hálainn, mar a
bheifeá ag súil leis ó pheann Bhriain
Uí Bhaoill, ach ag an am céanna, tá
sé an-éasca an teanga a thuiscint
agus tá an comhrá agus an chaint an-
soiléir go deo. Is féidir an leabhar a
cheannach ar www.lulu.com, agus
tá costas €9.50 air. Is mór an trua
nach bhfuil sé ar fáil go forleathan
sna siopaí leabhar, ach ar a laghad is
féidir é a chuardach ar an idirlíon
agus é a ordú más mian leat. 

Tá clúdach deas ildaite ag an leab-
har agus cuma tharraingteach ar an
saothar seo ó Bhrian Ó Baoill.
Molaim go hard é.

Tub…aiste! agus
Drámaí Eile

An t-údar Gabriel Rosenstock agus an foilsitheoir Colmán Ó Raghallaigh ag
seoladh an phictiúrleabhair Sa Tóir ar an Yeití (Cló Mhaigh Eo) ag Scoil Mer-
riman, Lios Dúin Bhearna.

TEILIFÍS agus RAIDIÓ
Le Katie McGreal

Féach ar:

Éist le:

Raidió na Gaeltachta:
Ardán na nEalaíon
Sa chéad chlár den séasúr
nua, beidh Ray Yeates,
Oifigeach Ealaíon
nuacheaptha Chathair
Bhaile Átha Cliath, faoi agal-
lamh ag Seán P. Ó hÉalaí.
Labhrófar faoina cheap-
achán nua i rith an chláir.
Dé Sathairn @ 1.30in.

Clare fm: The West Wind
Cuireann Joan Hanrahan an
clár ceoil thraidisiúnta seo i
láthair. Labhróidh sí faoin
gceol agus an cúlra atá aige.
Cuireann Clare Keville,

Paula Carroll, Ronan Burke
agus Eoin O’Neill an clár i
láthair ar oícheanta eile. Dé
Luain – Dé hAoine @ 7in

RTÉ Raidió 1: One World
Documentary – ‘The Future
of Food’
Sa chlár faisnéise seo fios-
raíonn Fergal Keane an
choimhlint atá ann chun bia
a thabhairt do dhaonra an
domhain ar fad atá ag fás an
t-am ar fad. Go háirithe,
fiosraíonn sé na hathruithe i
bhfeirmeoireacht san
Aetóip agus sa Mhaláiv. Ar
an Máirt @ 10in. 

‘Idir Mná’ ar ais ar TG4
Katie McGreal

TÁ an tsraith faisnéise ‘Idir
Mná’ ar ais ar TG4 don tríú
sraith.  Clúdófar roinnt cásan-
na coiriúla ina raibh mná lár-
nach, drugaí, saint, dúlagar,
foréigean in aghaidh na mban,
caidrimh dhíobhálacha agus
roinnt cásanna eile i rith na
sraithe.

Pléifear na cúiseanna agus na
ceisteanna a dhúisíonn na
cásanna seo i rith na sraithe.
Táthar ag iarraidh feachtais na
gceisteanna agus na gcásanna
seo a ardú. Sraith oideachais
atá inti. Phiocadar ábhair nár
phlé siad sna sraitheanna
cheana agus go bhfuil baint acu
le saol na hÉireann. 

“Clúdóimid ceisteanna atá
ag tarlú in Éirinn ach nach
labhraímid fúthu, de ghnáth,” a
deir Lucia Gavin, léiritheoir na
sraithe ó Midas Productions i
mBaile Átha Cliath. 

I ngach clár, pléifear ceist
éigin trí scrúdú a dhéanamh ar
chás éigin ina raibh áit lárnach
ag an gceist áirithe sin. Rin-
neadar iarracht níos mó eolais a
fháil ar an gceist trí labhairt le
daoine a raibh baint acu leis an
gcás nó a bhfuil taithí acu leis
an gceist sin. 

Sa chlár a chlúdaíonn

foréigean in aghaidh na mban,
labhraítear le saineolaí ó
Women’s Aid chun staitisticí
agus eolas a fháil ar an ábhar
agus ansin, déanann siad
scrúdú ar chás Tanya Lambe i
mBaile Átha Cliath in 2003.
Mharaigh Tanya Lambe agus
Christopher Geraghty an t-
alcólaí,  Anthony Jordan, lean-
nán Tanya, le linn babhta
ólacháin. Bhí sise ciontaithe go
minic roimhe sin i gcoireanna
foréigin. 

Labhrófar faoi bhulaíocht
mar chuid den chlár seo freisin.
Go háirithe bulaíocht idir
chailíní atá ina ndéagóir toisc
go bhfuil ráta an-ard againn de
bhulaíocht in Éirinn.

Labhraítear faoi dhúlagar trí
chás Anne Burke in 2007 a
mharaigh a fear céile agus é ina
chodladh sa leaba. Níor
cuireadh i bpríosún í toisc go
raibh tionchar an dúlagair bain-
teach leis an eachtra. Fite fuaite
sa chur síos, labhrófar faoi
dhúlagar in Éirinn, na figiúirí
agus an méid daoine a bhfuil
dúlagar orthu anseo. 

Labhraítear le hiriseoirí a
chlúdaigh an cás sa chúirt chun
na fíricí ar fad a fháil. 

Chlúdaigh an t-iriseoir Emer
Ní Bhraonáin cás Anne Burke
agus deir sí go raibh tionchar

ollmhór ag an gcás uirthi. Deir
sí nach ndéanfaidh sí dearmad
air go deo. Go háirithe, an líne
cháiliúil a dúirt Anne,
“Mharaigh sé mé oíche na
bainise agus mharaigh mise
eisean 32 bliain ina dhiaidh
sin.”    Deir na hiriseoirí a chlú-
daigh cás Jacqui Noble, bean a
d’íoc os cionn £3,000 le Paul
Hopkins chun a páirtí
foréigneach Derek Benson a
mharú in 2000, go raibh sé
soiléir ina dtuairimí gur fhu-
laing Jacqui i rith an chaidrimh
agus go raibh saol crua aici. 

Pléifear ceist na ndrugaí trí
chás Sarah Jane Delaney a bhí
ag dul ar aghaidh ó 2001 go dtí
2005. I Márta 2001, thángthas
ar chorp fir, William Shaw, agus
é buailte go dona. Gabhadh a
leannán Sarah Jane  Delaney, a
bhí ina handúileach drugaí.
Scaoileadh amach ar bannaí í
agus theith sí ach gabhadh arís
í in 2005.  

I gclár eile, labhrófar faoi
chás Jacqueline Crymble i
mBéal Feirste in 2004 chun
saint a phlé. In 2003 thit
Jacqueline Crymble agus Roger
Ferguson i ngrá, cé go raibh
Jacqueline pósta le Paul Crym-
ble ag an am. An bhliain dár
gcionn, dhúnmharaigh an
bheirt acu Paul. Bhíodar ag súil

go bhfaigheadh sise an
íocaíocht £300,000 óna pho-
lasaí árachais.  

Ní léiríonn siad na hábhair ó
thaobh ar bith, cuirtear na fíricí
in iúl ionas gur féidir le daoine a
gcinneadh féin a dhéanamh ar
an ábhar.     

Sa chlár faoi chabhrú le
féinbhás, beidh daoine ag lab-
hairt ar son agus i gcoinne an
ábhair agus gheobhaidh an
lucht féachana cur síos ar an
gcás san Eilbhéis in 2005. Tá
cead dlíthiúil san Eilbhéis
féinbhás deonach a eagrú agus
mar sin, níor cuireadh coir i
leith Laura McDaid nuair a
chabhraigh sí lena cara lámh a
chur ina bhás féin. 

“Chuaigh an chuid is mó de
na cláir i bhfeidhm go mór ar an
bhfoireann ar fad,” a deir Lucia.
“Ba thaithí oideachasúil a bhí
ann domsa. D’fhoghlaigh mé
an-chuid.” 

Is sraith Bhéarla agus
Ghaeilge atá inti. Rinneadar iar-
racht Gaeilgeoirí amháin a fháil
ach ní raibh siad in ann i ngach
cás. Nuair atá Gaeilge á labhairt
beidh fotheidil Bhéarla ann. 

Tá seacht gclár sa tsraith agus
tá thart ar 25 nóiméad i ngach
clár. Beidh an chéad chlár le
feiceáil ar TG4 ag 10.30in ar an
22 Meán Fómhair. 

‘Ceist GAA le 
Hector’ ar ais arís

TOSÓIDH an dara sraith den quizchlár ‘Ceist GAA le Hector’ ar an
gCéadaoin bheag seo ag 8.30in ar TG4. Tá Hector ar ais ag cur
ceisteanna faoi stair an Chumainn Lúthchleas Gael ar 16 foireann
éagsúil ó cheann ceann na tíre atá ag troid in aghaidh a chéile
chun an duais is fearr a fháil – corn Cheist GAA agus deireadh
seachtaine traenála ag an óstán Carlton House i gCill Dara. Ní
bheidh an bua ach ag foireann amháin.  

TG4: March of the 
Penguins
Scannán faisnéise
faoi thuras fada crua
a thugann piongainí
impireacha orthu
féin go dtí an Mol
Theas. Téann na pio-
ngainí na céadta míle
trasna an Antartaigh
i bhfíor-dhrochaim-
sir le dul ag cúpláil.
Dé Domhnaigh @
4.30in

RTÉ 1: The Ashes of
9/11
Clár faisnéise faoin
tragóid uafásach a
tharla i Nua-Eabhrac.
Cloisfimid scéalta na
nÉireannach a bhí
ann ar an lá agus a scéalta
siúd a chiall teaghlach nó
téagar sa tragóid. Dé
Domhnaigh @ 9.30in 

Channel 4: The Truth
about Drugs in Football

Fiosraíonn an tuairisceoir,
Antony Barnett, an úsáid a
bhaineann peileadóirí as
drugaí ó thaobh caitheamh
aimsire de agus chun
cabhrú leo agus iad ag
imirt. Dé Luain @ 8in

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Pádraig agus Máire Mac Eachmharcaigh, Dún Lúiche, Gaoth Dobhair a rinne caoga bliain a bpósta a cheiliúradh ag an deireadh seachtaine.
Tá a dteaghlach ina gcuideachta sa phictiúr. PIC: TOMÁS Ó CUIREÁIN

An cúpla Máirín Bolustrom Ní Fhlaithearta, Baile na
hAbhann agus Margaret Ann Uí Chonaire, Cill Chiaráin
le pictiúr dá máthair Maggie Cholam Uí Fhlaithearta
agus í ag damhsa in 1969. D'aimsigh siad an pictiúr ag
taispeántas "Ó Bhaile go Baile" le linn Fhéile Phléaráca i
gCill Chiaráin ag an deireadh seachtaine. Ba dhamhsóir
proifisiúnta a máthair, arbh as Carna ó dhúchas í. 
PIC: SEÁN Ó MAINNÍN

Ag an seoladh d'eagrán nua Séadna san Ionad Cultúrtha i
mBaile Bhúirne bhí Uachtarán Chonradh na Gaeilge,
Donnchadh Ó hAodha, agus an dlíodóir Dáithí Ó
Donnabháin.PIC: Ó LOINGSIGH 

Colm Ó Coisdealbha, Ráth Chairn, Co na Mí ag damhsa i dTigh Chad-
hain, Cill Chiaráin mar chuid d'Fhéile Phléaráca ag an deireadh seach-
taine. PIC: SEÁN Ó MAINNÍN

An tAire Cultúir, Carál Ní Chuilín, ag seoladh an fheachtais ‘Líofa 2015’ leis na daltaí Cara McNeill,
Tressa Finerty, Blanaid Kearney agus Cliodhna McNeill ó St Dominic’s i mBéal Feirste an tseach-
tain seo. Táthar ag iarraidh 1000 duine a spreagadh chun an Ghaeilge a fhoghlaim tríd an
bhfeachtas seo. PIC : BRIANTHOMPSON/PRESSEYE.COM

Tugann Joe Steve O Neachtain blaiseadh champagne don chorreisc ag ocaid cheiliurtha 21 bliain na
Feile Phlearaca i gCill Chiarain, Co na Gaillimhe, ar an Aoine. Is buaiteoir gradaim e Joe Steve agus iad
siud timpeall air no a n-iodaithe, o chle: Tom a tSeoighe, Padraig Tom Photch O Ceannabh ain, Mairin
agus Joe Steve O Neachtain, Treasa Bean Ui Chonaire, (cludaithe), Sonai Choilm Learai O Conghaile,
An tAthair Eamon O Conghaile, Maire Bn. Ui Chonghail agus Risteard MacAodha.  PIC: SEAN O MAINNIN

Cad é seo - buabhall Iodálach as Cill na Martra ag Taispeántas
Talmhaíochta Bhéal Átha 'n Ghaorthaidh. PIC: Ó LOINGSIGH



An Chopail ‘Is’.
Úsáidtear an Chopail ‘Is’ mar cheangal idir
fhocail.
Foirm dhiúltach: ní/níor
Foirm cheisteach: an? ar? nár?

Aimsir Láithreach              Aimsir Chaite        
Is capall láidir é.                  Ba chapall láidir é  
Ní capall láidir é.                 Níor chapall láidir é.
An capall láidir é?               Ar chapall láidir é?
/Arbh iasc é?
Is ea.                             Ba ea.
Ní hea.                                       Níorbh ea.

N.B. (i)An maith leat uachtar reoite?  (Aimsir
Láithreach)
Is maith liom uachtar reoite – I like ice
cream
Ar mhaith leat uachtar reoite?  (Modh 
Coinníollach)
Ba mhaith liom uachtar reoite – I would like
(to have) ice cream

(ii) Ná déan an Chopail ‘Is’ agus an Briathar
‘Tá’ a mheascadh:
Is iasc é.                                   Tá sé iasc. X
Is cailín deas í Síle.           Tá Síle cailín deas. X

Cúinne na gramadaí

Gaeilge- Ardteistiméireacht 2012 le Mícheál Ó Ruairc

ar
scoil

Le tacaíocht ó

www.oideachas.gaelsceal.ie

(c)Áibhéil
Tá cuid mhaith de na himeachtaí sa scéal seo áibhéileach. Is deacair a chreidiúint, mar sham-

pla, go bhféadfadh fear amháin cloch mór a chaitheamh seacht bpéirse uaidh agus é ar mhuin
capaill. Mar an gcéanna tá an cur síos ar Thír na nÓg áibhéileach freisin – tír nach bhfaigheann
éinne bás inti agus tír ina bhfaighfeá ‘gach ní inti dá bhfaca súil.’

Samplaí
• Is é Caoimhín an buachaill a bhuaigh an duais.
• Is duine iontach í Adi Roche.
• Ní hé lá na gaoithe lá na scolb.
• Ba bhreá liom cuairt a thabhairt ar an Astráil lá éigin.
• Níor fhear láidir é Dónall de Faoite.
• An scannán maith é Bad Teacher, dar leat? Is scannán den scoth é, dar liom.
• Ar mhaith leat cupán tae, a Mháire? Ba mhaith liom ach níor mhaith liom go fóill é, go 

raibh maith agat.

Cleachtaí
(i) _____olc an ghaoth nach séideann maith do dhuine éigin.
(ii) _____ mhaith leat deoch a ól, a Dhónaill?
(iii) Ní amhránaí é Wayne Roonedy. ____ peileadóir é.
(iv) An rud ____ annamh ____ iontach.
(v) _____ réalta scannáin é James Dean ach _____ réalta scannáin é George Best.
(vi) _____ iad sin na buachaillí a bhris an fhuinneog inné?
(vii) _____ í Cáit an cailín a bhuaigh an comórtas amhránaíochta an bhliain seo caite.

Ceapadóireacht- Alt Nuachtáin/Irise
Chuir tú isteach ar áit ar chúrsa iriseoireachta trí Ghaeilge a bhí á eagrú ag Foras na Gaeilge.
Bhí ort alt a scríobh, agus é a sheoladh le d'iarratas, ar an ábhar: 'Is breá deas an rud í an
óige.'

Scríobh an t-Alt a sheolfá chuig an bhForas.
Ar an gcéad dul síos ba mhaith liom a rá gur duine óg mé féin. Táim seacht mbliana déag

d'aois agus táim i rang na hArdteistiméireachta i mbliana. Tagann amhras orm nuair a léim
nó nuair a chloisim manaí mar an ceann thuas luaite i dtaobh na hóige. 'Is breá deas an rud í
an óige' a deir teideal an ailt seo. 

Cinnte, bíonn sonas fite fuaite le laethanta na hóige. Admhaím go raibh óige réasúnta
sona agamsa is gur tugadh aire mhaith dom is mé im pháiste beag. Ach ní hionann sin is a rá
gur rud deas í an óige per se. Rud nach dtuigeann daoine ná go mbíonn an t-uafás fadhban-
na, brú agus struis ar dhaoine óga sa lá atá inniu ann. Cuirtear brú orthu go luath ina saol.
Fiú sa bhunscoil, bíonn brú ar pháistí beaga a bheith níos fearr ná páistí eile, bíonn siad faoi
strus an t-am ar fad.

Nuair a théann siad ar aghaidh go dtí an mheánscoil, is ansin a thosaíonn an brú agus an
strus agus na fadhbanna i gceart. Ón gcéad lá a thosaíonn an páiste ag freastal ar an
meánscoil, tosaíonn córas na bpointí ag brú
isteach air. 

Fiú ag leibhéal an Teastais Shóisearaigh,
bíonn brú millteanach ar dhaltaí óga torthaí
arda a bhaint amach sa scrúdú. Is i gcoinne a
dtola a luíonn siad isteach ar an staidéar crua ó
cheann ceann na seachtaine. Ní haon ionadh é
go dtosaíonn cuid acu ag ól go tréan, ag tógáil
drugaí nó ag iarraidh troid i gcoinne an
chórais. 

D'fhéadfadh an óige a bheith go breá tait-
neamhach dá mba rud é go raibh níos mó
saoirse ag daoine óga, níos mó roghanna acu
seachas a bheith faoi bhois an chait an t-am go
léir. Ó mo thaobhsa de, mar shampla, b'fhearr go mór liom dul ag taisteal tar éis dom an
Ardteist a dhéanamh, dul chun na hAstráile ar feadh bliana agus cuid mhór den domhan a
fheiceáil sara mbeidh mé freagrach d'éinne eile. Ach ní dóigh liom go dtarlóidh sé sin. 

Mar fhocal scoir ba mhaith liom a rá go bhfuil súil agam go bhfaighidh mé áit ar an gcúrsa
iriseoireachta seo atá á eagrú ag Foras na Gaeilge. Má fhaighim inseoidh mé don saol mór is
dá mháthair conas atá cúrsaí ag daoine óga inniu agus osclóidh mé súil nó dhó lena mbeidh
le rá agam, táim cinnte!

Prós Comónta Ainmnithe
Oisín i dTír na nÓg    -   Scéal béaloidis
Déan cur síos gairid ar thrí cinn de thréithe na Fiannaíochta atá le sonrú sa scéal seo.

Tá roinnt mhaith de thréithe na Fiannaíochta le fáil sa scéal seo. Seo na cinn is tábhachtaí:

(a)Draíocht
Bhí áit lárnach ag an draíocht i scéalta béaloidis na Fiannaíochta. Sa scéal seo baineann

Niamh úsáid as draíocht chun Oisín a chur faoi gheasa chun titim i ngrá léi agus dul ina tean-
nta go Tír na nÓg. Áit dhraíochtúil í Tír na nÓg, áit nach ann di ach i samhlaíocht an duine.
Ní théann éinne in aois sa tír dhraíochtúil seo agus ní fhaigheann éinne bás ann. Capall
draíochta freisin ba ea an capall bán a thóg go Tír na nÓg iad. Bhí ar a chumas eitilt thar far-
raige go Tír na nÓg agus thar n-ais.

(b)Crógacht
Laochra cróga ba ea iad na Fianna. Laoch ba ea Oisín. Nuair a tháinig sé féin agus Niamh i

dtír ar Thír na mBeo ar a mbealach go Tír na nÓg, bhí iníon an rí i ngéibheann ag an
bhfathach, Fómhar Builleach. Thosaigh Oisín ag troid leis agus mharaigh sé é. Ansin lig sé
iníon an rí saor. Nuair a chonaic sé trí chéad fear ag baint cloch i nGleann na Smól, tháinig sé
i gcabhair orthu, rud eile a chruthaigh gur fear cróga ba ea é.

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

Gluais
manaí – maxims
fite fuaite - interwoven
millteanach - dreadful
i gcoinne a dtola - against
their will
fite fuaite - interwoven
mar fhocal scoir - as a last
word

Ábhar ar líne ag www.oideachas.gaeslceal.ie
Cleachtaí bunaithe ar na Rúin 
Tá míreanna idirlín darb ainm na Rúin chun a bheith craolta ar an
idirlíon amháin ag tosú 13 Meán Fómhair agus a bheas ag tarlú
gach oíche Mháirt agus oíche Déardaoin ag  4.00in ar feadh cúig
seachtainí. Tá taifead déanta ag ógá-
naigh  ar na míreanna seo ar sheit Ros
na Rún i gConamara agus is é téama  ná
an bhulaíocht. Is féidir cleachtaí don
seomra ranga bunaithe ar na míreanna
seo a íoslódáil ag www.oideachas.gaelsceal.ie.  Sa chéad mhír
féach ar Ciara 16 bliana d’aois a théann ar iarraidh ón Teaghlach –
teach ina bhfuil cónaí ar dhéagóirí le fadhbanna.



• 23GAELSCÉAL 
Dé hAoine, 9 Meán Fómhair, 2011

Gaeilge - Teastas SÓisearach 2012 le Mícheál Ó Ruairc

Filíocht  na mothúcháin
Fanacht

Ceapadóireacht-An Litir             
Leagan amach na Litreach

(a) Seoladh: 
‘Cois na Laoi’
An Bóthar Fada,
Baile Bhuirne,
Co. Chorcaí.

(b) Dáta:   22 Lúnasa.

(c) Beannú:
A Sheáin, a chara,

(d) Críoch Oiriúnach:
Is mise,
Le meas,
Gráinne Nic Ionraic.

Litir Shamplach
Bhí timpiste agat agus tá tú san ospidéal. Scríobh an litir a chuirfeá chuig cara leat ag

insint dó/di ina thaobh.

I do litir luaigh:
• dhá phointe eolais i dtaobh na timpiste
• dhá phointe eolais i dtaobh cúrsaí san ospidéal
• pointe amháin faoi na rudaí a dhéanfaidh tú nuair a rachaidh tú abhaile.

Ospidéal an Chontae,
Trá Lí,
Co. Chiarraí.
6 Meán Fómhair.

A Threasa, a chara,
Beatha agus sláinte! Conas atá an saol agatsa? Bhfuil a fhios agat cá bhfuilimse? Anseo

san ospideal le dhá lá anuas. Bhí mé féin agus mo chara Aoife – tá aithne agat ar Aoife nach
bhfuil? – ag rothaíocht abhaile ón ionad siopadóireachta tráthnóna Dé Sathairn. Go tobann
rith madra trasna na sráide agus thit mé den rothar ag iarraidh é a sheachaint. Bhris mé mo
rúitín agus ghortaigh mé mo ghlúin sa timpiste. Bhí mé ag cur fola go tréan.

Táim anseo san ospidéal ó shin. Tá gach rud go maith anseo. Tá na banaltraí thar a bheith
cairdiúil. Tá an bia go deas agus tá teilifíseán agam i mo sheomra. Táim ar mhuin na muice ar
fad, a Threasa. Tá cailín as Lios Tuathail sa leaba taobh liom. Cailín deas cairdiúil atá inti.
Tagann a dheartháir, Eoin, chun cuairt a thabhairt uirthi faoi dhó gach lá. Buachaill an-
dhathúil atá ann. Ceapaim go bhfuilim ag titim i ngrá leis, a Threasa!

Conas atá gach rud ar scoil? Tá súil agam go
bhfuil gach éinne uaigneach i mo dhiaidh!
Nuair a rachaidh mé abhaile tá sé i gceist agam
rothar nua a cheannach. Ní raibh na coscáin go
maith sa rothar a bhí agam nuair a tharla an timpiste
agus tá sé scriosta anois. Ba mhaith liom freisin lab-
hairt leis an madra sin – dachshund beag dubh muna
bhfuil dearmad orm – agus ceist a chur air cén deifir
mhór a bhí air an tsráid a thrasnú mar sin! Abair le
gach éinne go raibh mé ag cur a dtuairisce.

Slán go fóill.
Do chara buan,
Bríd

ar

scoil

Le tacaíocht ó

www.oideachas.gaelsceal.ie

Gluais

rúitín – ankle
coscáin – brakes
ag cur a dtuairisce – asking
for them.

Do m’athair

Nuair a bhíteá
ag iascaireacht
oícheanta fómhair
le linn m’óige
bhíodh mo mháthair
ag fanacht leat
cois na tine
agus bhímis,
mo dheartháir
is mé féin,
ag ligint orainn
go rabhamar
inár gcodladh
ag fanacht
le do chasacht íseal
ag fanacht

le do choiscéim éadrom
ag bun an bhóithrín
a thabharfadh 
faoiseamh dúinn
agus strapa éisc
ar chorda tanaí.

B’fhada linn i gcónaí
do theacht abhaile chugainn
ar oícheanta mar sin
agus anseo sa chathair
ar oícheanta
dubha an fhómhair 
is fada fós liom
do theacht, a athair.

Mícheál Ó Ruairc

Ceisteanna

A Buntuiscint
(i) Cén séasúr den bhliain atá i gceist sa dán 

seo?
(ii) Cén tslí bheatha a bhí ag athair an fhile?
(iii) Luaigh comhartha amháin a thug le fios do

mhuintir an tí go raibh an t-athair ar a 
bhealach abhaile ó bheith ag iascaireacht?

B (Léirthuiscint ghinearálta)
(i) Cad é an mothúchán is láidre a fheiceann 

tú sa dán seo? Cad a spreag an mothúchán 
seo san fhile, dar leat?

(ii) Cén fáth ar roghnaigh an file Fanacht mar 
theideal ar an dán, meas tú?

(iii) agus anseo sa chathair/ar oícheanta/dubha
an fhómhair/is fada fós liom/do theacht, a 
athair.
Cad atá i gceist ag an bhfile sna línte sin, 
dar leat?

Filíocht  -  staidéar breise
(i) Ainmnigh dán Gaeilge eile (a bhfuil staidéar déanta agat air) a bhfuil do rogha ceann
amháin de na mothúcháin seo thíos ann.
[Ní mór teideal an dáin, mar aon le hainm an fhile a chum, a scríobh síos go soiléir.]

(a) Brón  (b) Uaigneas  (c) Grá  (d)  Trua  (e)  Fearg  (f)  Áthas.

(ii) Tabhair cuntas gairid ar a bhfuil sa dán sin faoin mothúchán atá roghnaithe agat agus ar
an gcaoi a gcuireann an file an mothúchán sin os ár gcomhair.

Cúinne na 

gramadaí

Freagraí ar na Cleachtaí

(i) . . . a heochracha ina diaidh . . .
(ii) . . . ina suí . . 
(iii) . . . mo chara . . . a aintín . . . a 

uncail . . .
(iv) . . . a gcuid . . .
(v) . . . a chóta . . .

Tuilleadh ábhair do mhúinteoirí 
agus do dhaltaí le fáil ag
www.oideachas.gaelsceal.ie

Gluais

ag ligint orainn – pretending
tanaí – thin
b’fhada linn – we thought it a
long time.

ar
scoil

Le tacaíocht ó

Sraith phictiúir – An Teaghlach
Uair sa mhí beidh Gaelscéal ag cur sraith phictiúr ar fáil. Is é an aidhm atá leis an tsraith phictiúir aonarach, spreagúil agus dhathúil seo ná
go mbeidh daltaí in ann cleachtaí a dhéanamh ar conas comhrá a dhéanamh bunaithe ar shraith phictiúir ón chéad bhliain ar aghaidh.

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

www.oideachas.gaelsceal.ie

OSSP Daonlathas
in Éirinn Is athrú mór d’ógánaigh an t-aistriú ón

mbunscoil go dtí an mheánscoil. D’fhéad-
fadh sé bheith ina thréimhse spreagúil ach is
féidir leis a bheith deacair ag cuid ógánach
cleachtadh a fháil ar ábhair nua, múinteoirí
nua, scoil nua agus cairde nua. Bíonn an t-
athrú seo deacair ag roinnt ógánach agus
mothaíonn siad brónach agus imníoch. 

Chomh maith le hathrú scoile bíonn ógá-
naigh ag dul tríd athruithe eile ag an am seo
ina saol:

• Athrú ar an gcorp
• Athrú ar na mothúcháin
• Níos mó freagrachta a bheith ort.

Má bhíonn sé deacair ort déileáil leis na
rudaí seo tá sé tábhachtach do chuid moth-
úchán a chur in iúl do thuismitheoir, múin-
teoir nó cara. 

Comhrá sa rang
Déan cur síos ar an dóigh a

mhothaigh tú nuair a thosaigh tú ar an
meánscoil. 

Cairde nua
B’fhéidir nach ndeachaigh na cairde a bhí

agat sa bhunscoil go dtí an mheánscoil
chéanna.  Bíonn sé deacair ar ógánaigh
áirithe cairdeas a bhunú as an nua nuair a
thosaíonn siad ar an meánscoil. Tá sé táb-
hachtach cairde a dhéanamh.

Seo a leanas noda ar conas cairde a
dhéanamh ar an meánscoil:

• Déan iarracht gan a bheith 
cúthaileach. Labhair le daoine agus
bí muiníneach asat féin.

• Bí cairdiúil trí gháire a dhéanamh, 

labhairt le gach duine agus a bheith
cabhrach má theastaíonn cabhair ó 
dhuine.

• Glac páirt i ngníomhaíochtaí  agus i
bhfoirne. Tabhair cuireadh 
d’ógánaigh eile páirt a ghlacadh 
leat i ngníomhachtaí agus i 
bhfoirne.

• Cuimhnigh ar ainm daoine agus 
cuimhnigh ar na rudaí a bhfuil 
suim acu iontu. 

• Pioc amach rudaí atá i gcoiteann 
agat leis an duine sin m.sh. 
b’fhéidir go mbeadh suim agatsa 
agus ag an duine eile sa chispheil.

• Éist le daoine eile. Má tá tú go 
maith ag éisteacht le daoine beidh 
tú in ann caidreamh níos fearr a 
chothú leo. Éisteann cara maith; 
taispeánann sé nach bhfuil tú 
leithleasach.

Céard is daonlathas ann ?
Ciallaíonn daonlathas gur corás rialtais é ina

mbíonn cead labhartha ag daoine na tíortha
sin. Is é an daonlathas ná an corás rialtais atá i
bhfeidhm in Éirinn. Is iad na hÉireannaigh a
dhéanann cinntí faoi thodhchaí na hÉireann
agus faoi conas a ndéantar an tír a rith. Fei-
dhmíonn daonlathas ag leibhéal difriúil. Fei-
dhmíonn daonlathas ag leibhéal údaráis
áitiúla agus ag leibhéal an t-Aontas Eorpach.
Níl an corás daonlathas i ngach tír. Tá córais
rialtais difriúil ag tíortha dhifriúil. 

Is seo leanas foirm dhifriúil de rialtais :

Foirm eile rialtais
Monarcacht 
Is seo nuair a rialaíonn rí agus banríon an tír.

Bhí an fhoirm seo coitianta go dtí gur thóg
daonlathas a áit. Faoi láthair tá 44 náisiún sa
domhan ina bhfuil rí agus banríon ina gcean-
nas ar an tír. Tá monarcacht absalóideach i
bhfeidhm sa Bhrúiné, Óman, an Chatar,
An Araib Shádach, An tSuasalainn agus
Cathair na Vatacáine. 

Uathlathas
Is seo corás rialtas ina mbíonn an

chumhacht ag duine amháin. Ceapann an
duine sin iad féin mar cheannaire ar an rialtas.
Tharla uathlathas sna 1930 idí agus 1940 idí sa
Ghearmáin. Cheap Adolf Hitler é féin mar
cheannaire ar an stát. D’fhulaing na daoine de
bharr nach raibh aon chearta acu. 

Ainrialtacht
Is seo nuair nach mbíonn aon fhoirm do

rialtas sa tír. Ní bhíonn aon dlíthe ann. Sa
domhan nua aimseartha níl aon sochaí ainri-
altacht i bhfeidhm.

Deachtóireacht Míleata
Tá foirm dhifriúil do dheachtóireacht ann.

Nuair is deachtóireacht míleata an fhoirm rial-
tais atá i dtír ciallaíonn  sé go bhfuil an
chumhacht an tír ar fad ag an arm. Ní bhíonn
toghcháin sa tír. Tá deachtóireacht míleata i
bhfeidhm sa Chóiré Thuaidh, Fidsí, An Nigéir,
an Éigipt agus an Maenamar. Déantar ceart na
ndaoine a shárú i dtíortha ina mbíonn
deachtóireacht míleata i bhfeidhm. 

Dialathas
Is seo nuair a ritear stáit de réir treoir agus

creideamh nó dlíthe. Feidhmíonn an Araib
Shádach mar dhialathas faoi Rí Abdullah.
Ciallaíonn sé seo go bhfuil a chuid dlíthe ar fad
bunaithe ar dhlíthe Ioslamach. Is é an Corán a
fheidhmíonn mar a  bhunreacht. 

OSPS Ag tosú ar
an meánscoil 

Gluais
Daonlathas – Democracy
Údaráis áitiúla – local authorities
Monarcacht – Monarchy
Uathlathas – Autocracy
Ainrialtacht - Anarchy
Deachtóireacht Míleata – 
Military Dictatorship
Dialathas - Theocracy

ar
scoil

Le tacaíocht ó

Gluais
tréimhse spreagúil – exciting
period
mothúcháin – Feelings
noda – tips
cúthaileach – shy
coiteann – common
leithleasach – selfish 

Tuilleadh ábhair do mhúinteoirí 
agus do dhaltaí le fáil ag
www.oideachas.gaelsceal.ie

www.oideachas.gaelsceal.ie

COMHSHAOL

An Bambú – an t-ór uaine
le Pól Mac Cana

Is dócha go bhfuilimid uile
eolach ar an bhambú.  Úsáidtear
é go minic le tacaíocht a thab-
hairt do phlandaí tí agus do
phlandaí sa ghairdín.  Cean-

naímid píosaí beaga troscáin déanta
as ó am go chéile.  Agus níl páiste ar
bith sa tír nach bhfuil a fhios aige go
n-itheann an panda an bambú mar an
chuid is tábhachtaí dá aiste bia.  

In Éirinn – agus san Eoraip i
gcoitinne – áfach, is dócha nach
bhfuil léirthuiscint iomlán againn ar
an fhéar speisialta seo.  Níor chuir
muid eolas air ach le cúpla céad bliain
anuas.  I gcodanna eile den domhan,
tá eolas na mílte bliain acu air, agus
deirtear go bhfuil os cionn 5,000
úsáid leis:  scafall; breosla; troscán;
uirlisí ceoil; bia; leighis; cosmaidí;
páipéar; éadach.  Mar ábhar tógála, tá
sé níos éadroime ná an chruach nó an
choincréit, agus tá solúbthacht ann
nach bhfaightear sa dá ábhar sin.
Seasann na foirgnimh atá tógtha as
bambú níos fearr i rith na
gcreathanna talún agus na doininne,
ná iad siúd atá tógtha as cruach agus
coincréit.  Agus, ar fud na cruinne,
creidtear go gcónaíonn thar aon
bhilliún duine i dtithe bambú. 

Tá thart faoi 1,450 speiceas éagsúil
bambú ann, agus tá siad le fáil san
Áis, san Astráil, sna Meiriceánna agus
san Afraic.  Níl speiceas dúchas ar bith
san Eoraip, áfach.  Glacann sé dhá
mhí ar an bhambú le 18 méadar
d’airde a bhaint amach i ndiaidh dó a
bheith bainte.  Glacann sé 40 go 70
bliain ar an chrann darach an airde
chéanna a bhaint amach.  

Tógann sé idir a trí agus a cúig de
bhlianta ar bhambú leis an mhéid a
bhaint amach atá fóirsteanach le
tógáil as.  Glacann sé 10 go 20 de
bhlianta leis adhmad a fhás atá oiriú-
nach Le tógáil as. Ar a bharr sin is
féidir tál 25 uair níos mó  a fháil ón
bhambú sa spás céanna ná ó chrainn
adhmaid.

Tá buntáiste eile leis an bhambú:
nuair a bhaintear é, ní mharaítear an
planda féin, ach leanann sé leis an
fhás ón bhun aníos.  Ní féidir leis na
crainn mhóra athghiniúint ar an
dóigh chéanna nuair a leagtar an
chabhail. 

Is féidir an bambú a chur ar thala-
mh atá creimthe agus ar thalamh ar a
ndearnadh ró-innilt.  Neartaíonn
gréasán a fhréamhacha an ithir – agus
mar sin tugann sé tacaíocht agus
cosaint don ithir ón chreimeadh.
Agus de ghnáth ní bhaintear úsáid as
leasúchán ná as lotnaidicídí lena
chothú. 

De réir mar atá buntáistí an bham-

bú ag teacht chun tosaigh go for-
leathan, tá borradh nua ar an
léirthuiscint atá air agus ar an ráchairt
atá air.  Ní hé buntáistí don tomhaltóir
amháin atá ann, ach don ‘bhrabúsóir’
chomh maith.  Tá súil lucht an airgid
air mar shócmhainn bhrabúsach
anois. 

Tá an luach a bhaineann leis
chomh mór sin, go bhfuiltear ann a
bhaisteann ‘an t-ór uaine’ ar an fhéar
ar leith seo.  Níl locht ná dochar ar
bith ann leis an phlanda a fhás ann
féin.  B’amaideach gan é a fhás agus
leas a bhaint amach as a airíonna.
Ach, mar is gnách, nuair a chuireann
lucht an ollbhrabúis a shoc isteach i
gcóras nádúrtha inbhuanaithe, is

féidir leo dochar a dhéanamh.  Is táb-
hachtaí leo airgead gasta sa phóca
seachas úsáid thíosach ár sócmhain-
ní domhanda. 

Le tionscal a dhéanamh de, agus
brabús mar dhea, bíonn acraíocht
ollmhór de dhíth.  Don bhrabúsóir
ciallaíonn sé seo monashaothrú.  Ó
thaobh an chomhshaoil de, níl
monashaothrú ar bith go maith i
dtaca le caomhnú na bithéagsúlach-
ta.  Is fíor é seo go háirithe nuair a
chuirtear an bambú i gceantair nach
bhfuil sé le fáil go dúchasach iontu.   

I dtaca le cearta an duine de, sprea-
gann tionscal dá leithéid seo ‘alpadh
talaimh’ (land grab) – nuair a
fhaigheann comhlachtaí móra
idirnáisiúnta nó rialtais eachtran-
nacha seilbh ar achair ollmhóra i
dtíortha bochta le barra (amhail
bambú) a fhás dá gcustaiméirí / saorá-

naigh féin.  Bíonn tionchar aige sin ar
mhuintir na háite.  Mar shampla,
díláithriú na ndaoine, agus athrú stá-
dais brúite orthu le teacht na
bplandálacha móra, ó fheirmeoirí
neamhspleácha go saothraithe
spleácha.  Aithnítear anois go for-
leathan na hiarmhairtí diúltacha
socheolaíochta a bhaineann le ‘hal-
padh talaimh’.  Cáintear alpadh
talaimh mar gheall ar a chosúlacht le
nua-choilíneachas chomh maith.

Tá buairt ann fosta, go mbeidh
lucht an ghnó ag cur an bhambú mar
bhithbhreosla.  Níl a dhath cearr leis
sin ann féin, ach nuair a ídíonn an
tionscal seo acraíocht bia i dtíortha
bochta, cuirtear cinnteacht sholáthar
an bhia sna tíortha sin i mbaol.

Ar ndóigh, is planda na míorúiltí é
an bambú, agus is ceart agus is cóir do
phobail ar fud an domhain leas a
bhaint as.  Ní mór do na pobail sin,
agus rialtais thíortha na bpobal sin, a
chinntiú, áfach, gur ar a leas féin a
théitear i mbun an bambú a chur.
B’olc an cás é dá mbainfí úsáid as an
duais nádúrtha seo le pobail áitiúla a
díchumhachtú in áit iad a neartú.

Tá buntáiste eile leis an
bhambú: nuair a bhaintear
é, ní mharaítear an planda
féin, ach leanann sé leis an
fhás ón bhun aníos.  Ní
féidir leis na crainn mhóra
athghiniúint ar an dóigh
chéanna nuair a leagtar an
chabhail.

Teach á thógáil le bambú 
Beirt i mbun Kendó, pionsóireacht Sheapánach le
claimhte déanta as bambú

Teach déanta go hiomlán as bambú.

IDIRNÁISIÚNTA

Agóideoir Breatnaise
curtha faoi ghlas 
Anton Mac Cába

DEN chéad uair le 30 bliain,
cuireadh Breatnaiseoir faoi ghlas
as agóid a bhain le cúrsaí
craoltóireachta. Gearradh seacht lá
príosúntachta ar Jamie Bevan as
briseadh isteach in oifig de chuid
an Pháirtí Choimeádaigh i
gCaerdydd. Rinne sé sluáin a
phéinteáil ar na ballaí.

Rinne Bevan sin mar agóid in
éadan ciorruithe ar mhaoiniú S4C,
an stáisiún teilifíse Breatnaise.
Dhiúltaigh sé cúiteamh £1,000 a

dhíol; nó glacadh le cuirfiú 28 lá;
nó clib leictreonach a chaitheamh. 

Sa chúirt, dúirt Bevan go raibh
polaiteoirí Londan ag déanamh
neamhairde ar ghuth phobal na
Breataine Bige. “Rinne mé agóid,
agus tá mé ag déanamh agóide fós,
ar bhonn prionsabail, mé den
bharúil go hiomlán go bhfuil mé ag
déanamh an aon ruda go dtig linn
a dhéanamh sna cúinsí neamhd-
haonlathacha ar a bhfuilimid ag
tabhairt ár n-aghaidh,” ar seisean
sa chúirt.

Fuair na péas amach faoi agóid

Bevan – mar gur chuir sé glaoch
gutháin orthu ón oifig.

Dúirt Colin Nosworthy ó
Cymdeithas yr Iaith Gymraeg
(Cumann na Breatnaise) go bhfuil
sin ag iarraidh ar dhaoine gan
ceadúnas teilifíse a dhíol. “Beidh
sin go dtí go dtabharfaidh an rial-
tas dóthain maoinithe agus cosan-
ta do neamhspleáchas S4C,” ar
seisean. 

“Sna seachtóidí, dhiúltaigh thar
1,000 ceadúnais teilifíse a dhíol.”
Bunaíodh S4C de bharr an fheach-
tais sin. Jamie Bevan, ar dheis. 

Bagairt Nua ar Chatalóinis 
60 lá le deireadh a chur le tumoideachas

Tomás Mac Síomóin

Tugann breithiúnas a rinne
Ard-Chúirt na Catalóine
seachtain ó shin 60 lá do
Roinn Oideachais an Gener-
alitat, Rialtas Baile na

Catalóine, cúrsaí bunscoile agus meán-
scoile an réigiúin seo a chur ar fáil go
hiomlán trí Spáinnis. 

De réir an bhreithiúnais seo is trí
Spáinnis feasta a chaithfidh cibé
comhfhreagras idir tuistí agus scoilean-
na a bpáistí a bheith. Is í an Chatalóinise
an meán teagaisc i  mbunscoileanna-
agus i meánscoileanna na Catalóine faoi
láthair. Múintear Spáinnis mar ábhar.
Ach caithfidh an teanga úd a bheith i
bhfad níos lárnaí don phroiseas oiliúna,
dar leis an mbreithiúnas seo. 

Chuir Roinn Oideachais an Generali-
tat achomharc faoi bhráid na cúirte
céanna Dé Máirt seo caite a léiríonn go
soiléir nach gcuireann an
tumoideachas Catalóinise seo isteach ar
chaighdeáin Spáinnise na ndaltaí.

D'eascair an breithiúnas seo as
gearán a rinne tuistí triúr páistí atá ag
freastal ar scoileanna éagsúla sa
gCatalóin leis an gcúirt seo. Dar leo, tá a

gceart bunúsach bunreachtúil á shárú
nuair a dhiúltaíonn na scoileanna siúd
oiliúint trí Spáinnis a chur ar a gcuid
páistí. Bunaithe ar shínithe a bhailigh
Alicia Sánchez Camacho, Uachtarán
Partido Popular (PP) na Catalóine,
bheadh an seasamh céanna ag 500
teaghlach. Maíonn eagraíocht fhrith-
Chatalóinise eile, Convivencia Civica,
go bhfuil oideachas trí Spáinnis á lorg ag
800 teaghlach. Ach tá 1.2m dalta ag
freastal ar bhunscoileanna is ar mheán-
scoileanna na Catalóine. Sa
gcomhthéacs seo, deir comhairleoir
oideachais  Rialtas na Catalóine, Ernest
Maragall, nach dtiontófar córas a bhfuil
glacadh chomh fairsing leis bun-os-
cionn le géilleadh don bhreithiúnas seo.
“Ní athróidh muid tada,” a deir seisean.

Mura ngéillfidh Rialtas na Catalóine
do bhreithiúnas na cúirte seo, áfach,
bagraíonn Mariano Rajoy, ceannaire an
Partido Popular (PP), an páirtí is mó i
nDáil na Spáinne, go mbeidh an rialtas
céanna á chur fhéin taobh amuigh den
dlí. Bheadh impleachtaí trom-
chúiseacha ag a leithéid de sheasamh,
dar leis. Tá meáchaint lena fhocla siúd.
Léiríonn pobalbhreitheanna gur eisean
a bheas mar Uachtarán (Taoiseach) ar
an Spáinn tar éis na dtoghchán náisiún-
ta abhus ar an 30 Samhain.

Níl géilleadh ar bith sna Catalóinigh
faoin gceist seo, áfach. Bhí Artur Más,
Taoiseach an Generalitat, ar an bhfód
go luath, le maíomh nach n-athrófar an
córas oideachais mar atá. Tacaíonn

páirtithe uilig an fhreasúra leis an
seasamh seo seachas péire den eite
dheis, an PP agus Ciutadans (Saorá-
naigh) a bhfuil 21 suíochán sa Generali-
tat acu as an 135 suíochán atá ann san
iomlán. Tá tacaíocht na gceardchu-
mann mór uilig ag Más chomh maith,
maille le heagraíochtaí na múinteoirí is
na dtuistí. Deir Rosa Cañadell, urlabhraí
thar ceann cheardchumann na múin-
teoirí, go bhfuil siad siúd a rinne gearán
faoi stádas na Catalóinise leis an Ard-
Chúirt “sa tóir ar fhadhbanna nach
bhfuil ann.”   Tá an tumoideachas tean-
ga a chleachtann córas oideachais na
Catalóine, maille le córais na Tíre Bas-
caigh is na Gailíse  —agus na Gaeilge i
gcás na hÉireann—  molta ag saineo-
laithe Chomhairle na hEorpa. Léiríonn
taighde, a deir Bn. Cañadell, nach bhfuil
bunús leis an argóint a thugann le fios
go ndéanann oideachas trí mheán na
Catalóinise dochar do chumas Spáin-
nise na ndaltaí Catalóineacha. Óir, tais-
peánann sé go soiléir go bhfuil
caighdeán Spáinnise dhaltaí dáthean-
gacha na Catalóine chuile phioc chomh
hard, ar a laghad, le caighdeán a
macasamhala i gceantair aonteangacha
Spáinnise.

Teanga Laidineach is ea an Chatalói-
nis a bhfuil gaol an-ghairid aici le hOc-
satáinis is le Proibhinsis (Provençal) na
Fraince. Ní mionteanga í. D'fhéadfadh
suas is anuas le 11m cainteoir a bheith
ann sa Spáinn, sa bhFrainc agus i
Sairdín na hIodáile. Sa Spáinn,

labhraítear í sa gCatalóin, sna hoileáin
Bhailéaracha, Valencia, Oirthear
Aragón agus Tuaisceart Murcia. Sa
gCatalóin féin, an réigiún is láidre
Catalóinise, labhraíonn 55% den daon-
ra de 7m Catalóinis ón gcliabhán.
Tuigeann 85%, ar a laghad, í. Spáinnis a
labhraíonn an chuid is mó den 45% eile,
ar imirceoirí ó cheantair eile sa Spáinn
nó ó Mheiriceá Theas—nó a sliocht
siúd—a bhformhór. Mealladh go hab-
hantracht Barcelona iad, ag fostaíocht
sa gceantar tionsclaíochta is mó agus is
dlúithe sa Spáinn. Feictear don Gener-
alitat gur trí mheán na Catalóinise is
fearr a chomhshamhlófar sliocht na n-
imirceoirí seo isteach sa bpobal.  

Tá an Chatalóinis comhoifigiúil leis
an Spáinnis sa gCatalóin faoi láthair. Is í
teanga an Generalitat, Rialtas Baile na
Catalóine í. Cé is moite den chóras
oideachais is trí Chatalóinis amháin,
nach mór, atá córas riaracháin na
Catalóine á reachtáil. Is cuma cén tean-
ga bhaile a bhíonn ag an dalta, Catalói-
nis nó Spáinnis (nó Beirbiris, nó Ceat-
suais), is trí Chatalóinis a mhúintear
chuile ábhar seachas an Spáinnis féin.
Feictear don imirceoir go dtugann bua
na Catalóinise buntáiste dá chuid páistí
i bpobal ina mbíonn an teanga úd á lab-
hairt chomh fairsing sin sa saol oibre.

Tuige a mbeadh breithiúnas cúirte sa
gCatalóin ag bagairt ar éifeacht shealb-
hú na Catalóinise, mar sin? Freagra sim-
plí: de réir na socruithe riaracháin idir
Maidrid agus an Chatalóin titeann an

réimse Dlí agus Cirt faoi chúram Rialtas
na Spáinne i Maidrid. Breathnaítear
abhus ar an mbreithiúnas con-
spóideach seo, mar sin, mar a bheadh
cath eile le troid i gcogadh teanga a
imíonn chomh fada siar le 11 Meán
Fómhair 1714, nuair a chuir Arm na
Spáinne deireadh le saoirse na
Catalóine. Tá iarrachtaí leanúnacha á
ndéanamh ag Maidrid ó shin leis an
gCatalóinis a dhíbirt. Ó tháinig deireadh
le deachtóireacht Franco, áfach, tá iar-
racht dhúthrachtach á déanamh ag
Catalóinigh an dochar mór a rinne svae
úd na Spáinnise dá dteanga a chealú.
Mar sin, nuair a fhéachann cúirt Spáin-
neach le córas a lagú a roghnaigh muin-
tir na Catalóine lena dteanga a neartú,
thuigfí go bhfuiltear ag brú ar néaróg
amh.

Céard a tharlódh, mar sin, sa gcás go
dteipfeadh ar achomharc seo Rialtas na
Catalóine is dá bhféachfaí dá réir le
seasamh na Catalónise sa gcóras
oideachais a laghdú? Gheall Joan
Puigcercós, ceannaire Esquerra Repub-
licana (ERC, Clé Poblachtánach), ceann
de pháirtithe an fhreasúra sa Generali-
tat, go dtabharfadh a chonlán siúd
tacaíocht iomlán do na múinteoirí má
thograíonn siad neamhaird a thabhairt
ar bhreithiúnas na hArd-Chúirte. Ní
móide go mbeadh na páirtithe eile atá
ar son na Chatalóinise, páirtí an rialtais,
Convergencia i Unió (CIU), san áireamh,
i bhfad ar a gcúl. Óir, tá siad uilig  ar aon
fhocal: is í an teanga croí na Catalóine. 

OIDEACHAS

NODANNA
TRASNA
1 Aghaidh, nó an chuid den aghaidh os cionn do shúile (5)
3 Cáil, iomrá, an rud a deir daoine fuit (3)
7 An rud a chuireann deireadh le dorchadas (5)
9 Éan a chanann go luath ar maidin (7)
11 Gálanta, taitneamhach (4)
12 Cuirtear é seo i bhfuinneoga... agus feicimid tríd (6)
13 Méadaithe, níos raimhre (3)
15 Mar a labhraíonn daoine Gaeilge i gCúige Mumhan, i 

gConnacht, i gCúige Uladh (6)
17 Madra, gadhar (2)
18 Áit a stopann daoine ar shaoire ar bhuiséad teoranta (3)
19 Gan rabhadh (6)
21 A mhalairt, an rogha nach ndearna tú (4)
22 Geanúil, réidh, maol (5)
23 Áine Ní Ghlinn, Ré Ó Laighleis srl (5)
24 Céile don chearc? (8)

SÍOS
2 Osclaíonn siad idir seomraí sa bhaile (6)
4 Brabús a dhéantar as airgead ar iasacht (2)
5 Ball den chléir, duine oirnithe (6)
6 Go léir, gach cuid de (6)
8 Múinteoir, teagascóir (4)
9 Duine a bhogann ó áit go háit gan baile buan aige (5)
10 Béile mór an lae (7)
13 Go deo: sluaghairm an chontae b’fhéidir (3)
14 Úr, gan a bheith ullmhaithe i gcomhair ite go fóill (3)
16 Rud ina gcreideann duine ina shaol (4)
17 Fuaim mí shásta (5)
18 Cineál éisc (5)
19 Fáth, míniúchán (5)
20 Cromann tú do chos i lár ar seo (5)

Crosfhocal  09.09.2011

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
14.09.2011 chuig: Crosfhocal Gaelscéal 
15 Sráid Mhargadh, Gaillimh

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
02.09.2011
Buaiteoir na Seachtaine seo: 
Elizabeth Small, 
Co na Gaillimhe

Indreabhán, Conamara, Co. na Gaillimhe. Tel. +353-91-593307
www.cic.ie

Bíodh Eolas agat ar do Chearta: Athruithe
sa Phacáiste Sochar Teaghlaigh
Ceist: Is pinsinéir mé agus faighim an Pacáiste Sochar Teaghlaigh.
Céard a chiallóidh na hathruithe nua sa scéim seo dom?
Freagra:
TÁ roinnt athruithe ar luach an Phacáiste
Sochair Teaghlaigh ó Mheán Fómhair
2011. Níl athrú ar bith ar na coinníollacha
cáilitheacha.

Tá an luach bliantúil den Liúntas Leic-
treachais á laghdú ó 2,400 aonad in
aghaidh na bliana go 1,800 aonad. Cial-
laíonn sé seo go bhfuil tú i dteideal 300
aonad saor in aghaidh i ngach tréimhse
bhilleála de dhá-mhí. Mura n-úsáideann
tú d’aonaid shaor in aisce uile, is féidir
suas go 1,200 aonad saor in aisce nach
raibh úsáidte a thabhairt ar aghaidh idir
gach tréimhse bhilleála. Leanann an liún-
tas ar aghaidh ag clúdach an táille sheasta
agus an tobhach Oibleagáide Seirbhíse
Poiblí (OSP). 

Tá luach an Liúntais Leictreachais
(Grúpchuntas) á laghdú ó €43.80 in
aghaidh na míosa go €35.80. 

Tá an Liúntas Gáis Nádúrtha á laghdú ó
€52 gach dhá mhí sa samhradh
(Meitheamh go Samhain) go €42 agus ó
€111 gach dhá mhí sa gheimhreadh go
€89. Is é €393 an liúntas iomláin a bheidh
ann don bhliain. Tá an Liúntas d’Athlán
Gáis Bhuidéalaithe á laghdú ó €40.70 sa
mhí (€489 sa bhliain) go €32.70 sa mhí
(€311 sa bhliain). 

Tá an Liúntas Teileafóin á laghdú ó
€21.41 móide CBL sa mhí (€311 sa bhliain)
go €18.36 móide CBL sa mhí (€267 sa bhli-
ain). 

Má tá lagú éisteachta nó radhairc agat,
clúdaíonn an liúntas an costas a
bhaineann le teileafóin speisialta a fháil ar

cíos, ag brath ar infhaighteachta. 
Níl athrú ar bith sa Cheadúnas Teilifíse

Saor in Aisce.
Chomh maith leis sin, tá an Liúntas Bre-

osla le bheith caighdeánaithe ag €20 in
aghaidh na seachtaine ó Mheán Fómhair
2011. Ní bheidh aon liúntas breise le bhei-
th ag maireachtáil i gceantar ina bhfuil
cosc ar bhreosla toiteach a úsáid. 

Tá tuilleadh eolais ar fáil ón Ionad Fais-
néise do Shaoránaigh thíos.

Chuir Ionad Faisnéise do Shaoránaigh
'Bíodh Eolas agat ar do Chearta’ le chéile.
Cuireann an tIonad seo seirbhís shaor in
aisce agus faoi rún ar fáil don phobal. 

Tá faisnéis le fáil freisin ar líne ag citi-
zensinformation.ie agus ón tSeirbhís
Teileafóin um Fhaisnéis do Shaoránaigh,
Íos-ghlao 1890 777 121 nó (021 4521600). 

Scileanna Staidéir 
Patricia Uí Fhlaithearta, Comhairleoir
Gairmthreorach

TÁ scoláirí meánscoile tar éis os cionn
seachtaine a chaitheamh anois ar ais sa
rang. Bíonn dúshlán ar leith ag baint leis
an gcéad bhliain, leis an tríú bliain agus le
bliain na hArdteiste. Tá an chéad bhliain
ag tosnú i scoil nua den chéad uair, beidh
scrúduithe stáit le déanamh ag an tríú bli-
ain den chéad uair agus beidh lucht na
hArdteiste ag cur críche lena gcuid
oideachas dara leibhéal idir seo agus mí
an Mheithimh seo chugainn. Thar aon rud
eile tá an obair sa scoil agus an staidéar sa
mbaile fíorthábhachtach. Go minic bíonn
sé níos deacra do thuismitheoirí cúnamh
a thabhairt dá mac nó iníon mar gheall ar
an méid ábhar nua atá ag na daltaí i gcom-
paráid leis an mbunscoil. Tá brú breise ar
na mic léinn a bhfuil scrudú stáit le
déanamh acu, agus go minic freisin bíonn
scoláirí an dara agus ceathrú bliain á
thógáil go réidh mar go gceapann siad gur
bliain éasca a bheas ann gan scrúduithe. 

Ní éireoidh chomh maith le haon
scoláire marcanna agus pointí arda a fháil
má fhágann siad an obair uilig atá le
déanamh acu go dtí bliain na scrúduithe.
Tá sé riachtanach agus tábhachtach,
chomh maith leis na suimeanna agus
caitheamh aimsire atá acu, an obair baile
agus staidéar a dhéanamh freisin. 

Tá difríocht idir staidéar agus obair
baile. Tugann an muinteoir an obair baile
don dalta ach déanann an dalta an
staidéar é nó í féin. Is é sin dul siar ar
chaibidil nó ceacht atá clúdaithe cheana
cúpla lá nó cúpla seachtain roimhe sin. Ár
ndóigh níor mhór go mbeadh tuiscint
iomlán ag an dalta ar an cheacht sula
mbeadh siad in ann dul siar air. Ag an
bpointe seo agus iad ar cur tús le bliain

nua, tá sé an-táb-
hachtach go gcuire-
ann na daltaí ceist
ar an múinteoir
muna dtuigeann
siad céard atá le
foghlaim acu sa
rang. Chomh maith
leis sin tá sé riach-
tanach go dtu-
igeann siad an
ceacht é fhéin, mar
ní féidir foghlaim
gan tuiscint. Tá
múinteoirí breá
sásta gach ceist a
fhreagairt agus gach
rud a mhíniú níos
mó ná uair amháin,
más gá. 

An tseachtain seo
chugainn beidh mé
ag tabhairt go leor

leideanna daoibh cén chaoi le clár ama
obair baile a dhéanamh agus, níos táb-
hachtaí, cén chaoi lena leanúint go
fadtéarmach. Beidh mé ag labhairt faoi
na bealaí gur féidir leat a bheith níos
eagraithe, aireachtáil go bhfuil tú i gcean-
nas, déiléail leis an ualach oibre, coin-
neáil suas leis an obair ranga, do chuid
ama a eagrú, strus a laghdú agus cuid
mhaith eile. 

Féach ar fhíseán
de Sligeach v
Doire, a Trap!
Daithí Mac Thighearnáin

NÍ bheadh aon amhras ar
dhuine gurb é an sacar an
'spórt álainn' agus é nó í ag
breathnú ar na foirne tar-
raingteacha ionsaitheacha
agus iad ag tapú na deise iad
féin a chur i bhfeidhm ar an
saol Fódhlach iarnóin Dé
Sathairn agus iad beo ar theil-
ifís RTÉ 2. 

Chuirfeadh na gluaiseachtaí
fada líofa sa chluiche seo (ar an
bhféar) dealbh ag rince i
gcluiche a chríochnaigh
cothrom 1-1.  Bheadh ceach-
tanna san fhíseán seo do Trap-
attoni cosantach an mhodha
dhírigh, atá an-tógtha le
físeáin, ar ndóigh. Freisin, is
mithid dó imreoir nó beirt a
earcú ón tSraith Airtricity faoin
am seo. Ar an ábhar sin,
tréaslaím le laoch Bhéalgráid
Enda Stevens a imreoidh le
Aston Villa (agus is dócha le
hÉirinn) tar éis na Nollaig. (Ach
táim an-bhuíoch de Giovanni
as éacht Mhoscó mar sin féin). 

Tá babhtaí de chluichí
anocht agus oíche Dé Luain sa
tSraith (36 cluiche). Seo an clár
reatha: Ruagairí na Seamróige
57 pointe as 27 cluiche; Cathair
Dhoire 28/55; Ruagairí Shligigh
28/52; Lúthchleas Phádraig
Naofa 28/51; Na Bóithéamaigh
27/45; Dún Dealgan 28/40; Bré
27/38; An Coláiste Ollscoile
Baile Átha Cliath 27/22; Droic-
head Átha 28/18; Gaillimh

Aontaithe 28/5. 
An bhfuil Sligeach agus

Lúthchleas Phádraig Naofa as
áireamh an teidil anois? An
ndéanfaidh an dara nó an tríú
háit cúis dóibh ar mhaithe le
sacar Eorpach in 2012? Nó an
gcuirfear Ruagairí na Seam-
róige as riocht le hobair agus a
gcluichí Eorpacha sa mhullach
ar a gcúraimí inmheánacha? Ar
a gcéad séasúr ar ais sa
phríomhroinn, an seasfaidh
foireann óg Dhoire an téamh
go 28 Deireadh Fómhair? Ag an
tráth seo anuraidh, rinneadh
talamh slán go mbeadh an tei-
deal ag na Fonsaí leis an fha-
rasbarr a bhí acu ag an mbarr.
Ach níor chroch siad leo an
chraobh ach ar chúldifriocht ar
lá na cinniúna. Bhuaigh

Sligeach a n-ocht gcluiche
dheireanacha anuraidh chun
an dá chorn agus an tríú háit sa
tSraith a thabhairt leo. Tá “na
Naoimh” ag feabhsú i gcónaí
faoi stiúir Pete Mahon. Tá
casadh nó dhó ar an scéal le
teacht, braithim.

Tá Sligeach i dTamhlacht
anocht. Rachaidh na Fonsaí go
Lúthchleas Phádraig Naofa Dé
Luain agus “tá na Rúisigh ag
teacht”, sin Ruban Kazan i
Sraith na hEorpa Déardaoin.
Phiú! Is maith an rud dóibh go
bhfuil an scuaid is mó sa
tsraith acu! Tá dhá chluiche atá
in ainm is a bheith “éasca” ag
Doire anois, ag baile araon in
aghaidh an Choláiste Ollscoile
BÁC anocht agus Dhroichead
Átha Dé Luain. An gcroithfidh
Bré an bád ag an deireadh
seachtaine agus “na Naoimh”
acu cois farraige anocht agus
turas i  ndán dóibh go Sligeach
ar an Luan?

Beidh cluiche réitigh idir
Gaillimh, ach amháin i gcás
míorúilte, agus buaiteoirí
Roinn a hAon, beagnach cin-
nte Síol Broin, ag deireadh na
bliana. An duais – áit sa
phríomhroinn do 2012.

Ná dearmad MNS Dé Luain
ag 7.30 in.

Mar gheall ar fhadhb theicni-
ciúil, bhí botúin le feiceáil in alt
Dhaithí an tseachtain seo caite,
gabhaigí ár leithscéal faoi sin
[eag.] 

Súil ar an Rugbaí
Le Gráinne McElwain

Glasgow Warriors v CÚIGE
MUMHAN
Dé hAoine @ 7.30 – Firhill 
Stadium
Fuair Cúige Mumhan trí chárta
bhuí sa chluiche a bhuaigh
siad in aghaidh na Dragons
(20-12) ar an Satharn agus thar-
la an rud céanna dóibh sa
chluiche dúshláin roimhe sin.
Má tharlaíonn sé arís agus iad
as baile in aghaidh Glasgow
íocfaidh siad as. Chaill na War-
riors in aghaidh Uladh in
Ravenhill an deireadh seach-
taine seo caite (28-14) agus
ghéill siad trí úd do na hUl-
taigh. Sa bhaile beidh siad níos
fearr ag cosaint ach ba cheart
go mbeadh Cúige Mumhan ró-
láidir dóibh.  Anuraidh,
bhuaigh Cúige Mumhan in
Firhill (29-43) agus tá gach
seans ann go dtarlóidh sé sin
arís.
Bua: Cúige Mumhan

CÚIGE LAIGHEAN v 
Newport Gwent Dragons 
Dé hAoine @ 7.35 – RDS  
(Beo ar RTÉ/BBCw)
Seans maith nach dteastaíonn
ó imreoirí Chúige Laighean
ach a dhul amach ar an pháirc
chomh luath agus is féidir leo
mar seans maith go bhfuil
náire ar go leor acu mar gheall
ar an chluiche a chaill siad ag
an deireadh seachtaine in
aghaidh na Ospreys (27-3).  Bhí
siad as baile ach níor imir siad
ar chor ar bith cé go raibh
imreoirí ar nós Kevin
McLaughlin, Isa Nacewa agus
Richardt Strauss acu.  Sa bhaile
ba cheart go mbeadh siad níos
fearr agus bí cinnte go bhfuil
na cluasa orthu ite ag Joe
Schmidt ag traenáil.  Tabhar-
faidh siad aghaidh ar na Drag-
ons a buaileadh go furasta san

RDS anuraidh (27-6) agus a
chaill in aghaidh Chúige
Mumhan i bPáirc Musgrave an
tseachtain seo caite.  Níor
chruthaigh siad deis amháin ar
úd sa chluiche.
Bua: Cúige Laighean

Aironi v CÚIGE ULADH

Dé Sathairn @ 3.00 – 
Stadio Zaffanella
Thosaigh Cúige Uladh go
maith sa bhaile in aghaidh na
Warriors i mBabhta 1 (28-14)
agus is beag nár éirigh leo an
ceathrú húd a aimsiú sa
chluiche.  Níl Corn an
Domhain ag cur isteach
chomh mór orthu agus atá sé
ar Aironi a bhfuil deichniúr dá
gcuid imreoirí caillte acu.
Chaill siad go dona in aghaidh
na Scarlets sa Bhreatain Bheag
(32-9) agus níl aon chluiche as
baile buaite acu fós.  Bhuaigh
Cúige Uladh an cluiche seo
anuraidh (11-22) agus mar go
bhfuil imreoirí ar nós
Humphreys, Henry agus Cave

ag déanamh go maith is acu a
bheas an bua arís.
Bua: Cúige Uladh

CÚIGE CHONNACHT v 
Llanelli Scarlets
Dé Sathairn @ 3.15 – 
Sportsground (Beo ar TG4)
D’fhéadfadh rudaí a bheith go
maith sna Sportsgrounds i
mbliana agus chuir siad tús
iontach leis an tsraith, bua as
baile in aghaidh Benetton Tre-
viso (9-11).  D’oibrigh siad
uafásach crua, go háirithe sa
dara leath, chun é sin a
dhéanamh agus tá an fhoire-
ann nua ag teacht le chéile go
maith.  Ní bheidh sé furasta in
aghaidh na Scarletts a raibh
an-bhua acu in aghaidh Aironi.
Anuraidh bhuaigh Connachta
an ceann seo (17-13) ach ní
mórán a bhí eatarthu sa ghála
mór ach mar go bhfuil deich-
niúr in easnamh ar na Scarlets
ag Corn an Domhain is ag an
fhoireann bhaile atá an seans
is fearr.
Bua: Cúige Chonnacht

Neart Imreoirí Móra
in easnamh ag an
Vivendi Seve Trophy
NÍ bheidh go leor de na him-
reoirí is mó le rá ó Éirinn agus
Sasana le feiceáil ag imirt sa
Vivendi Seve Trophy i bPáras
na Fraince an tseachtain seo
chugainn. Beidh Éire agus
Sasana ag imirt in aghaidh
foireann ó mhór-roinn na hEo-
rpa ach beidh siad gan Rory
McIlroy, Graeme McDowell
agus Paul Casey a shocraigh
gan imirt. Feicfear Lee West-
wood sa chomórtas den chéad
uair ó 2003 agus tiocfaidh Ian
Poulter abhaile ó na Stáit Aon-
taithe lena aghaidh. Beidh
Scott Jamieson ó Albain, Jamie

Donaldson ón Bhreatain Bheag
agus David Horsey ó Shasana
ag glacadh páirte sa chomórtas
den chéad uair. Paul McGinley
a bheas mar chaptaen ar an
fhoireann.

Is é Jean Van de Velde cap-
taen na hEorpa ach beidh sé
gan Martin Kaymer atá áirithe
ag uimhir a haon ar domhan,
mar go bhfuil sé ag iarraidh sos
idir an KLM Open agus an Dun-
hill Links Championship a
bhuaigh sé anuraidh. Tosnóidh
an comórtas ar an 15 Meán
Fómhair agus mairfidh sé cei-
thre lá.

Grand Prix Monza
CÉ go bhfuil Mark Webber
92 pointe taobh thiar de
Sebastian Vettel atá ar
bharr thábla na bpointí de
Formula 1, tá sé fós
muiníneach gur féidir le
haon rud tarlú sna seacht
rás atá fágtha agus nach
bhfuil an teideal ag Vettel
go fóill.  Tiomáineann an
bheirt seo do Red Bull
agus shínigh Webber con-
radh nua an tseachtain
seo caite a fhágann go
mbeidh sé ag fanacht le
Red Bull go deireadh na
bliana seo chugainn. Níl
rás buaite ag Webber fós
agus ba dheacair a shamh-
lú nach ag Webber a
bheadh an bua arís i
mbliana, go háirithe agus

seacht rás as dhá cheann
déag buaite aige. 

D’admhaigh Lewis
Hamilton go bhfuil an
locht ar fad air féin mar
gheall ar an timpiste a
tharla sa Spa sa Bheilg
coicís ó shin. Níl sé tar éis
buachaint ag Monza
cheana agus é 113 pointe
taobh thiar de Vettel. Seo
cúrsa tapaidh inar féidir le
carranna dul 200 míle san
uair ar na píosaí atá
díreach agus mothaítear
go mbeidh an cúrsa seo
níos foirstiní do McLaren
agus Ferrari ná Red Bull
mar gheall ar na carranna
atá acu.  

Tosóidh an rás Dé
Domhnaigh ag 1.00in.

Paul McGinley [PIC : DIARMUID GREENE / SPORTSFILE]

Darren Cave, Ulaidh [PIC : STEPHEN MCCARTHY / SPORTSFILE]

Giovanni Trapattoni 
PIC: BRIAN LAWLESS / SPORTSFILE 



30 • SPÓRT GAELSCÉAL 
Dé hAoine, 9 Meán Fómhair, 2011

Ar an gclaí Le John Allen 

Cait Chill Chainnigh Caithréimeach arís! 
Cad is féidir linn a rá faoi

iománaithe Chill Chain-
nigh nach bhfuil ráite le trí
bliana déag anuas nuair a
tháinig Brian Cody isteach

mar bhainisteoir. Tabhair
sracfhéachaint ar conas a chruthaigh
a chuid foirne ó 1999. Tá an fhoireann
tar éis imirt sa chraobhchluiche aon
uair déag agus ocht gcraobh crochta
leo. 

Tá ceithre dhosaen cluiche craoib-
he buaite acu as cúig chluiche is
caoga a d’imir siad. Mar aon leis an
ualach sin tá dosaen craobh
Laighean, cúig chraobh Sraithe agus
ceithre cinn de Choirn an Bhreath-
naigh sa mhála freisin . Ní bheidh a
leithéid arís ann .

Ag filleadh ar ais ar chluiche an
Domhnaigh agus bua stairiúil eile dos
na Cait, nach raibh taispeántais na
seanfhondúirí den chéad scoth agus
ní den chéad uair . Bhíomar ag caint
an tseachtain seo caite faoi laigeacht
Noel Hickey sa líne lánchúil ach fara-
or géar ní raibh aon laigeacht le
feiceáil ar an Domhnach . Agus céard
faoin leathlíne le Tommy Walsh agus
JJ Delaney thar barr arís? Thaispeáin
Henry Shefflin agus Eddie Brennan
arís go bhfuil beocht fós sna sean-
mhadraí .

Tríd is tríd níor thug na Cait aon
seans dos na Tiobradaigh aon ghreim a
fháil ar an gcluiche. Bhuaigh siad gach
coimhlint phearsanta, dhún siad síos
an spás agus stopadar tosaithe Thio-
braid Árann ag fáil aon liathróid fhiún-
tach. Cheapas roimh ré go mbeadh sé
mar sin . Bhí brú fíochmar ar na Cait
anuraidh agus iad ar thóir cúig chraobh
i ndiaidh a chéile a bhuachaint .

I mbliana bhí na Tiobradaigh mar
rogha na ngeallghlacadóirí agus an
chuid is mó den brú orthu. Bhí cuid
maith saineolaithe ag tuar go mbeadh
“na cosa” ag Tiobraid Árann ag teacht
chuig an deireadh. Bhí na cosa acu
ceart go leor ach ní raibh mórán den
liathróid acu chun deiseanna cúil a
chruthú .

Cheapas go raibh sé saonta go leor ag
roghnóirí Thiobraid Árann imreoir
nua, John O’Keefe, a thosnú ar Henry
Shefflin . Chuir sé ionadh orm freisin
gur bhain siad Shane McGrath den
bpáirc ag leath ama . Tá a fhios agam
nach raibh sé go hiontach sa chéad
leath ach is imreoir den scoth é mar atá
feicthe againn go minic agus cheapas
go dtabharfaidís ceathrú uaire eile dó
sa dara leath. Bhí sé deacair a thuiscint
freisin cén fáth ar bhaineadar John
O’Brien . Bhuaigh sé an t-uafás
liathróide sa dara leath agus dá mba
rud é go raibh tuirse ag cur isteach air
(sin an ráfla ), cén fáth nár bhogadar
isteach chuig an lánlíne é?

Pé scéal é caithfimid fanacht ocht mí
eile sara dtosnaíonn an rud go léir arís 

Cad é mar bhua a bhí ag mionúirí na
Gaillimhe sa chéad chluiche ar an
Domhnach. I ndiaidh deich nóiméad
rugadar greim ar an gcluiche agus

thugadar ardtaispeántas ar fad sara
raibh deireadh déanta. Bhí Paul
Killeen, Pádraig Brehony agus an laoch
agus captaen Shane Maloney as Tíne-
An Mhainistir/Dún Doighre ar fheab-
has . Bhí ardchluiche freisin ag Seán
Sweeney  ag uimhir a sé agus Jason
Flynn ag uimhir a deich . Sin sé
chraobh anois buaite faoi stiúir Mattie
Murphy agus fós táimid ag feitheamh
ar na buachaillí sinsearacha . Ach tá
dóchas ann arís anois. 

Tógann an grád faoi 21 lár stáitse an
Satharn beag seo nuair a thugann an
Ghaillimh agus Baile Átha Cliath
aghaidh ar a chéile i staid Tom Semple
i nDúrlas Éile. Tugann sé an deis d’fhir
an iarthair fáil réidh leis an droch-
chuimhne atá acu ar chraobh 2010
nuair a mhúin na Tiobradaigh ceacht
dóibh . Bhí mórán dóchais ag muintir
Luimnigh roimh an leathchraobh ach,
ar an oíche, bhí na Gailimhigh níos
fearr thar an seachtó nóiméad. Ach ní
raibh sé éasca agus leis na foirne ar
comhtharrach ar feadh an chluiche ar
fad ba bhuille mór é nuair a cuireadh
an leathchúlaí Rory Fox den bpáirc
agus an cluiche fós le réiteach . In
éineacht leis sin scóráil Luimneach dhá
chúl nuair a bhí an Ghaillimh ag fáil
greama ar an gcluiche . Ag druidim le

deireadh bhí an-bhrú ar chúlaithe na
Gaillimhe ach d’éirigh leo seasamh sa
bhearna bhaoil agus tosaithe
Luimnigh a choimeád ar an ngan-
nchuid. Anois tá seans acu píosa bróid
a chur ar ais in iomáint an chontae. Ach
ní bheidh sé éasca .

Beidh siad ag súil arís le hardchluichí
ó na lánchúlaithe Niall Donoghue agus
Paul Gordon. Bhí an captaen Barry
Daly ar fheabhas sa leathchraobh agus
beidh air an beart a dhéanamh arís an
Satharn seo. Bhí uimhir a haon déag
Niall Burke ina laoch ceart i gcoinne
Luimnigh . An mbeidh sé ábalta níos
mó ná seacht gcúilín a scóráil an
Satharn seo? Má bhíonn an tionchar
céanna aige an deireadh seachtaine
seo beidh an Ghaillimh ar an mbóthar
ceart. Aon fhoireann a thagann as
Cúige Laighean, caithfidh go bhfuil
siad go maith . Dar ndóigh tá borradh
mór faoi iomáint BÁC i mbliana. Tá
toradh na dianoibre le feiceáil ach
caithfidh siad fanacht tamall fós
(b’fhéidir lá amháin) chun  bua a cheil-
iúradh san ardchathair.

Beidh siad ag súil le hardtaispeán-
tas ón bhfear sinsir Liam Rushe ach
ba cheart go mbeadh an Ghaillimh
róláidir dóibh an uair seo.

Beir Bua.

Captaen fhoireann iomána na Gaillimhe, buaiteoirí Chraobh na Mionúr,
Shane Maloney, ag tógáil Corn Scéala Éireann Dé Domhnaigh seo caite.
[PIC : PAUL MOHAN / SPORTSFILE]

Corn Mhic Carthaigh á
thógáil san aer ag Captaen
na gCat, Brian Hogan ag
Páirc an Chrócaigh Dé
Domhnaigh 
[PIC : PAUL MOHAN / SPORTSFILE]



Deireadh faoi
Dheireadh Tagtha le
Conspóid Peile i
nGaillimh 

Gráinne McElwain

“BHÍ an-díomá orainn nuair a
chaill muid Cluiche Ceannais
Sóisir Camógaíochta na hÉire-
ann anuraidh, an dara bliain
as a chéile,” a deir Mairéad
Murphy, captaen fhoireann
Phort Láirge anuraidh agus í
ina himreoir tábhachtach leis
an chontae i mbliana. 

“Anuraidh, bhí deiseanna
againn an cluiche a bhaint in
aghaidh Aontroma sa chéad
chluiche i bPáirc an Chrócaigh
a chríochnaigh ar comhscór
ach san athimirt i gCill
Dhéagláin coicís ina dhiaidh

sin, níor imir muid go maith
agus bhí Aontroim i bhfad
níos fearr. B’uafásach na
mothúcháin ag deireadh an
chluiche sin mar bhí muid tar
éis Cluiche Ceannais Sóisir na
hÉireann a chailliúint arís.”

D’éirigh le Port Láirge
Cluiche Ceannais na hÉireann
a shroicheadh den chéad uair
in 2009 agus cé gur bhuail
siad Uíbh Fhailí sna babhtaí
cáilithe den Chraobh níos
luaithe an bhliain sin bhí Uíbh
Fhailí i bhfad ró-mhaith dóibh
sa chluiche ceannais, ag
buachaint 3-14 le 2-8. 

“ Bhí Uíbh Fhailí fiáin chun

an cluiche sin a bhaint mar
gur chaill siad amach an bhli-
ain roimhe sin i gCluiche

Ceannais na hÉireann. Bhí
taithí acu chomh maith ach ní
raibh muid go maith ar an lá,”

a deir Mairéad.
“Nuair a chaill muid anu-

raidh, bhí go leor de na him-
reoirí sinsearacha chun éirí as
ach shocraigh muid uilig
fanacht agus é a thriail arís. Tá
bainisteoir nua linn i mbliana,
Mark Conney, agus caithfidh
mé a rá go bhfuil an
caidreamh sa champa idir na
himreoirí go maith agus tá sé
sin le feiceáil ar an pháirc. 

Tá cúpla imreoir caillte
againn mar gheall ar imirce nó
coláiste agus is mór an chail-
liúint iad, daoine ar nós Áine
Lyng, ach tá imreoirí óga tar
éis teacht chun cinn cosúil le
Ruth Geoghegan agus Zoe
O’Donoghue agus tá siad ag
imirt go hiontach.”

Bhuaigh Port Láirge Comór-
tas na Sraithe, Roinn a Dó, i
mbliana 0-16 le 2-9 in aghaidh
Aontroma i gCill Dhéagláin
agus chuidigh sé sin leo slán a
fhágáil ag na taibhsí a bhí ag
baint le Cluiche Ceannais na
hÉireann. 

“Bhí an bua sin an-táb-
hachtach mar gur thaispeáin
sé dúinn gur féidir linn na

foirne móra ón ghrád
idirmheánach a bhualadh.”

Go dtí seo sa Chraobh, bhí
buanna maithe ag Port Láirge
ar an Dún, ar Bhaile Átha
Cliath agus ar Chill Dara sna
babhtaí cáilithe den Chraobh
agus fuair siad an lámh in
uachtar 2-17 le 2-3 ar Laois i
gCluiche Leathcheannais na
hÉireann. 

“Beidh cluiche iomlán
difriúil againn ar an Domh-
nach in aghaidh an Dúin
seachas mar a bhí againn níos
luaithe sa Chraobh mar bhí go
leor imreoirí móra ón Dún in
easnamh an lá sin. Is foireann
láidir agus an-fhisiciúil iad.
Seo an tríú bliain againn ag
iarraidh éirí amach as grád na
sóisear agus ní leor níos mó
Páirc an Chrócaigh a shroic-
headh. 

Tá muid an-mhuiníneach
faoin chluiche seo agus ag súil
go mór leis ach caithfidh muid
oibriú fíor-chrua má tá muid
chun ár sprioc, an grád
idirmheánach, a bhaint
amach don bhliain seo
chugainn.” 

Port Láirge ar an Tríú hIarracht?
Cluichí Ceannais Camógaíochta na 
hÉireann
Sóisir: Port Láirge v An Dún @ 12.00in.
Beo ar www.rte.ie
Idirmheánach: Aontroim v Loch Garman
@ 2.00in.  Beo ar RTÉ 2 
Sinsir: Gaillimh v Loch Garman @
4.00in. Beo ar RTÉ 2

Fir an Iarthair vs Fir an Oirthir 
Cluiche Ceannais Iomána na hÉireann f-21
Gráinne McElwain

CASFAIDH Gaillimh agus Baile
Átha Cliath ar a chéile i
gCluiche Ceannais Iomána na
hÉireann f-21 i Staid Semple
san oíche amárach ag a 7.00in.
Níl an comórtas seo buaite ag
Baile Átha Cliath riamh cé gur
shroich siad Cluiche Ceannais
an chomórtais in 1967, 1972
agus 2007. Ba iad na Gail-
limhigh a fuair an lámh in
uachtar orthu in 2007 agus arís
i gCluiche Leathcheannais na
hÉireann anuraidh (2-14 le 1-
10).

Níl ach cluiche amháin
imeartha ag Gaillimh i mbliana
agus sin cluiche leathchean-
nais na hÉireann in aghaidh
Sheaimpíní na Mumhan,
Luimneach. Ach cluiche crua
fisiciúil a bhí ann inar cuireadh
go leor ceisteanna ar leaids an
iarthair agus chríochnaigh siad
0-22 le 2-14 chun cinn. 

Thaispeáin Gaillimh an-
charachtar chun fanacht sa
chluiche nuair a chaill siad an
cosantóir Rory Foy le dhá chár-
ta bhuí sa dara leath. Is iad
Barry Daly, David Burke agus
Johnny Coen na himeoirí sin-
seareacha a sheasann amach
ar an fhoireann agus seasfaidh
an cluiche in aghaidh
Luimnigh go mór dóibh mar

aonad.
Cé go raibh ceithre chluiche

ag Baile Átha Cliath go dtí seo,
bhí buanna an-éasca acu in
aghaidh Cheatharlach, Uíbh
Fhailí, agus Loch Garman i
gCluiche Ceannais Laighean le
Baile Átha Cliath ag teacht

amach 1-19 le 0-11 chun cinn.
Bhuail siad le Aontroim i
gCluiche Leathcheannais na
hÉireann agus arís ní raibh aon
fhadhb acu le bua 3-23 in
aghaidh 0-6. An t-aon imní a
bheadh ann do Bhaile Átha
Cliath ná nach bhfuil scrúdú

géar faighte acu agus tá sé thar
a bheith deacair a mheas cé
chomh maith is atá siad. Tá
tosaithe den scoth acu le Seán
McGrath, Eoin Dillon agus
Mark Schutte ag aimsiú na
gcúl in aghaidh Aontroma
agus tá taithí ón fhoireann sin-
sir acu chomh maith le him-
reoirí ar nós Daire Plunkett,
Danny Sutcliffe agus an t-
imreoir lár páirce agus captaen
na foirne Liam Rushe. 

Ach is foireann fhisiciúil
dhian iad Gaillimh agus beidh
sé spéisiúil a fheiceáil cén
dóigh gur féidir le Baile Átha
Cliath sin a láimhseáil.

Mar sin, rachaidh Gaillimh
ar ais go Staid Semple
amárach, an áit ar chaill siad go
dona in aghaidh Thiobraid
Árann anuraidh le 25 cúilín.
Bhí Baile Átha Cliath mar
rogha na n-údar in aghaidh na
Gaillimhe i gCluiche Ceannais
Mionúir na hÉireann an
tseachtain seo caite ach léirigh
Gaillimh cé chomh con-
túirteach is atá siad agus
mhúin siad ceacht iomána do
leaids na príomhchathrach.
Beidh go leor ag brath ar
mheon Bhaile Átha Cliath ach
beidh Gaillimh ag
smaoineamh ar ar tharla anu-
raidh agus ag iarraidh rudaí a
chur ina gceart.

Craobh Peile na Gaillimhe:  Staid an Phiarsaigh – Dé
Domhnaigh
Craobh Shinsir:  Micheál Breathnach v An Creagán /
Maigh Locha @ 4.15
Craobh Idirmheánach:  Carna/Caiseal v Uachtar Ard
@ 2.30 (cluiche leathcheannais)

CHUIR an chonspóid idir
Cumann Micheál Breath-
nach in Indreabhán agus An
Creagán / Maigh Locha
moill ar Chraobh Peile na
Gaillimhe.  Imreoidh siad in
aghaidh a chéile ar an
Domhnach i Staid an Phiar-
saigh mar chuid den
réiteach a déanadh, ach
beidh impleachtaí ag an
réiteach sin ní amháin ar
chraobh na bliana seo ach ar
an chraobh in 2012 chomh
maith.  Nuair a d’imir siad i
dtosach ar an 29 Bealtaine
bhí an bua ag na Breath-
naigh (1-10 v 0-12) ach bhí
imreoir ar fhoireann Chona-
mara, Tomás Ó Conghaile,
nach raibh cláraithe i gceart.
Mar chuid den socrú beidh
cead imeartha anois aige
san athimirt.   Éisteadh an
cás i nGaillimh, ag leibhéal
Chonnacht agus an DRA,

ach is in óstán ag cruinniú a
mhair breis agus 20 uair an
chloig san oíche Dé  hAoine
a tháinig an dá thaobh agus
Bord Peile na Gaillimhe ar
réiteach.  

Mar chuid den réiteach
sin ní chaillfidh aon fhoire-
ann stádas sinseareach ag
deireadh na bliana seo, ach
beidh dhá fhoireann ag dul
síos go dtí an grád idirmheá-
nach in 2012.  Is iad Naomh
Mícheál i gCathair na Gail-
limhe a bheas buíoch mar
bhí an chuma orthu go
mbeadh siad ag dul síos ach
beidh bliain eile sna sinsir
acu ar a laghad in éineacht
leis an fhoireann idirmheá-
nach a bhainfeas an stádas
sin amach tar éis craobh
idirmheánach na bliana seo.

Tabharfar an t-airgead a
bhaileofar ar an gheata do
Cancer Care West.

Mairéad Murphy, Port Láirge [PIC : RAY MCMANUS / SPORTSFILE]

Liam Rushe, Baile Átha Cliath. [PIC : OLIVER MCVEIGH / SPORTSFILE] 

Go n-éirí libh a fheara na hÉireann
Tús le Corn Rugbaí an Domhain 2011

Gráinne McElwain

AR feadh sé seachtaine ó inniu, beidh
aird an domhain dírithe ar an
chomórtas rugbaí is mó dá bhfuil
ann, Corn an Domhain, atá á reachtáil
sa Nua-Shéalainn agus fiche tír atá
páirteach ann. Leis an méid dul chun
cinn atá déanta sa spórt ó thaobh na
gairimiúlachta de le blianta anuas, is
deacair a chreidbheáil gurbh é 1987
an chéad bhliain gur bunaíodh an
comórtas seo. Reáchtáladh an comór-
tas sa Nua-Shéalainn an bhliain sin
agus bhuaigh an fhoireann bhaile, na
All Blacks, an corn Webb Ellis. Níl sé
buaite acu ó shin agus is dócha go
bhfuil go leor brú orthu an beart a
dhéanamh an uair seo.

Tosnóidh an oscailt oifigiúil ag 8.30
ar maidin (am na hÉireann) in Auck-
land leis an chéad chluiche idir an
Nua-Shéalainn agus Tonga ag tosnú
díreach ina dhiaidh sin.  Tá míle

duine ag glacadh páirte san oscailt
oifgiúil a mbeidh caoga milliún duine
timpeall na cruinne ag féachaint air.  

Úsáidfear 9.5km síoda do na feistis
agus beidh 400 duine ag ceol an
amhráin ‘World in Union’. Mairfidh
an taispeántas leathuair an chloig.

Ina dhiaidh sin, beidh an Nua-
Shéalainn ag iarraidh tús maith a chur
lena bhfeachtas chun Corn Rugbaí an
Domhain a bhuachan den dara huair.
Tá cúpla gortú ag cur as dóibh, ina
measc Kieran Read agus Adam
Thomson. 

Chuir lucht tacaíocht Thonga a
bhfuil conaí orthu sa Nua-Shéalainn
fáilte speisialta roimh imreoirí Thon-
ga nuair a d’fhreastail seacht míle
duine ar an aerfort in Auckland chun
iad a fheiceáil. Ach beidh iontas ar
gach duine muna mbíonn an bua ag
an Nua-Shéalainn orthu inniu.

Is ar an Domhnach a bheas spéis
ollmhór againn sa chomórtas nuair a

fheicfidh muid Éire ag imirt in
aghaidh na Stát Aontaithe in New Ply-
mouth ag a seacht a chlog ar maidin
(am na hÉireann arís). Tá a fhios ag an
saol nach raibh na
réamhullmhúcháin do na hÉirean-
naigh ró-mhaith le trí cinn as ceithre
chluiche caillte acu. 

Níor aimsigh Éire úd i dtrí cinn de
na cluichí sin ach an oiread agus cé go
bhfuil Cúige Mumhan agus Cúige
Laighean tar éis Corn Heineken a
bhuachan ceithre huaire le sé bliana
agus gur chroch foireann na hÉire-
ann an Grad Slam leo dhá bhliain ó
shin, is í an cheist ná an mbeidh Éire
in ann iad féin a spreagadh ar an
ardán is mó ar domhan?

B’fhearr le go leor acu dearmad a
dhéanamh ar an chomórtas in 2007
nuair nár éirigh leo a theacht amach
as an ghrúpa ina raibh siad. Deirtear
gur féidir le hÉirinn an lámh in
uachtar a fháil ar na Stáit Aontaithe,

ar an Iodáil agus ar an Rúis i ngrúpa C
ach go dteipfidh orthu in aghaidh na
hAstráile. 

Má éiríonn leo an méid sin a bhaint
amach (agus ní bheidh sé easca in
aghaidh na hIodáile) gheobhaidh
siad áit sna babhtaí ceathrú ceannais
agus bheadh sé iontach dá mbeidís in
ann céim eile a thógáil ansin isteach
sa chluiche leathcheannais ach ní
chuirfinn airgead air sin. Tá go leor
rugbaí le himirt idir an dá linn.

Níl na Stáit Aontaithe, atá anois
faoi stiúir Eddie O’Sullivan, tar éis
Éire a bhualadh riamh agus ba é 1996
an cluiche is fearr a d’imir siad in
aghaidh na hÉireann nuair a chaill
siad 18-25.  Ach i mbliana is é
Takudzwa Nguenga ar an chliathán a
sheasann amach do na Meiriceá-
naigh agus atá ar dhuine de na him-
reoirí is tapúla sa chluiche faoi
láthair. 

Píosa eolais atá suimiúil chomh

maith ná go bhfuil na Stáit Aontaithe
ina gcuraidh Oilimpeacha sa rugbaí.
Bhuaigh siad an bonn óir in 1924
sular cuireadh stop leis an spórt mar
chuid de na cluichí Oilimpeacha.

Mar sin, ar pháipéar, tá Éire i bhfad
níos láidre ná na Stáit Aontaithe agus
tá bua ag teastáil go géar chun
muinín fhoireann na hÉireann a
ardú. Beidh sé tábhachtach ag Kid-
ney anois a chur in iúl dá chuid
imreoirí dearmad a dhéanamh ar na
torthaí a bhí acu sna cluichí a d’imir
siad sular thug siad aghaidh ar an
turas amach agus léiriú anois don
domhan go bhfuil siad ar cheann do
na foirne is fearr ar domhan. 

Tá sé déanta aige le Cúige Mumhan
agus le foireann na hÉireann cheana,
tá sé déanta ag na himreoirí seo lena
gcuid cúigí agus sa gheansaí glas.  Tá
súil agam go bhfuil siad réitithe chun
é a dhéanamh uair amháin eile. Go n-
éirí go geal leo.

Tom Court agus Rory Best ag cuidiú le Paul O'Connell éirí go hard i spéir Nua-Shéaláin [PIC : BRENDAN MORAN / SPORTSFILE]


